Монгол Улсын Их Хурлын хаврын ээлжит чуулганы 2008 оны 05 дугаар  сарын 06-ны өдөр (Мягмар гараг)-ийн нэгдсэн хуралдаан 16 цаг 00 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.


Чуулганы нэгдсэн хуралдаанд ирвэл зохих 75 гишүүнээс нийт 45 гишүүн ирж, 60.0 хувийн ирцтэй байв. Үүнд:


Чөлөөтэй: Д.Арвин, А.Бакей, Б.Батбаяр, Х.Баттулга, Б.Бат-Эрдэнэ, Р.Буд, Д.Дэмбэрэл, М.Зоригт, Б.Мөнхтуяа, А.Мурат, Д.Одбаяр, Т.Очирхүү, С.Оюун, Л.Пүрэвдорж, Я.Санжмятав, Д.Туяа, Ч.Улаан, М.Энхболд, Ө.Энхтүвшин; 


Өвчтэй: Ч.Авдай, Ц.Дамиран, Д.Тэрбишдагва, У.Хүрэлсүх;

Тасалсан: Ц.Батаа, Л.Гүндалай, Ц.Жаргал, Л.Одончимэд, К.Саираан, Б.Цэрэнбалжир, Б.Эрдэнэбат;


Нэг. Монгол Улсын Их Хурлын 2008 оны ээлжит сонгуулийг товлон зарлах тухай, Сонгуулийн зардлын хэмжээг батлах тухай УИХ-ын тогтоолын төслүүд (хэлэлцэх эсэх)


Хэлэлцэж буй асуудалтай холбогдуулан Монгол Улсын Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 


Тогтоолын төслүүдийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Л.Гантөмөрийн асуусан асуултад Сонгуулийн ерөнхий хорооны дарга Б.Баттулга хариулж, тайлбар хийв. 


Байнгын хорооны санал, дүгнэлтийг дэмжиж УИХ-ын гишүүн С.Ламбаа, Ч.Содномцэрэн, Н.Батбаяр, эсрэг байр суурьтай Ц.Сүхбаатар, М.Энхсайхан, Ч.Раднаа нар санал хэлэв.  


Д.Лүндээжанцан: - Байнгын хорооны саналаар УИХ-ын 2008 оны ээлжит сонгууль товлон зарлах тухай, Сонгуулийн зардлын хэмжээг батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье. 


Зөвшөөрсөн: 
36


Татгалзсан:

3


Бүгд: 


39


92.3 хувийн саналаар санал дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 


Уг асуудлыг 16 цаг 50 минутад хэлэлцэж дуусав. 


Хоёр. Сонгуулийн хорооны гишүүний ёс зүйн дүрэм батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Монгол Улсын Сонгуулийн ерөнхий хорооны дарга Б.Баттулга, нарийн бичгийн дарга Б.Баярсайхан, УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Н.Баяртсайхан, Р.Гончигдорж нарын асуусан асуултад УИХ-ын гишүүн Д.Дондог хариулж, тайлбар хийв. 

Д.Лүндээжанцан: 1.УИХ-ын гишүүн С.Ламбаагийн гаргасан, Төслийн 2.1.6-гийн “оролцож, саналаа илэрхийлэхэд нь дэмжлэг үзүүлнэ” гэснийг “оролцох нөхцөлөөр хангахад дэмжлэг үзүүлнэ”  гэж өөрчлөх гэсэн Байнгын хорооны дэмжсэн саналыг дэмжье.

Зөвшөөрсөн
33

Татгалзсан 
7

Бүгд 

40

82.5 хувийн саналаар  дэмжигдлээ.

2.УИХ-ын гишүүн С.Ламбаа, Д.Одхүү нарын гаргасан, Төслийн 2.1.10-ын “шүүмжлэх” гэснийг хасах гэсэн Байнгын хорооны дэмжсэн саналыг дэмжье.

Зөвшөөрсөн
34

Татгалзсан 
6

Бүгд 

40

85.0 хувийн саналаар  дэмжигдлээ.

З. УИХ-ын гишүүн С.Ламбаа, Д.Одхүү нарын гаргасан, Төсөлд “Энэ дүрмийн 2.1.16 дахь заалтыг зөрчсөн хорооны гишүүнийг тухайн хорооны бүрэлдэхүүнээс чөлөөлнө” гэсэн 3.3 дахь заалт нэмэх гэсэн Байнгын хорооны дэмжсэн саналыг дэмжье.

Зөвшөөрсөн
30

Татгалзсан 
10

Бүгд 

40

75.0 хувийн саналаар  дэмжигдлээ.

4. УИХ-ын гишүүн Э.Бат-Үүлийн гаргасан, Төслийн 2 дахь хэсэгт “Хорооны гишүүд нь нэр дэвшигчид, нэр дэвшүүлсэн улс төрийн намын удирдах ажилтан, төрийн бусад албан тушаалтантай уулзсан тухайгаа үнэн зөв мэдээлнэ” гэсэн заалт нэмэх  гэсэн  гэсэн Байнгын хорооны дэмжсэн саналыг дэмжье.

Зөвшөөрсөн
25

Татгалзсан 
15

Бүгд 

40

62.5 хувийн саналаар  дэмжигдлээ.

Байнгын хорооноос гаргасан зарчмын зөрүүтэй саналаар санал хураалт явуулж дуусав.

Д.Лүндээжанцан: Байнгын хорооны гаргасан,  Тогтоолын төслийг анхны хэлэлцүүлгээр батлах горимын саналыг дэмжье.

Зөвшөөрсөн
32

Татгалзсан 
8

Бүгд 

40

80.0 хувийн саналаар дэмжигдлээ.

Сонгуулийн хорооны гишүүний ёс зүйн дүрэм батлах тухай УИХ-ын тогтоолыг баталъя.

Зөвшөөрсөн
29

Татгалзсан 
11

Бүгд 

40

72.5 хувийн саналаар батлагдлаа.

Улсын Их Хурлын гишүүн С.Баярцогт  Сонгуулийн  ерөнхий хорооны бүрэлдэхүүний талаар санал хэлэв. 

Гурав. Төрийн албаны тухай хуульд нэмэлт өөрчлөлт оруулах тухай хуулийн төсөл /Эцсийн хэлэлцүүлэг/ 

Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 

Уг хуулийн төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулав.

Байнгын хорооны санал, дүгнэлттэй холбогдуулан УИХ-ын гишүүн Б.Батбаатарын асуусан асуултад Улсын Их Хурлын гишүүн Д.Дондог хариулав. 


Д.Лүндээжанцан: Улсын  Их Хурлын гишүүн Су.Батболдын гаргасан, Хуулийн “Төрийн жинхэнэ албан тушаал эрхлэх болзол” гэсэн 16 дугаар зүйлийн 2 дахь хэсэгт  шинээр нэмсэн 16.2.4 дэх заалтын “Тайлбар”-ын “цэргийн жинхэнэ алба хаах насны дээд хязгаарт хүрсэн” гэснийг “18 нас хүрсэн” гэж өөрчлөх гэсэн  Байнгын хорооны дэмжсэн саналыг дэмжье. 

Зөвшөөрсөн
32

Татгалзсан 
6

Бүгд 

38

84.2 хувийн саналаар дэмжигдлээ.

УИХ-ын гишүүн Э.Бат-Үүл, Д.Дондог нарын гаргасан, Төрийн албаны тухай хуулийн 35.1.6, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуульд оруулсан өөрчлөлттэй нийцүүлж Засгийн газрын тухай хуулийн зарим хэсгийг хүчингүй болсонд тооцох тухай хуулийн төсөлд хүчингүй болгохоор тусгасан 18 дугаар зүйлийн 8 дахь хэсгийг дараахь байдлаар өөрчлөн найруулж тусгах:

 “8.Яамны төрийн нарийн бичгийн даргыг Төсвийн байгууллагын удирдлага, санхүүжилтийн тухай хуулийн 45 дугаар зүйлд заасны дагуу Төрийн албаны төв байгууллагын саналыг үндэслэн Засгийн газар томилж, чөлөөлнө”   гэсэн Байнгын хорооны дэмжсэн саналыг дэмжье.

Зөвшөөрсөн 36

Татгалзсан 
4

Бүгд 

40


90.0 хувийн саналаар дэмжигдлээ.

УИХ-ын гишүүн Э.Бат-Үүл, Д.Дондог нарын гаргасан, Дээрх үндэслэлээр Яамны эрх зүйн байдлын тухай хуульд өөрчлөлт оруулах тухай хуулийн төсөлд хүчингүй болгохоор тусгасан уг хуулийн 9.1 дэх хэсгийг дараахь байдлаар өөрчлөн найруулж тусгах:

“9.1.Төрийн нарийн бичгийн даргыг Засгийн газрын тухай хуулийн 18 дугаар зүйлийн 8 дахь хэсэгт заасны дагуу Төрийн албаны төв байгууллагын саналыг үндэслэн Засгийн газар томилж, чөлөөлнө” гэсэн Байнгын хорооны дэмжсэн саналыг дэмжье.

Зөвшөөрсөн
35

Татгалзсан 
5

Бүгд 

40

87.5 хувийн саналаар дэмжигдлээ.

УИХ-ын гишүүн Э.Бат-Үүл, Д.Дондог нарын гаргасан, Намын гишүүнээс түдгэлзвэл зохих албан тушаалын тухай хуулийг хүчингүй болсонд тооцох тухай өргөн мэдүүлсэн хуулийн төслийг  уг хуулийн 1 дүгээр зүйлийн “Монгол Улсын Ерөнхийлөгч” гэсэн 1 дэх заалтыг хэвээр үлдээж, бусад заалтыг нь хүчингүй болгон өөрчлөх  гэсэн Байнгын хорооны дэмжсэн саналыг дэмжье.

Зөвшөөрсөн
35

Татгалзсан 
5

Бүгд 

40

87.5 хувийн саналаар дэмжигдлээ.

УИХ-ын гишүүн Д.Одхүүгийн гаргасан, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төсөлд “төрийн өмчийн оролцоотой хуулийн этгээдийн төлөөлөн удирдах зөвлөлийн дарга, гишүүн” гэсэн 45.1.8 дахь заалтыг хүчингүй болгохоор тусгах /Үүнтэй нийцүүлж мөн хуулийн 21.2-ын “төрийн албаны төв байгууллагаас энэ хуулийн 45 дугаар зүйлд заасны дагуу сонгон шалгаруулж санал болгосон,” гэсэн хэсгийг хасах гэсэн Байнгын хорооны дэмжсэн саналыг дэмжье.

Зөвшөөрсөн
36

Татгалзсан 
4

Бүгд 

40

90.0 хувийн саналаар дэмжигдлээ.

УИХ-ын гишүүн Д.Лүндээжанцан, Ц.Нямдорж нарын гаргасан, Монгол Улсын Ерөнхийлөгчийн сонгуулийн тухай хуульд нэмэлт оруулах тухай хуулийн төсөлд тусгагдсан уг хуулийн 28 дугаар зүйлийн 6 дахь хэсэг, Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төсөлд тусгагдсан уг хуулийн 30.13 дахь хэсгийг тус тус дараахь байдлаар өөрчлөн найруулах:

“Төрийн жинхэнэ болон үйлчилгээний албан хаагч аливаа хэлбэрээр сонгуулийн сурталчилгаанд оролцох, сонгуулийн сурталчилгаа бие даан явуулахыг хориглоно.”  гэсэн Байнгын хорооны дэмжсэн саналыг дэмжье.

Зөвшөөрсөн
34

Татгалзсан 
6

Бүгд 

40

85.0 хувийн саналаар дэмжигдлээ.

УИХ-ын гишүүн Ц.Нямдоржийн гаргасан, Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийн 2 дугаар зүйлд тусгагдсан уг хуулийн 9.6, 9.7 дахь хэсгийг хүчингүй болгох заалтыг  2009 оны 1 дүгээр сарын 1-ний өдрөөс эхлэн дагаж мөрдөх гэсэн Байнгын хорооны дэмжсэн саналыг дэмжье.

Зөвшөөрсөн
28

Татгалзсан 
12

Бүгд 

40

70.0 хувийн саналаар дэмжигдлээ.

Байнгын хорооны оруулж ирсэн зарчмын зөрүүтэй саналуудаар санал хурааж дуусав.

Д.Лүндээжанцан: Төрийн албаны тухай хуульд нэмэлт өөрчлөлт оруулах тухай хуулийг баталъя. 

Зөвшөөрсөн
33

Татгалзсан 
6

Бүгд 

39

84.6 хувийн саналаар батлагдлаа.

Дипломат албаны тухай хуульд өөрчлөлт оруулах тухай хуулийг баталъя.  

Зөвшөөрсөн
29

Татгалзсан 
10

Бүгд 

39

74.4 хувийн саналаар батлагдлаа.

Монгол Улсын Ерөнхийлөгчийн Сонгуулийн тухай хуульд нэмэлт оруулах тухай хуулийг баталъя.

Зөвшөөрсөн
37

Татгалзсан 
2

Бүгд 

39

94.9 хувийн саналаар батлагдлаа.

Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийг баталъя.

Зөвшөөрсөн
29

Татгалзсан 
10

Бүгд 

39

74.4 хувийн саналаар батлагдлаа.

Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийг баталъя.

Зөвшөөрсөн
36

Татгалзсан 
3

Бүгд 

39

92.3 хувийн саналаар батлагдлаа.

Засгийн газрын тухай хуульд өөрчлөлт оруулах тухай хуулийг баталъя.

Зөвшөөрсөн
36

Татгалзсан 
3

Бүгд 

39

92.3 хувийн саналаар батлагдлаа.

Яамны эрх зүйн байдлын тухай хуульд өөрчлөлт оруулах тухай хуулийг баталъя. 

Зөвшөөрсөн
33

Татгалзсан 
6

Бүгд 

39

84.6 хувийн саналаар батлагдлаа.

Төрийн болон орон нутгийн өмчийн тухай хуулийн зарим хэсгийг хүчингүй болсонд тооцох тухай хуулийг баталъя.

Зөвшөөрсөн
37

Татгалзсан 
2

Бүгд 

39

94.9 хувийн саналаар батлагдлаа.

Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийг баталъя.

Зөвшөөрсөн
34

Татгалзсан 
5

Бүгд 

39

87.2 хувийн саналаар батлагдлаа.

Намын гишүүнээс түдгэлзвэл зохих албан тушаалын тухай хуулийн зарим заалтыг хүчингүй болсонд тухай хуулийг баталъя.

Зөвшөөрсөн
27

Татгалзсан 
12

Бүгд 

39

69.2 хувийн саналаар батлагдлаа.

Тогтоолын хавсралтад өөрчлөлт оруулах тухай УИХ-ын тогтоолыг баталъя.

Зөвшөөрсөн
37

Татгалзсан 
2

Бүгд 

39

94.9 хувийн саналаар батлагдлаа.

Хуулийн төсөл буцаах тухай УИХ-ын тогтоолыг баталъя. 

Зөвшөөрсөн
33

Татгалзсан 
6

Бүгд 

39

84.6 хувийн саналаар батлагдлаа.

Төрийн албаны хуультай холбоотой багц асуудлуудыг хэлэлцэж дуусав.

Дөрөв.Улсын Их Хурлын гишүүн Э.Бат-Үүл нарын 4 гишүүний өргөн мэдүүлсэн Ашигт малтмалын тухай хуульд нэмэлт өөрчлөлт оруулах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан УИХ-ын  Тамгын газрын зөвлөх Д.Одсүрэн, Эдийн засгийн байнгын хорооны референт Д.Отгон нар байлцав.

Хууль санаачлагчийн илтгэлийг УИХ-ын гишүүн Э.Бат-Үүл танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн Су.Батболд, Ц.Нямдорж, Д.Идэвхтэн нарын асуусан асуултад төсөл санаачлагч, Улсын Их Хурлын гишүүн Э.Бат-Үүл, Р.Амаржаргал, Р.Эрдэнэбүрэн нар хариулж, тайлбар хийв.

Хуулийн төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Нямдорж, Д.Одхүү нарын асуусан асуултанд Байнгын хорооны дарга, УИХ-ын гишүүн Д.Ганхуяг, төсөл санаачлагч, УИХ-ын гишүүн Э.Бат-Үүл нар хариулж, тайлбар хийв.

Хуулийн төслийн хэлэлцэх эсэх асуудалтай холбогдуулан УИХ-ын гишүүн Ц.Нямдорж, Т.Бадамжунай, Н.Энхболд, Н.Батбаяр нар санал хэлэв.

Д.Лүндээжанцан: Байнгын хорооны саналаар УИХ-ын нэр бүхий гишүүдээс өргөн мэдүүлсэн Ашигт малтмалын тухай хуульд нэмэлт, өөрчлөлт оруулах тухай хуулийн төслийг хэлэлцье.

Зөвшөөрсөн

31

Татгалзсан

  9

БҮгд


40

77.5 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Уг асуудлыг 18 цаг 38 минутанд хэлэлцэж дуусав.

Тав.УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зарим зардлын хэмжээг шинэчлэн тогтоох тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Н.Лувсанжав, нарийн бичгийн дарга Б.Ганбат, Ерөнхий нягтлан бодогч Я.Жанчивдорж, зөвлөх С.Насанжаргал, Төрийн байгуулалтын байнгын хорооны референт С.Нямцогт нар байлцав.

УИХ-ын тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.

УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам батлах, зарим зардлын хэмжээг шинэчлэн тогтоох тухай УИХ-ын тогтоолын төслийг анхны хэлэлцүүлэгт бэлтгэх явцад гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: Тогтоолын төслийн 5 дахь заалтаас “Төсвийн зарлагын хяналтын дэд хороо” гэсэн хэсгийг хасах УИХ-ын гишүүн Д.Дондогийн гаргасан, Байнгын хорооны дэмжсэн саналыг дэмжье.

Зөвшөөрсөн

30

Татгалзсан

  9

Бүгд


39 

76.9 хувийн саналаар дэмжигдлээ.

Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах журмын төслийн 18 дахь хэсгийн 1, 2 дахь заалтын “200” гэснийг “300” гэж өөрчлөх гэсэн УИХ-ын гишүүн Су.Батболдын  гаргасан, Байнгын хорооны дэмжсэн саналыг дэмжье.

Зөвшөөрсөн

28

Татгалзсан

12

Бүгд


40

70.0 хувийн саналаар дэмжигдлээ.

УИХ-ын тогтоолын төслийг анхны хэлэлцүүлгээр батлах Байнгын хорооноос гаргасан горимын саналыг дэмжье.

Зөвшөөрсөн

31

Татгалзсан

10

Бүгд


41

75.6 хувийн саналаар анхны хэлэлцүүлгээр батлах горимын санал дэмжигдлээ.

УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам батлах, зарим зардлын хэмжээг шинэчлэн тогтоох тухай УИХ-ын тогтоолыг баталъя.

Зөвшөөрсөн

30

Татгалзсан

11

Бүгд


41

73.2 хувийн саналаар УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай УИХ-ын тогтоол батлагдлаа /18.44 цаг/.

Энэ өдрийн хуралдаан 18 цаг 45 минутанд өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





Д.ЦЭНДСҮРЭН
УИХ-ЫН 2008 ОНЫ ХАВРЫН ЭЭЛЖИТ  ЧУУЛГАНЫ 2008 ОНЫ 05 ДУГААР САРЫН 06-НЫ ӨДӨР (МЯГМАР ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 16 цаг 00 минутад эхлэв. 

Д.Лүндээжанцан: - Ц.Батаа гишүүн, Б.Батбаатар гишүүн, Б.Батбаяр гишүүн, Н.Батбаяр гишүүн, Сү.Батболд гишүүн, Су.Батболд гишүүн, Э.Бат-Үүл гишүүн ирсэн байна. Х.Баттулга гишүүн, Х.Батхүү гишүүн, Ж.Батхуяг гишүүн, Б.Бат-Эрдэнэ гишүүн, Д.Бат-Эрдэнэ гишүүн, Ц.Баярсайхан гишүүн. Н.Баяртсайхан гишүүн ирсэн. С.Баярцогт гишүүн орж ирье. Р.Буд гишүүн, Т.Ганди гишүүн, Л.Гансүх гишүүн ирсэн байна. За Л.Гантөмөр гишүүн, Д.Ганхуяг гишүүн, Л.Гүндалай гишүүн, Ж.Гүррагчаа гишүүн ирсэн байна. За Р.Гончигдорж гишүүн ирье. Д.Дондог гишүүн ирье. Б.Жаргалсайхан гишүүн ирье. Г.Занданшатар гишүүн ирье. М.Зоригт гишүүн ирье. Д.Идэвхтэн гишүүн ирсэн байна. С.Ламбаа гишүүн ирье. Б.Мөнх-Оргил гишүүн ирсэн байна. Б.Мөнхтуяа гишүүн, А.Мурат гишүүн, Ц.Нямдорж гишүүн, Р.Нямсүрэн гишүүн, Д.Одбаяр гишүүн, Л.Одончимэд гишүүн, Д.Одхүү гишүүн ирсэн байна. С.Отгонбаяр гишүүн, С.Оюун гишүүн, Ч.Раднаа гишүүн ирсэн байна. Р.Раш гишүүн, К.Саираан гишүүн, Я.Санжмятав гишүүн ирье. Ц.Сүхбаатар гишүүн ирсэн байна. Ч.Содномцэрэн гишүүн. М.Сономпил гишүүн, Д.Туяа гишүүн, Д.Тэрбишдагва гишүүн, Ч.Улаан гишүүн. А.Цанжид гишүүн ирсэн байна. Ц.Цэнгэл гишүүн, Б.Цэрэнбалжир гишүүн, Ц.Шаравдорж гишүүн, З.Энхболд гишүүн ирсэн байна. М.Энхболд гишүүн, Н.Энхболд гишүүн, М.Энхсайхан гишүүн, Б.Эрдэнэбат гишүүн, Б.Эрдэнэбүрэн гишүүн орж ирье. За Б.Эрдэнэсүрэн гишүүн ирсэн байна. За гишүүдээ хурдан ороод ир. 


За гишүүдийн өдрийн амгаланг айлтгая. 38 гишүүн ирж, ирц 50.6 хувьтай байна. Ингээд УИХ-ын хаврын чуулганын 2008 оны 05 дугаар сарын 06-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 


Нэг. Монгол Улсын Их Хурлын 2008 оны ээлжит сонгуулийг товлон зарлах тухай, Сонгуулийн зардлын хэмжээг батлах тухай УИХ-ын тогтоолын төсөл, хэлэлцэх эсэх. Сонгуулийн хорооны гишүүний ёс зүйн дүрэм батлах тухай УИХ-ын тогтоолын төсөл, анхны хэлэлцүүлэг. Төрийн албаны тухай хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг. Ашигт малтмалын тухай хуульд нэмэлт, өөрчлөлт оруулах хуулийн төсөл, УИХ-ын гишүүн Э.Бат-Үүл нарын 4 гишүүн өргөн мэдүүлсэн, хэлэлцэх эсэх. Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах журам болон зарим зардлын хэмжээг шинэчлэн тогтоох тухай Улсын Их Хурлын тогтоолын төсөл, анхны хэлэлцүүлэг. Нийгмийн даатгалын багц хуульд нэмэлт, өөрчлөлт оруулах тухай хуулиудын төсөл, эцсийн хэлэлцүүлэг. Монгол Улсын иргэнд газар өмчлүүлэх тухай хуульд нэмэлт оруулах тухай хуулийн төсөл, УИХ-ын гишүүн Д.Ганхуяг нарын 7 гишүүн өргөн мэдүүлсэн, хэлэлцэх эсэх. Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл, ЗГ-аас өргөн мэдүүлсэн, хэлэлцэх эсэх. Татварын өршөөл үзүүлэх тухай хуульд өөрчлөлт оруулах тухай хуулийн төсөл, Ерөнхийлөгчийн хоригийг хүлээн авсантай холбогдуулан гэсэн эдгээр асуудлыг хэлэлцэхээр оруулж байна. 

Нэг. Монгол Улсын Их Хурлын 2008 оны ээлжит сонгуулийг товлон зарлах тухай, Сонгуулийн зардлын хэмжээг батлах тухай УИХ-ын тогтоолын төсөл (хэлэлцэх эсэх)

Ингээд эхний хэлэлцэх асуудалдаа оръё. УИХ-ын 2008 оны ээлжит сонгууль товлон зарлах тухай, Сонгуулийн зардлын хэмжээг батлах тухай УИХ-ын тогтоолын төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулна. Д.Дондог даргыг индэрт урьж байна. За С.Ламбаа гишүүн. 


С.Ламбаа: - Энэ нөгөө тав дахь өдөр Монгол Улсад одоо онцгой байдал боллоо барилаа гээд Роснефть компанид эрх олгох тухай гээд л нэг юм өдөржингөө хурал хийлгээгүй саатуулсан шүү дээ. Тэгээд тэр асуудал одоо юу болсон бэ? Шийдчихсэн үү? Өнөөдөр чимээгүй болчих юм. Эдийн засгийн байнгын хорооны хуралд өнөөдөр МАХН-ын бүлгийн нэг ч гишүүн ирээгүй. Цаг 30 минут суугаад тарсан. Энэ одоо ямар учиртай юм бэ? Та нэг хариулт өгөхгүй юу? Эсвэл одоо зүгээр худлаа улстөр хийцгээсэн юм уу? Ингэж улс, ард түмнээрээ тоглож болохгүй шүү дээ. Их Хурлын индэр дээрээс одоо сүржин мэдэгдэл хийчихээд, улс оронд онцгой байдал тогтлоо, одоо бий боллоо. Энийг өнөөдрийн дотор одоо хэлэлцэж өг гэж одоо УИХ-ыг тарааж хаячихаад, тэгээд өнөөдөр одоо Эдийн засгийн байнгын хороо яагаад хуралдуулахгүй байгаа юм. Тэгээд одоо шал өөр юм хэлэлцээд явчихдаг. Тийм л хүнд байсан юм бол тэр асуудал чинь өнөөдөр орох ёстой юм биш юм уу? 


Д.Лүндээжанцан: - Энэ чинь одоо хэцүү юм аа. Тэрийг чинь оруулах гэхээр одоо та нар чинь одоо болохгүй ээ..


С.Ламбаа: - Болохгүй гэж Эдийн засгийн байнгын хорооны хурал өнөөдөр чинь яагаад цуглуулахгүй байгаа юм. 


Д.Лүндээжанцан: - Эдийн засгийн байнгын хорооны хурлыг хуралдуулах гэж шахсан учраас Дэгийн хууль зөрчихийг завдсан гээд надад мэдэгдэл гаргасан. 


С.Ламбаа: - Би одоо Ц.Нямдорж асуух гэсэн юм. Эдийн засгийн байнгын хороонд МАХН-ын бүлгийн гишүүд яагаад ирээгүй шалтгааныг. Манай гишүүд бол цөмөөрөө л орсон. Цаг 30 минут хүлээсэн. 


Д.Лүндээжанцан: - С.Ламбаа гишүүн ээ ийм байгаа. Эдийн засгийн байнгын хорооны хурал дээр би Д.Идэвхтэн дарга, тийм байхаа, Ч.Раднаа гишүүн хоёрыг ор гэсэн. Хоёр бүлгээс ажлын хэсэг гаргаад, хооронд нь уулзуулаад, ямар гарц байна вэ тэрийг одоо хайцгаая. Тэгээд Эдийн засгийн байнгын хороон дээр ажлын хэсэг байгуулах асуудлыг хэлэлцэж яръя гэж тогтсон. Даргын дэргэдэх зөвлөл дээр. За 5 дахь өдөр бол одоо байдал хүндэрлээ. Яаралтай мэдээлэл сонсох шаардлагатай гэсэн ийм асуудлыг тавиад Эдийн засгийн байнгын хороог одоо яаралтай хуралдуулж өгөө. Тэгээд энэ асуудлыг хэлэлцэж өгөө гэсэн. Тэгээд одоо энэ бол Дэгийн хуультай зөрчилдөж байна гэж, завдлаа гээд та нар мэдэгдэл гаргасан, надад. 


Тэгээд ийм учраас би одоо Засгийн газартай яриад ер нь бол одоо хууль номоороо явна. За ажлын хэсэг хоёр талаасаа гарч ажиллана гээд ингээд яасан. Одоо ингээд ажлын хэсгийг л уг нь одоо Их Хурлын даргын захирамжаар юм уу, Эдийн засгийн байнгын хорооныхоо хурлаар оруулж хэлэлцүүлэх ёстой. Маргааш өглөө Эдийн засгийн байнгын хороо хуралтай, дахиад, тийм үү. Тэрүүгээрээ ярих хэрэгтэй. 


За Д.Ганхуяг. За энэ одоо хэлэлцүүлгийг болъё. Дахиад хэлэлцүүлэг болбол, одоо ажлаа явуулъя. 


Тэгэхээр байна шүү дээ, С.Ламбаа гишүүн ээ, нефть шатахууны үнийн асуудал хүндрээд, улс орны хэмжээнд, энэ бол одоо бас нэг талдаа аюулын харанга дэлдлээ гэж Засгийн газар яаралтай мэдээлэл хийе гэдэг асуудал тавиад асуудал орж ирж байхад Их Хурал түүнийг анхааралдаа авахгүй орхиж болохгүй байсан. Тийм учраас мэдээлэл сонссон. 


За үдээс хойш нь энийг сонсоод ер нь бол Эдийн засгийн байнгын хороо хэлэлцэх нь зүйтэй гэсэн. Ардчилсан намын зөвлөл хуралдаад энэ бол Дэгийн хуулийг зөрчиж байгаа гэж үзээд мэдэгдэл гаргасан. Надад шаардлага ирүүлсэн. Ийм учраас би тэр шаардлагыг чинь үндсэн хүлээж аваад Засгийн газартай яриад, даргын дэргэдэх зөвлөл дээр намын бүлэг, зөвлөлийн дарга нар байж байгаад хоёр талаасаа ажлын хэсэг гаргаад энэ асуудлыг яаж шийдэх вэ гэдэг гарц хайя гэдэг ингэж тогтсон шүү дээ. Одоо энэ өөр яасан юм. За ингээд Д.Дондог дарга юундаа оръё. 


За тэгээд Эдийн засгийн байнгын хороо бол өнөөдөр хэлэлцэх эсэхтэй холбогдуулж ажлын хэсэг байгуулах асуудлыг яръя гэж ингээд тогтсон. Энэ дээр нь одоо Эдийн засгийн байнгын хорооны ирээгүй гишүүдийг одоо хэн хэн нь ирээгүй юм, энийг нэрээр нь гаргаад байх ёстой гишүүдээс ирээгүйг нь нэрээр нь гаргаад ингээд ярьцгаах хэрэгтэй. 


За Д.Дондог дарга илтгэлээ тавъя. 


Д.Идэвхтэн: - Тэгэхээр манай бүлэг хуралдаад Ч.Раднаа гишүүн, бид хоёрыг томилсон. Тэгээд бид хоёр томилогдоод өнөөдөр зөвлөлийн дарга Л.Гансүхтэй уулзсан. Зөвлөлийн дарга Л.Гансүх юу гэсэн бэ гэхээрээ зөвлөл дээрээ бид нар ярьж байна. Засгийн газарт бид нар бичиг өгч байгаа. Зөвлөлөөс одоо шийд гарна. Тэрийг хүлээж бай гэсэн. Тэгээд хүлээж байгаа шүү дээ. 


Эдийн засгийн байнгын хороог бол би дэд даргын хувьд хуралдуулах эсэх тухай асуудлыг бас орж хуралдах тухай асуудалд хяналт тавьсан. Гишүүдийн ирц хүрээгүй учраас үдээс өмнө хуралдаж чадаагүй шүү дээ. 


Д.Лүндээжанцан: - Тэр тасалсан, ирээгүй гишүүдийнхээ нэрийг гаргаад тэгээд ярь л даа. Эдийн засгийн байнгын хороон дээр хэн хэн ирээгүй вэ тэрийгээ хэлээд, за Д.Ганхуяг дарга. 


Д.Ганхуяг: - Энэ одоо нөгөө муур хулгана болж тоглохоо болимоор байна. Тав дахь өдөр одоо ингээд баахан будлиулаад нэг юм болсон. Тэрний дараа Байнгын хороо хуралдах гэсэн бас гишүүд байхгүй. Ямар гишүүд гэдэг зөвлөлийн гишүүд ихэнхи нь байсан. Тэрний өмнөх хоёр долоо хоногийг бас бодох хэрэгтэй. Ардчилсан намын зөвлөлийн гишүүд юу яасан. Өмнөх хоёр долоо хоногт нь юу яасан гэхээр Засгийн газрын гишүүд нь байхгүй. Р.Раш сайд ядахдаа 3 сайдыг төлөөлж үг хэлж байсан. Тэгээд энэ чинь УИХ чинь олонхитой цөөнхтэй, Засгийн эрх баригчтай. Өнөөдөр..


Д.Лүндээжанцан: - Тэгэхээр байна шүү дээ, Эдийн засгийн байнгын хорооны ирцийн асуудал, гишүүдийн асуудлыг яръя. 


Д.Ганхуяг: - Би асуудлаа хэлэх гээд байна шүү дээ. Тэгээд өнөөдөр бол яасан бэ гэхээр 8 гишүүн байсан. 7 зөвлөлийн гишүүн, бүлгээс бол Д.Тэрбишдагва гишүүн ирсэн. Ардчилсан намын зөвлөлийн гишүүд. Тэгэхээр тав дахь өдөр ингэж байгаа байхгүй юу, тав дахь өдөр УИХ-ын даргын дэргэдэх зөвлөл хуралдаад л, хуралдаач гээд л. Манай зөвлөлийн дарга Л.Гансүх хуралдаад л, хуралдаач гээд байдаг. Тэгэхээр ам ажил ингэж зөрөөд байна. 


Тэгэхээр нефтийн үнийн өсөх асуудлыг УИХ үндсэн чиглэлд нөөц бүрдүүл гээд л тавиад өгсөн шүү дээ. 87 доллар байхад өнөөдөр 120 доллар болсон байна. 


Д.Лүндээжанцан: - Ц.Нямдорж дарга суу. Ц.Цэнгэл суу. Одоо хэн хэн Эдийн засгийн байнгын хороон хэн хэн ирээгүй. Нэрсийг нь гаргаад энийг бүлэг дээрээ ярь. 


За Д.Ганхуяг дарга. 


Д.Ганхуяг: - Тэгээд юмны үнэ өсөх гээд байна, дэлхий даяараа хомсдолд орох гэж байна гээд ярих тусмаа юмны үнэ үнэд ордог шүү дээ. Тав дахь өдөр нефть ингээд болохоо байлаа гээд л ярьсан. Энэ чинь оноос өмнө үргэлжилсээр байгаа шүү дээ өнөөдөр. Тэгээд өнөөдөр дахиад л Ерөнхий сайд нь мэдээлэл хийж байна. Дахиад л юмны үнэ өсөөд байна гээд. Үгүй энэ чинь яагаад ингээд юмны үнийг өсгөхийн төлөө ажиллаад байгаа юм бэ. Ингэж болохгүй шүү дээ. Шударга байх хэрэгтэй шүү дээ. 


Д.Лүндээжанцан: - За Д.Дондог дарга илтгэлээ тавь. Ер нь Эдийн засгийн байнгын хорооны гишүүдийг бүгдийг нь юунд нь байлгах талаас нь тал талаасаа ярь. 


Д.Дондог: - УИХ-ын дарга, эрхэм гишүүд ээ, 


УИХ-ын 2008 оны ээлжит сонгууль товлон зарлах тухай болон түүнд зарцуулах зардлын хэмжээг тогтоохтой холбогдсон УИХ-ын тогтоолын төслүүдийн хэлэлцэх эсэх асуудлыг Төрийн байгуулалтын байнгын хороо 2008 оны 5 дугаар сарын 6-ны өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд оруулж байна. 


1. Монгол Улсын Их Хурлын сонгуулийн тухай хуулийн 8 дугаар зүйлийн 1.2 дахь хэсэгт заасныг үндэслэн Сонгуулийн ерөнхий хорооноос ээлжит сонгуулийг 2008 оны 5 дугаар сарын 14-ний өдрөөс товлон зарлаж санал хураалтыг мөн оны 6 дугаар сарын 29-ны өдөр явуулахаар тогтоох саналыг ирүүлсэн байна. 


Хэлэлцүүлгийн явцад УИХ-ын зарим гишүүн, нэр дэвшигч, нам, эвслийн сонгуулийн сурталчилгааны асуудалд шүүмжлэлтэй хандаж тодорхой саналуудыг гаргалаа. Түүнчлэн ээлжит сонгууль товлон зарласан тохиолдолд УИХ-ын сонгуулийн тухай хуульд заасан сонгуулийн сурталчилгаатай холбогдсон заалтыг хуулийн дагуу хэрэгжүүлэх, энэ талаар иргэд, нэр дэвшигч, нам, эвсэлд нэг мөр ойлгуулах талаар Сонгуулийн ерөнхий хорооноос сурталчлах, тайлбарлах, таниулах ажлыг дорвитой хийхийг анхааруулан санал болгож байлаа. 


2. УИХ-ын 2008 оны ээлжит сонгуулийн зардлын хэмжээг 8 тэрбум төгрөгөөр байхаар Сонгуулийн ерөнхий хорооноос санал ирүүлсэн байна. Ээлжит сонгуулийн зардалд зориулан 2008 оны төсөвт туссан зардлаас нэмэгдсэн нь Засгийн газрын саналыг аваагүй учраас нэмэгдэж төлөвлөгдөх зардлын эх үүсвэрийг хаанаас гаргах зэрэг асуудал тодорхой бус, түүнчлэн уг санал болгосон зардлаас цаг хугацааны хувьд хэрэгжих боломжгүй зарим зардлыг хасах зэрэг зарчмын тодорхой байр суурийг УИХ-ын зарим гишүүд илэрхийлж байв. 


Дээрх төслүүдийг чуулганаар хэлэлцүүлэхийг гишүүд бүрэн дэмжиж, харин анхны хэлэлцүүлгийн шатанд эргэж ярилцахаар тогтлоо. 


Эрхэм гишүүд ээ, 


УИХ-ын 2008 оны ээлжит сонгууль товлон зарлах тухай болон зардлын хэмжээг тогтоох тухай УИХ-ын тогтоолын төслүүдийн хэлэлцэх эсэх асуудлаар гаргасан тус Байнгын хорооны санал, дүгнэлтийг хэлэлцэн шийдвэрлэж өгнө үү. 


Анхаарал тавьсанд баярлалаа. 


Д.Лүндээжанцан: - За Д.Дондог даргад баярлалаа. Одоо Байнгын хорооны дүгнэлттэй холбогдуулан асуулт асуух гишүүд асуултаа асууя. За Л.Гантөмөр гишүүн асуултаа асууя. 


Л.Гантөмөр: - Би Сонгуулийн ерөнхий хорооноос ганцхан асуулт асуух гэсэн юм. Нэр дэвшиж байгаа хүмүүс өөрсдөдөө зориулаад янз бүрийн сонин гаргасан байгаа юм билээ. 7 хоног тутам хэвлэгддэг, өдөр тутам хэвлэгддэг. Тэгээд энэ сонингууд дээр гарч байгаа мэдээ, мэдээллүүд сонгуулийн сурталчилгаанд орох уу? Одоо ингээд 14-нөөс эхлээд сүүлийн 21 хоногоо хасаад 6 сарын 7-н хүртэл ч байна уу даа. Ямар нэгэн сурталчилгаа явуулах нь хориотой болж байгаа шүү дээ. Энэ асуудлыг ер нь яаж харж байгаа вэ? 


Одоо бол хөдөө орон нутагт гарч байгаа сонингууд, тэр сонины эх сурвалжаас өгүүлж байна гэж байгаад л бусад сонин дээр гарсан нөгөө хүнийг дайрдаг, доромжилдог тэр зүйлээ тавиад байгаа шүү дээ. Тэгээд тэр нь 14-нөөс хойшоогоо бас тогтмол тэгээд яваад байвал яах вэ? 


Д.Лүндээжанцан: - За ажлын хэсгийн микрофоныг өгье. Сонгуулийн ерөнхий хорооны дарга Б.Баттулга. 


Б.Баттулга: - Л.Гантөмөр гишүүний асуултад хариулъя. За тэгэхээр одоо бол сонгуулийн аливаа хэлбэрийн сурталчилгаа бол үнэхээрийн эмх замбараагүй байгаа. Энийг одоо бүгдээрээ ойлгож мэдэж, мэдэрч байгаа. За одоо энэ аливаа хэлбэрийн сурталчилгаатай хуулийн хүрээнд одоо Сонгуулийн ерөнхий хороо арга хэмжээ авч тэмцэх боломж байхгүй байгаа юм. За ийм учраас бол манай Сонгуулийн ерөнхий хороо мэдэгдэл гаргасан. 


Ер нь одоо ингээд УИХ-ын сонгуулийг албан ёсоор товлон зарлаагүй байхад Сонгуулийн аливаа хэлбэрийн сурталчилгаа явуулах ажил бол хууль бус. Ийм учраас энэ хууль бус үйл ажиллагаагаа зогсоогоочээ гэдэг ийм мэдэгдлийг тавьсан байгаа. 


За тэгээд нөгөө талаар энэ УИХ-ын сонгуульд нэр дэвшихээр горилж байгаа улсууд албан ёсоор одоо сонгуульд нэр дэвшээд, нэр дэвшигчээр бүртгэгдэх үед, хэрвээ одоо сонгууль товлон зарласнаас хойш энэ сурталчилгаагаа зогсоохгүй байвал бид одоо хуулийн дагуу арга хэмжээ авахаас өөр арга байхгүй. Тийм учраас өнөөдрийн чуулганаар энэ бидний оруулсан саналыг хэлэлцээд УИХ одоо сонгуулийг, УИХ-ын сонгуулийг албан ёсоор товлон зарлаж өгвөл бид одоо яг одоо хуулийнхаа заалтыг хатуу мөрдөж энэ сонгууль зарласнаас хойш нэр дэвшигчээр бүртгүүлэх, албан ёсоор бүртгүүлж үнэмлэхээ авч байж сурталчилгаандаа гарах ёстой шүү дээ. Энэ хооронд, энэ хугацаанд одоо хууль бус сурталчилгаа хийх юм бол хуулийн заалтын дагуу хатуу арга хэмжээ авна. Одоо бол энэ улсуудад арга хэмжээ авдаг тийм хуулийн, эрх зүйн боломж байхгүй байгаа. 


Д.Лүндээжанцан: - За Н.Баяртсайхан гишүүн асуултаа асууя. 


Л.Гантөмөр: - Арай өөр юм асуусан л даа. Одоо Хууль зүйн яаманд бүртгэлтэй, нэрээ авсан сонингууд байна шүү дээ. Тэгээд тэр сонингуудын эзэд нь тэр нэр дэвшиж байгаа улсууд байж байгаа байхгүй юу. Тэгээд өөрийнх нь тухай мэдээ материал гаргаад, тэр сонин өөрөө худалдаалагдах ёстой сонин шүү дээ. Тэр нь ингээд энэ 5 сарын 14-ноос хойш гараад үнэгүй тараагдаад байвал яах вэ? гэдэг л асуулт асуугаад байна л даа. 


Д.Лүндээжанцан: - Тэр чинь сурталчилгаа л болох байлгүй дээ. Мэдээжийн хэрэг. Ер нь Сонгуулийн ерөнхий хороо энэ дээр маш сайн анхааралтай, мэдрэмжтэй, тийм үү. Хуулиа зөв, логикийг нь зөв ойлгож журам юм аа их сайн боловсронгуй болгоорой. Тэрнээс биш одоо өөрөө мэдэлгүй одоо сурталчлах ч явдал гарна. Эсвэл одоо санаатай ч юм гарна. Ийм учраас энийг одоо цөмийг нь ялгаж салгаж маш сайн нарийн журамлаж өгөх хэрэгтэй. 10 гаруй хоног байгаа. 14 хоног байгаа. Ийм учраас энэ одоо олон, өнөөдөр Төрийн байгуулалтын хорооны хурал дээр яригдсан шүү дээ. Энэ олон самбар гаргасан байна. Тэр энэ тэрийгээ хүртэл буулгах ёстой шүү дээ. Энд самбар гаргаад өөрсдийнхөө зураг хөрөгтэй. 


Ингээд албан ёсоор нэр дэвшиж юу авах хүртлээ Сонгуулийн аливаа сурталчилгааг хориглоно гэсэн ийм заалт байгаа. За ингээд одоо асуултууд дууссан гэж ойлгож байна шүү дээ. Энэ чинь та нар юугаа, нэрээ ирүүлээгүй байхгүй юу. Дараа нь үг хэлж болно. Асуулт дууссан. Одоо тэгээд бие биетэйгээ барьцаад хүмүүс чинь. 


За ингээд санал, дүгнэлттэй холбогдуулан асуух асуулт дууслаа. Одоо Байнгын хорооны санал, дүгнэлттэй холбогдуулж Байнгын хорооны санал, дүгнэлтийг дэмжсэн 3 хүртэл, эсрэг байр суурьтай 3 хүртэл гишүүн үг хэлнэ гэж заасан. Энэний дагуу үг хэлэх ажилдаа оръё. За С.Ламбаа гишүүн. 


С.Ламбаа: - Ер нь бол энэ сонгуулийн тов зарлаж байгаатай холбогдуулаад Сонгуулийн ерөнхий хорооноос тодорхой мэдэгдэл, мэдээлэл хийх ёстой болж байгаа байх л даа. Өнөөдрийн бид нарын энэ хэлэлцэх гэж байгаа хууль 5 сарын 14-ний өдрөөс эхлэн товлон зарласугай гэж байгаа. 


За ер нь ингэж л зарладаг. Тэгэхдээ энэ жилийн хувьд бол дэндүү сонирхолтой юм болж байгаа л даа. Энэ 5 сарын 14-нөөс хойш бол юу хийх нь одоо хориотой юм, юу хийж болох юм гэдэг асуудал бол маш чухал л даа. 6 сарын 2-ны өдрөөс эхэлж бүртгүүлснээс хойш сурталчилгаагаа хийж эхлэх ёстой. Хуулийн дагуу. 


Тэгээд энэ жилийн энэ одоо энэ тов зарлахтай холбогдуулаад бид дараа нь хэлэлцэх гэж байгаа асуудалтай холбоод хэлсэн ч гэсэн энэ жилийн сонгуулийн тухайд бол үнэхээр ээдрээтэй будлиантай юм бол нэлээн байх юм шиг байгаа юм даа. Бид өнөөдөр хүнээ хүртэл тоолж чадаагүй байж байгаа. Өнөөдөр Сонгуулийн ерөнхий хороо, Төрийн байгуулалтын байнгын хороонд оруулсан материалаас үзэхэд нөгөө сарын өмнө байсан 1 сая 500 хүн чинь одоо 1 сая 670 болчихсон, 173 мянган хүнээр нэмэгдчихсэн. Ер нь бол наад тоо чинь буруу байна гээд Байнгын хорооноос 2 хоног наадхаа судлаад ир гэхээр 200 мянгаар нэмэгддэг. 


Дараа нь одоо Иргэний бүртгэл мэдээллийн төвтэй хамтраад хийлээ гэсэн чинь 300 мянган хүнээр нэмэгдээд орж ирсэн. Одоо өнөөдөр тэр тоо нь дахиад 173 мянган хүнээр нэмэгдэж байгаа юм. Энэ Монголын хүн ам чинь одоо ер нь ямар их өсөж байгаа юм бэ. За энэ цаасан дээр бол дураараа тоо тавьдаг болж л дээ. Статистикийн газар. Иргэний бүртгэл мэдээллийн төв, Сонгуулийн ерөнхий хороо. Одоо бид нарын тоо ойртож байгаа гээд Төрийн байгуулалтын байнгын хороон дээр Сонгуулийн ерөнхий хорооныхон бол бид нарын тоо харин ойртож их баярлаж байгаа юм яриад байна лээ. Энэ 1 сая 673 хүн дотор хий бичигдсэн, давхар бичигдсэн ийм юм бол замбараагүй байгаа. Энэ бол ойлгомжтой. Өнөөдөр хэн нэгэн хүн одоо нэрээ кодоороо гаргахад гарч ирэхгүй байгаа шүү дээ. Тэр хүн хаана явна. Тэрний оронд хэн гэдэг хүн байна вэ гээд энэ бол ерөөсөө маш их будлиантай юм болно энэ жил. Энэ одоо ил тод, зүгээр нэг цаасан дээр хийдэг байсан чинь одоо компьютер дотор булхайгаа хийхэд ч бүр амархан болж байгаа юм шиг байна даа. Компьютер дотор. Чи өөрийнхөө л нэрийг олж харж чадна. Бусдыг нь олж харж чадахгүй гээд далд хийчихээр энэний цаана хэдэн хүн нууж, хэдэн хүний нэрсийг оруулж яаж байгааг бол хэн ч мэдэхгүй юм байна. 


Тийм учраас би Сонгуулийн ерөнхий хороо энэ тов зарлагдсантай холбогдуулж энэ шилжилт хөдөлгөөн янз бүрийн юм нь дээрээ нэлээд анхааралтай хандахгүй бол энэ бол эцсийн эцэст бол сонгуулийг будлиантуулах. Одоо өмнөх сонгуулиуд дээр одоо нас барсан хичнээн зуун хүн орж байсан нь үнэн гэдгээ хүлээн зөвшөөрч байгаа шүү дээ. Илтгэл мэдээлэл дотор хүртэл орж байгаа шүү дээ. Одоо сонин хэвлэлээр хардаа та нар. Баянзүрх дүүргийн юунаас юу гарав. Одоо тэр нэг архивын байшингийнх нь подвалаас. Нөгөө сонгуулийн ерөнхий хороонд хууралгаж байх ёстой тэр нөгөө хуудсууд нь тэр чигээрээ гарсан тухай өнөөдөр хэвлэл мэдээллээр гарч байна шүү дээ. Өгөхөө мартчихаж гэж байх шиг. Ийм хариуцлагагүй байдал дээр нэлээн судалгаа хийж, цаашдаа ер нь энэ сонгуулийг бид ер нь бол одоо зарчимч жаахан зохион байгуулалт сайтай хийхгүй бол болохоо байж байна. Монголчууд нээрээ малаа тоолсоор байгаад хүнээ тоолохоо мартсан. Хүн нь ер нь хаана явахаа мэдэхээ байчихсан улс гэдгийг одоо нэг бүрэн дүүрэн нотолж байх шиг байна. Хэдхэн хоногийн хугацаатай тооллого явуулахаар л хэдэн зуугаараа нэмэгдэж байдаг. Тэгээд бас болоогүй ээ өшөө нэмж хасах юм гарна гээд яриад байна шүү дээ Сонгуулийн ерөнхий хороо. Энэ ер нь хэзээ яах юм бэ. Би дэмий юм яриагүй. Чиний хийдэг булхайг ярьж байна. Чи л хийдэг шүү дээ. Та нар л хийдэг шүү дээ. 


Д.Лүндээжанцан: - Бие бие рүүгээ үг чулуудахгүй. Дэмжиж талд нь хийж байна уу, эсвэл эсрэг талд нь хэлж байна уу? Энэ чинь нөгөө Байнгын хорооны дүгнэлтийг дэмжсэн 3, эсрэг 3 л байгаа шүү дээ. За Ц.Сүхбаатар гишүүн. 


Ц.Сүхбаатар: - Тэгэхээр энэ тогтоолыг дэмжмээргүй байгаа юм л даа. Яагаад гэвэл нөгөө хуулиа зөрчөөд аль эрт сонгуулийн сурталчилгаа эхэлсэн. Тэгээд одоо товлон зарлана гэхээр зэрэг юугаа ч зарлах гээд байгаа нь ойлгогдохоо байчихсан. Ийм юм болчихоод байна шүү дээ. Тийм учраас энэ тогтоолын эсрэг үг хэлж байгаа юм. Нөгөө талдаа энэ чинь зайлшгүй батлахаас өөр арга байхгүй шүү дээ. 29-ны өдөр сонгууль болж таараа. Тэгэхээр бид нар нэг алдаагаа энэ ард түмэнд зөв ойлгуулж хэлэхгүй бол эхлээд нөгөө нэг томсгосон, Монгол Улсаар томсгосон нэг том тойрогтой байлгана гээд МАХН санал гаргасан шүү дээ. Хэнийг ч дундуур нь аваачаад аваад давхисан. Тэгээд нөгөөдөх нь хадуурч давхисаар байгаад том ч биш, жижиг ч биш ингээд нэг хоёрын хооронд тойрог болоод. Одоо хэн хэнгүй нөгөө сая их эвгүй үг хэлж байгаа юм л даа. Сонгуулийн хороон дарга. Горилогч нар гээд. 


Үнэхээр одоо тэр горилсон намаа, анхан шатнаас байгууллагад гарсан улс нь явахаас өөр аргагүй болчихоод байдаг. Явахаараа хэрэгт орчих гээд байдаг. Тэгээд ялангуяа манай энэ сөрөг хүчнийхэн бол мундаг сурталчилгааг жил тойрон хийлээ шүү дээ. Хангалттай явсан. Харин хүнээ зөв тавьсан юм уу, яаж одоо ялалт байгуулах юм. Зөв тактикаа хийсэн үү, үгүй юу? Эсвэл пад гээд алдах уу. Энийгээ сайн бодож л байгаа байх. Манайхан бол танайхан гэж ярих юм байхгүй. Тийм учраас одоо байна шүү дээ Сонгуулийн тогтолцоон дээрээ том алдаж гэдгээ энэ ард түмэнд зөв хэлэх хэрэгтэй. Одоо ерөөсөө уралдаад л давхиад байдаг аль сумандаа хүрч чадахгүй. Одоо ингээд 21 хоног хийнэ шүү дээ 6 сарын 4-нөөс ч юм уу, 5-наас ч байдаг юм уу. Яаж тэр том аймгийг бүгдийг нь тойроод л би шүү гээд л ойлгуулаад л. Ингээд л хүмүүсийнхээ саналыг авах вэ дээ. Энэ завсраар нь янз бүрийн бор хулганууд гүйчих гээд байна шүү дээ. Төрд чинь бас нэг хэдэн жил ажилласан, гайгүй юм хийчихдэг, энд сууж байгаа хүмүүсээс бас нэг гайгүй хүмүүс дэвшиж байгаа шүү дээ. Тийм. С.Ламбаа гавъяат энэ тэр шиг гайгүй хүмүүс, идэвхтэй хүмүүс зөндөө байгаа шүү дээ. Цол юм аа авчихсан. Одоо хэргэм зэргээ нэмчихсэн, хүчээ сэлбэчихсэн ийм улсууд зөндөө байгаа байхгүй юу. 


Тийм учраас энэ сонгуулийн жил болсон сурталчилгаагаа одоо яах юм бэ? Тэр одоо маш бөөрөнхий хариулж байна. Хэрвээ энэ тогтоолыг товлон зарлах гэж байгаа бол сонгууль эхэлсэн гэдгийг парламентын гишүүд хүлээн зөвшөөрөх хэрэгтэй. Тэгээд тэр хариуцлага тооцох юмыг өмнө нь байхгүй гээд. Тэр яг нэр дэвшээд албан ёсны болоход нь тэр харгалзаж үзэх хэрэгтэй шүү дээ. Тэгэхээр хэн нь одоо нэр дэвшигч биш байж байгаад яваад байсан юм. Нэр дэвшигч болоод явсан хүн нь хөөрхий хэнд ч танигдахгүй юм болох нь байна шүү дээ. Жинхэнэ горилогч болох нь. Тийм учраас ийм байгаа учраас энэ одоо болдогсон бол энэ урагш нь бүр хугацааг нь сунгаад, тэгээд тэр хууль зөрчсөн гэдгийг тодруулаад, тэр хүмүүстээ хариуцлага тооцоод, сонгуулийн хуулийг урагш нь товлоод зарлачихъя, хугацааг нь. Бид нар чинь тэдэн сарын тэднээс хуулийг мөрдөж болно гээд л баталдаг шүү дээ. Тэгж байгаад энэ сайн муугаа ялгаж авахгүй бол энэ ер нь түрүүлж хууль зөрчсөн нь завшаад, яг хуулиа барьж дөмбийж суусан С.Ламбаа гишүүн энэ тэр бол хохирно шүү. Тийм учраас одоо энэ тогтоолыг үндсэндээ хугацааг нь эсвэл урагшлуулж энэ бол хэлэлцэх боломжгүй байгаа юм. Сонгуулийг ингэж хоёрын хооронд зарлаж болохгүй. 


Тэгээд энэ ард түмний сонголтыг янз бүрийн байдлаар худалдаж авч олон сар, жилийн өмнөөс юм тараасан, мөнгө тараасан энэ улсууд одоо яах вэ. Аягүй бол нэг их сайн хүн оронд нь дэвшүүлээд 21 хоногт гарч болох магадлал бий. Тэгвэл нөгөөдүүл чинь бөөн хөөрхий амьтныг шатаагаад балалаа шүү дээ энэ чинь одоо. Ямар алга ташилтай нь биш, хүний амьдрал шүү дээ. Тийм учраас хүмүүсээр тоглож байгаа улс их байна, тоглуулж байгаа улс их байна. Ард түмний толгой угааж байгаа улс их байна. Тийм учраас энийг ер нь одоо хэлэлцэх боломжгүй гэсэн санал хэлж байна. 


Д.Лүндээжанцан: - За Ч.Содномцэрэн гишүүн. Нэг дэмжсэн, нэг эсрэг саналтай хоёр хүн үг хэллээ. 


Ч.Содномцэрэн: - 2008 оны ээлжит сонгуулийг товлон зарлах, сонгуулийн зардлын хэмжээг батлах энэ асуудлыг хэлэлцэхгүй бол болохгүй. Одоо Ц.Сүхбаатар гишүүнийх шиг ингээд болчихъё гэх юм бол энэ чинь сонгууль больчих ийм магадлалтай болчихно. Тэгэхээр энийг бол хэлэлцэж л таарч байгаа юм. Тэгэхдээ хэлэлцэхдээ бол бид нар бас учиртай хэлэлцэх тухай түрүүн Байнгын хороон дээр ярьсан. Хэд хэдэн асуудал байна. Цаг хугацаа тулсан. Шийдэх ёстой хэд хэдэн асуудал байна. Энийг одоо манай Сонгуулийн ерөнхий хорооны удирдлагууд цаашдаа анхаарах хэрэгтэй. Хугацаа богино байна гэдэг талаар бол түрүүн ярьсан. 


Нэгдүгээрт бол, тоогоо нэг мөр болгох байна. Хүн амынхаа энэ сонгуулийн насны хүний тоогоор. За Байнгын хороон дээр ярьж байгаагаар бол 3 янзын тоо барьж байгаа юм. Нэгдүгээрт бол иргэний, тэр анхны гарсан тоо 1 сая 552 мянга 589 гэсэн нэг тоо яригдаж байгаа юм. Одоогийн энэ тогтоолын төслөөр оруулж ирж байгаа 1 сая 673, 731 гэсэн ийм тоо байгаа. Өчигдөр Иргэний бүртгэл, мэдээллийн төвөөс авсан тоо гэж түрүүн Байнгын хороонд хариулт дээрээ хэлж байсан. 1 сая 668 мянга 200 гэсэн тоо байж байгаа. Тэгэхээр одоо ингээд тов зарлах гэж байхад үндсэндээ 3 янзын тоотой байж болохгүй. Энийг одоо тэр 3 байгууллага Сонгуулийн ерөнхий хороо, Иргэний бүртгэл, мэдээллийн төв, Статистикийн төв газар та бүхэн ярьж байгаад энэ одоо богино хугацаанд тоогоо нэг болгох хэрэгтэй гэж хэлэх хэрэгтэй байна. 


Хоёрдугаарт, зардлын хэмжээ 2008 оны төсөвт бол 3.2 тэрбум төгрөг баталж өгсөн. За энэ тогтоолын төсөл хавсралтаар бол 8.2 тэрбум төгрөг оруулж ирж байгаа. Зөрүү нь 5 тэрбум төгрөг гарч ирж байгаа. Энэ 5 тэрбум төгрөгийг хаанаас гаргах вэ гэдгийг Засгийн газартайгаа бас ярих хэрэгтэй байна. Дараагийн байнгийн хороонд орж ирж ирэхдээ хаанаас гаргах нь бол тодорхой болчихоод орж ирвэл сайн байна, энэ асуудлыг. За мэдээж тэр Сонгуулийн хорооны гишүүдийн хоол, унаа, тэр ажлын хөлсний, шагнал урамшууллын зардлыг олох ёстой гэдэг нь ойлгомжтой л доо. 


Гурав дахь одоо хүндрэлтэй байгаа асуудал бар кодын асуудал байж байгаа. Өнөөдөр баркодыг бол Монголд үйлдвэрлэдэг газар байхгүй. Гадаадаас захиалж авна гэж байгаа. Энэ тэгээд энэ богино хугацаандаа амжих уу, үгүй юу. Энэ асуудлыг хэрвээ амжихгүй гэвэл одоо яаж тэр зохицуулах юм. Энэ асуудлаа бол бид нар бол одоо энэ зарласны дараа дараагийн байнгын хороо гэхэд бол бас нэг мөр болгохгүй бол болохгүй гэдгийг л би дахин давтан сануулж хэлье гэж бодож байгаа юм. Байнгын хороон дээр ч энэ асуудлыг ярьсан. 


Д.Лүндээжанцан: - За Нямжавын Батбаяр гишүүн. За дөрөв дэх хүн боллоо. Дэмжсэн хоёр. 


Н.Батбаяр: - Хоёр гурван асуудал асууя гэж бодсон юм. Тэгээд одоо асуух маягаар саналаа хэлэх үү дээ. Энэ сонгуулийн үр дүнд жаахан санаа зовж байна. Тэр нь юу гэсэн үг вэ гэвэл сонгууль 6 сарын 29-нд болдог. Түүний дараа энэ сонгууль хүчингүй боллоо гэсэн маргаан гарах вий гэж болгоомжилж байна. Яагаад ийм болгоомжлол төрөх болов гэж. Манай сонгуулийн хууль маань, хуулинд байгаа заалт, түүнийг зарим заалтууд нь хоорондоо зөрчилтэй болчихоод байна л даа. Сонгуулийн хуульд юу гэж заасан бэ гэхээр иргэн санал өгөхдөө тухайн тойргийн мандатын тоогоор саналаа өгнө гэсэн нэг заалттай. Гэтэл нөгөө нэг заалт нь хүчингүй болох, хуудас хүчингүй болох дээр болохоор мандатын тооноос илүү дугуйлсан байхад хүчингүй гээд заачихсан. Сая дээд шүүхийн тайлбар гарахдаа дутуу дугуйлсан байх юм бол хүчинтэй гээд заачихсан. 


Тэгэхээр өөрөөр хэлэх юм бол хоёр үнэн бий болчихоод байгаа байхгүй юу даа. Хуулийн утгаараа. Гурван мандаттай тойрог дээр 3-ыг дугуйлах ёстой гээд нэг заалтаар хийчихсэн. Нөгөө заалтаар заавал 3 байх албагүй. 3-аас бага байвал байж болно гэж хэлсэн гэж. 2 үнэн бий болчихоод байгаа байхгүй юу даа. Энэ маань эргээд сонгуулийн үр дүн гарсны дараа энэ сонгууль хууль бус болсон гэдэг маргаан дэгдээх эх үүсвэр болчихож байна, болзошгүй байна гэж бодож байгаа юм. Тэгээд энэ асуудлыг шийдвэрлэж байж сонгуулиа явуулах нь зөв болов уу гэж бодож байгаа юм. Нэгдүгээр асуудал. Тэгээд энийг яаж шийдэх вэ гэдэг асуудлаа одоо энэ сонгуулийн товыг хэлэлцэх анхны хэлэлцүүлгийнхээ үедээ бодож ярих хэрэгтэй юм уу. Магадгүй тэр сонгуулийг, хуулийг дагаж мөрдөх журмын тухай хууль гэдэг юм уу. Нэг тийш нь болгосон байх хэрэгтэй. Аль нь хамаа байхгүй ганцхан нэг л шийдвэр дээр байх ёстой гэсэн ийм байр суурийг илэрхийлэх гэсэн юм. Тэгээд энийг одоо Төрийн байгуулалтын байнгын хороо, холбогдох хэлэлцүүлгийнхээ явцад анхааралдаа аваачээ. Тэгэхгүй бол энэ үнэхээрийн манай сонгуулийг сүүлд нь хүчингүй болгох хууль зүйн орчин нь одоо суучихаад байгаа шүү гэдгийг би анхааруулж хэлэхийг хүссэн юм. 


Хоёрдугаар асуудал, одоо сая ингээд хэлж байна л даа. Одоо ингээд 5 сарын 14-нөөс юм уу, 15-наас ингээд сонгууль зарлагдлаа гэхэд тэрнээс хойш хийсэн аливаа сурталчилгааг хийх юм бол хүчингүй гэж хэлэх гэж байна л даа. Гэтэл нэр дэвшигч нь 6 сарын 2-ноос эхэлж бүртгүүлнэ шүү дээ. Өөрөөр хэлбэл 6 сарын 2-ноос эхэлж тэр хүн албан ёсоор нэр дэвшиж болж байгаа байхгүй юу даа. Албан ёсны нэр дэвшигч болоогүй байгаа хүнийг чи сурталчилгаа хийлээ гэж үзэх нь зөв үү, буруу юу гэдэг асуудал чинь бас хуулиар зохицуулагдаагүй байгаа. Шүүх дээр очих юм бол наадах чинь маргаантай асуудал болчихно. Нөгөөдөх чинь уучлаарай би албан ёсоор нэр дэвшигч биш шүү дээ гэж хэлнэ шүү дээ. Тэгэхээр энэ манай хуулийн бас нэг өвөрмөц, одоо юу гэх юм бэ дээ алдаа гэх юм уу, цоорхой гэх юм уу, тийм үү. Гэхдээ нөгөө талаасаа ингэж бодох юм бол бид нар нэг зүйлийг одоо хүлээн зөвшөөрөх ёстой болчихоод байгаа байхггүй юу даа. Бид нар энэ хуулийг гаргасныхаа дагуу, дараа нь юу болсон бэ гэвэл 4 жилийн туршид сонгуулийн сурталчилгаа явдаг хуулийг гаргасан гэдгийгээ хүлээн зөвшөөрөх ёстой байхгүй юу даа. 
Бид нар бүгдээрээ баталсан. 


Тийм учраас тэр одоо сонгуулийн хугацаа зарлагдсанаас хойш хэн нэгэн хүн одоо сурталчилгаа явуулах юм бол хууль зөрчсөн гэж үзнэ гэдэг чинь өөрөө хууль бус болж байна шүү гэдгийг би анхааруулж хэлэх гээд байна. Түрүүн асуух гээд болоогүй юм. Шүүх дээр очих юм бол наадах чинь бол амжилт олохгүй. Ийм л зүйл байна гэж. 


Д.Лүндээжанцан: - Яг энэ тохиолдолд бол хариулттай наадах чинь бол..


Н.Батбаяр: - Гурав дахь асуудал юу гэж хэлэх юм бол би дахиад санаа зовж байгаа үнэн нь тооллогын процесс их сонин болох гээд байгаа юм. Тэгээд тооллогын процесс 3 мандаттай газар хүн 3 санал өгч байна, дутуу ч өгөх болно. Ингээд бидний хэд шатар баланс гэж ярьдаг шүү дээ хяналтын схем үйлчлэхгүй болчихгээд байгаа байхгүй юу даа. Үйлчлэхгүй болсон байгаа үед тоолох процессын дунд аливаа нэгэн тэмдэглэл хийх замаар сонгуулийн хуудсыг, санал өгөх хуудсыг хүчингүй болгох асуудал газар авч болзошгүй байгаа. Энийг яаж шийдэх гэж байгаа асуудал бас тодорхой бус байгаа юм. 


Дараагийн нэг санаа зовоож байгаа асуудал нь гар утасны асуудал байгаа. Гар утас. Саяхан жишээ нь Италид одоо сонгууль болсон л доо. Тэгэхэд Италийн сонгуульд санал өгөх байранд орохдоо бол гар утасыг хурааж авч оруулж байсан юм. Яагаад гэх юм бол гар утас чинь бас нэг хар технологид орчихдог юм байна л даа. За чи саналаа манай хүний төлөө дугуйлна шүү. Дугуйлснаа гар утсаар авчихаарай. Тэгээд гар утсаар аваад баримтжуулсан байх юм бол чамд төлбөр өгнө гэсэн систем явчихдаг юм байна. Бусад орнуудад иймэрхүү гашуун туршлага гарсан учраас одоо гар утсыг бүхээгт нь оруулахыг хориглосон байгаа. Тэгвэл энэ асуудлыг манайх өнөөдөр яаж зохицуулах вэ гээд олон нээлттэй асуудлууд байна. Энэ нээлттэй асуудлуудыг бид нар энэ тогтоолыг гаргахдаа нарийн зохицуулж өгөхгүй бол сүүлдээ энэ сонгууль маань хүчингүй боллоо гэдэг байдал үүсэх юм бол байдал эвгүйдэнэ гэдгийг л би дахин дахин анхааруулж хэлэх гээд байгаа юм л даа. Өөр юмгүй. Баярлалаа. 


Д.Лүндээжанцан: - За чухал чухал санал гаргаж байна. Тэгэхээр юу шүү. Олон түмэнд нэгдмэл нэг ойлголт өгөхийн тулд нэр дэвшихгүй хүн зүгээр одоо ах дүү, хамаатан садан дээрээ очоод явж байх бол өөр хэрэг. Ингээд явж байна. Тэр дотроо нэр дэвшиж байгаа бол арга хэмжээгээ авахуулна. Тэр бол тийм байгаа гэж бодож бид хуулийг хийсэн шүү дээ. 


За ингээд гурав гурав болчихлоо. Одоо Ц.Нямдорж гишүүн аль талд нь хэлэх гэсэн юм. За М.Энхсайхан гишүүн эсрэг талд нь хэлэх гэж байна уу. Гурав хоёр болж байгаа юм. За М.Энхсайхан. 


М.Энхсайхан: - За баярлалаа. Би энэ оруулж ирсэн хоёр тогтоолын эхний тогтоолыг бүгдээрээ дэмжье гэж байгаа юм. Тэр нь юу гэхээр сонгуулийн товыг зарлахтай холбоотой тогтоолыг. Сонгуулийн зардалтай холбоотой тогтоолыг хойшлуулъя гэж санал тавьж байна. Яагаад вэ гэхээр эндээс тодруулах асуудлууд зөндөө байна. Дээр нь сонгууль өгөх хуудасны маягт энд мэдэж хийх хэрэгтэй байна. Хуудасны маягт хармаар байна. Тоолох арга, техник, яаж журамлагдаж байгааг мэдэж баталмаар байна, сонгуулийг. Тэгэхгүй бол үнэхээр сонгууль шударга биш болно, эсвэл энэний ар талаас бөөн маргаан үүснэ гэдэг бол одооноос харагдаж байгаа дүр зураг. Ямар ч байсан сонгуулийн товоо зарлачихъя. Зардлыг нь батлах асуудлыг энэ саяны хуудас, тоолох техникийн асуудал эд нарыг нарийн харж байж зардал батлахгүй бол энэ зардал дотор чинь хүртэл одоо бас ойлгомжгүй янз янзын дөнгөж эхэлж байгаа баркод л гэнэ. Зөвхөн программ хангамжийн зардал гэхэд л 70 сая төгрөг гээд тавьчихсан. Энэ чинь ерөөсөө ямар үндэслэл дээрээ явж байгаа, юу ярьж байгаа юм. Яаж тоолох гээд байгаа юм. Энэ бүх юмыг танилцуулан байж энэ зардлыг батлах хэрэгтэй байна. Тийм учраас нэгдүгээр тогтоолыг баталъя, хоёрдугаар тогтоолыг хойш нь тавъя гэсэн ийм саналыг хэлмээр байна. 


Ер нь зүгээр сонгууль шударга болох гэдэг бол хүн болгоны хүслэн. Тийм учраас сонгуулийн ерөнхий хороо бол аль болох будлиантай асуудалд битгий оролцоочээ гэж би одоо хэлэх гээд байна. Жишээлбэл, сонгуулийн маргаашнаас дараачийн сонгуулийн ажил эхэлдэг нь хаана ч ардчилсан орны зарчим. Тэртээ тэргүй та бүгд бүгдээрээ сурталчилгаа хийгээд явж байгаа. Ил далд элдвээр. Сонгуулийн ерөнхий хороо энэ асуудалд оролцоод, хэн нэгэнтэй нь байлдаад эхэлбэл Сонгуулийн ерөнхий хороо анхнаасаа итгэлээ алдана, нэр хүндээ алдана. Дараа нь та нар дүнгээ гаргахад ч гэсэн зовлонтой болно. Угаасаа сонгуулийн гаргасан хууль тэр сурталчилгаа хориглосон юм чинь угаасаа Их Хурлын алдаа болохоос биш Сонгуулийн ерөнхий хорооны алдаа биш. Алдаатай заалтуудыг хэрэгжүүлэх гэж будлиад, тэгээд тэр нь дээр итгэл алдаж байх ямар ч шаардлага байхгүй. Тэртээ тэргүй сурталчилгаа явж байгаа, явах болтугай тэр Хувьсгалт нам нь, Ардчилсан нам нь сурталчилгаагаа хий. Энэ зарчмыг хадгалж явахгүй бол итгэлээ дунд нь алдчихаад дараа нь сонгуулийн дүн гаргах хариуцлагатай ажлыг хариуцаж байгаа улсууд тэрэнд будилсны хэрэггүй шүү. Элдэв хүний хэл амны үгэнд орсны хэрэггүй шүү гэдэг ийм саналыг хэлмээр байна. 


Д.Лүндээжанцан: - За ингээд 5 боллоо. За одоо эсрэг талд л үг хэлнэ шүү дээ. За Ч.Раднаа гишүүн. 


Ч.Раднаа: - Би тэр хоёр дахь тогтоолыг бол хэлэлцэх нь шаардлагагүй гэж эсрэг санал хэлэх гэж байгаа юм. Тэр зардал, баркод гэдэг бол өнөөдөр бүтэхгүй. Төсөвт тодотгол хийхгүйгээр одоо 5, 6 тэрбум төгрөгийг гаргадаг ер нь арга байдаг юм бэ? Тэгээд төсвийн тодотгол орж ирээгүй байхад тэрийг оруулж ирээд энийг шийдээд, энэ мөнгийг шийдтэл ёстой лай байна. За дээр нь мөнгө шийдлээ гэхэд энэ 1 тэрбум 700 сая төгрөгийн чинь тоног төхөөрөмжийг авахын тулд тендер зарлах юм байгаа биз дээ. Тэрнээс зүгээр одоо компьютер дэлгүүрээс дураараа Баттулга худалдаж аваад тавьчихгүй шүү дээ. Тендер зарлана. Зарлахын тулд одоо сар хэрэгтэй. Дүгнэнэ, гэрээ байгуулна. Нэг юм шалгардаг юм бол. Аягүй бол зарах болно. За тэгээд одоо нөгөөдөх нь цаашаа явж захина. Эргэж орж иртэл ер нь хаа байгаа юм бэ. Энэ жишээ нь одоо 2 сар хүрэхгүй хугацаанд чинь. Тийм учраас хоёр дахь тогтоолыг бол ерөөсөө тэр хөрөнгийн тогтоолыг бол болъё. Тэр баркод гэдгийг бол ерөөсөө одоо энэ 2008 онд бол баркод гэдгийг хийж чадахгүй юм байна. Одоо төсөвтөө тодотгол хийгээгүй. Тэгээд хэзээ мөнгийг нь шийдэж тендер зарлаж энийг оруулж ирж суурилуулж, сонгууль явуулна гэвэл энэ жил явахгүй. За ирэх жил явуулна гэвэл одоо болох л байх л даа. Нэг юм амжих л байх. Орон нутгийн сонгуультай цуг явуулна гэвэл одоо болох л байх. Тэгэхгүй энэ 6 сарын 29-нд л юм бол энэ тогтоолоо одоо хэлэлцэхээ болъё. Тэр баркодны юмыг бол. 


За дээр нь бас улсууд яриад байх юм. Би бас яръя. Тэр будлиангүй болгохын тулд кабин гэдэг юм хэрэггүй байна. Тэр бие хаа, бүх биеэр нь хаагаад нуудаг юм хэрэг алга. Зүгээр одоо энэ нэг тавиур шиг юм. Яах вэ тэр дугуйлж байгаа юмаа бид нууж байгаа болохоос хармааг нь, өмд гутлыг нь нууж байгаа юм байхгүй шүү дээ тэр хүнийг чинь. Нүүр амыг нь. Ингээд хармаагаа уудлаад эндээс утас гаргаж ирээд, дохио өгөөд л одоо Н.Батбаяр гишүүний хэлж байгаа шиг. Тэгээд л энэ өмдөө ухаж байгаад л нэг хуудас гаргаж ирээд ингээд солидог тийм будлиан бол битүү кабинаас болж гарч ирж байгаа юм. Тийм учраас тэр дугуйлдаг хөмсөг нь л одоо битүү байг. Тэрнээс бусад бие нь ил байг. Ингэж л явуулахгүй бол битүү юманд оруулчихаараа элдвийн юм хийж байна шүү дээ. Тэр утсаа гаргаж ирээд л яриад л, код юм хийгээд л, тэгээд хуудас өврөөсөө аягүй бол гаргаж ирээд л сольж хийгээд л. Тийм юмыг нь бүгдийг тэр ажиглагч нар харж байдаг тийм байдлаар одоо Сонгуулийн ерөнхий хороо ер нь тэр кабин гэдэг юмыг ер нь халж зөвхөн тэр одоо дугуйлдаг үзэг харандааг нь нуух л төдий юм байвал болоо шүү дээ. Ингэж л одоо хийгээсэй гэж хүсэж байна. Ингэвэл одоо тэр будлиан байхгүй. Ажиглагч нар бүгд хараад сууж байгаа юм чинь тэр юу гэж хармаагаа ухаад байж чадах вэ. Ийм л юм зөв байхаа гэж ингэж бодох юм. Энэ дээр анхаараасай. 


Дээр нь одоо минут болоогүй учраас би нэг юм хэлье. Энэ будлиан гарах юм одооноос бий болчихлоо. Одоо яах вэ гэхээр энэ хоёр гурав, хэдэн хүн өрсөлдөөд, нэг хэд нь ялаад, хэд нь ялагдах байх. Ялагдсан хүн чинь өө энэ ялсан Дорж бол сонгууль хууль бус. Аль одоо 5 сард, 4 сард, 3 сард сурталчилгаагаа эхэлсэн хүн энэ. Одоо тэр зургийг нь аваад тэр самбар дээр хадсан юмыг чинь аваад баталгаажуулсан байгаа, тэр өрсөлдөх хүн чинь. Ингээд бөөн юм болно шүү. Энийг одоо бүртгэхдээ ёстой одооноос цэгцлэхгүй юм бол унасан хүнд шалтаг мундаг биш. Унасан хүн тэр давсан хүнээ одоо унагаахын тулд энэ 3 сард сурталчилгаа хийж явсан. Энэ одоо худлаа гэвэл тараасан материал нь энэ байна. Өөрөө одоо хадаж байсан самбар нь энэ байна гээд бүх зургийг нь аваад, тэр юмнаас цуглуулаад, тараасан тэр цаг, мөнгө төгрөгийг нь баталгаажуулсан байгаа шүү. Тийм учраас Сонгуулийн ерөнхий хороо энийг тийм юм гарган гэж бодож бүртгэх үедээ одоо болгоомжтой үзэж бүртгээрэй. 


Д.Лүндээжанцан: - За ингээд үг хэлэх хүмүүс үгээ хэлж дууслаа. Одоо ингээд санал хураана. Энэ хоёр бид сонгууль товлон зарлаж байгаа бол зардалтай нь хамт ярихаас арга байхгүй. Зардал дотор яах вэ гэдгээ нэгдүгээр хэлэлцүүлгийн явцад маш сайн анхааръя. Засгийн газартайгаа яриа гээд тийм үү, Төрийн байгуулалтын хороон дээр олон талаас нь ярьсан. Ийм учраас сонгууль товлон зарлах нь хуультай учраас тэр талаар яриад байх юм алга. 


За зардлын хэмжээний хувьд бол одоо их яривал дотор нь бас маш сайн одоо энийгээ хянуур авч үзье гэдэг. Тийм үү. Тэр чиглэлээр Төрийн байгуулалтын хорооны хурал дээр яригдсан. Энэ дээрээ одоо ингээд шийдэнгүүт энэ асуудал руугаа нэлээн сайн нухацтай орох хэрэгтэй гэдгийг хэлье. 


За ингээд санал хураалт явуулъя. За яах вэ, саналын хуудасны загварыг хаанах батлах билээ. Сонгуулийн ерөнхий хороо батална гээд хуульд байгаа шүү дээ. Тэр нь хуульд байгаа юм. 


За ингээд Байнгын хорооны саналаар одоо төслийг хэлэлцэх эсэх асуудлаар санал хураая. Байнгын хорооны саналаар УИХ-ын 2008 оны ээлжит сонгууль товлон зарлах тухай, Сонгуулийн зардлын хэмжээг батлах тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулъя. За сул товчлуурууд байх вий. Анхаараарай. Хоёулангаар нь хамт хурааж байна. 


За санал хураалтад 39 гишүүн оролцож, зөвшөөрсөн 36, татгалзсан 3, 92.3 хувийн саналаар уг тогтоолын төслүүдийг хэлэлцэх нь зүйтэй гэж үзлээ. Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 


Одоо манай Төрийн байгуулалтын байнгын хороо ялангуяа энэ зардлын асуудал дээр маш анхааралтай. Саяны гишүүдийн гаргасан шүүмжлэл, саналууд дээр бас их нухацтай хандаж, цааш нь олон яригдаагүй шийдэх ёстой бас бүрхэг асуудлууд ч байхыг үгүйсгэхгүй. Энэ дээр байнга анхааралтай хандъя. 


За ингээд энэ асуудал дууслаа. 


Уг асуудлыг 16 цаг 50 минутад хэлэлцэж дуусав. 

Хоёр. Сонгуулийн хорооны гишүүний ёс зүйн дүрэм батлах тухай

УИХ-ын тогтоолын төсөл (анхны хэлэлцүүлэг)

Д.Лүндээжанцан: - Дараагийн асуудалдаа оръё. Одоо сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийн анхны хэлэлцүүлэг эхэлье. Уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Дондог танилцуулна. Д.Дондог даргыг индэрт урьж байна. 

Д.Дондог: - УИХ-ын дарга, эрхэм гишүүд ээ, 

УИХ-ын 2007 оны намрын ээлжит чуулганаар хэлэлцэн баталсан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулиар сонгуулийн хороодын гишүүний ёс зүйн дүрмийг УИХ-аар батлахаар уг хуулийн 14 дүгээр зүйлийн 14.4-т өөрчлөлт оруулж шийдвэрлэсэн билээ. Хуулийн энэ заалтыг хэрэгжүүлэх үүднээс Сонгуулийн хорооны ёс зүйн дүрэм батлах тухай УИХ-ын тогтоолын төслийг Төрийн байгуулалтын байнгын хороо санаачлан боловсруулж 2008 оны 4 дүгээр сарын 22-ны өдрийн хуралдаанаараа урьдчилан хэлэлцээд төслийг энэхүү ээлжит чуулганаар хэлэлцүүлэхээр оруулж байна. 

Төслийг боловсруулахдаа Сонгуулийн ерөнхий хорооны 2006 оны 8 дугаар сарын 23-ны өдрийн 11 дүгээр тогтоолоор батлан мөрдүүлж байгаа Сонгуулийн хорооны гишүүний ёс зүйн дүрэм, сонгуулийн үйл ажиллагааг эрхлэн зохион байгуулж явуулах бүрэн эрхээ хэрэгжүүлэхдээ улс төрийн хувьд төвийг сахиж ажиллах онцлогыг харгалзан үзсэн болно. Холбогдох төслийн талаар тус байнгын хорооны санал, дүгнэлтийг хэлэлцэж өгнө үү. 

Энэ одоо буруу дүгнэлт уншсан байна. 

Д.Лүндээжанцан: - Нэгдүгээр хэлэлцүүлгийн төсөл байна шүү дээ. Дахиж уншина. Энийг ав. 

Д.Дондог: - За уучлаарай, надад сая буруу дүгнэлт өгсөн байна. 

УИХ-ын сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийн анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус байнгын хороо уг төслийг 2008 оны 4 дүгээр сарын 29-ны өдрийн хуралдаанаараа хэлэлцээд дараахь санал, дүгнэлтийг оруулж байна. Байнгын хорооны хэлэлцүүлгийн явцад УИХ-ын гишүүн С.Ламбаа төслийн 2.1.6-гийн оролцож саналаа илэрхийлэхэд дэмжлэг үзүүлнэ гэснийг оролцох нөхцөлөөр хангахад дэмжлэг үзүүлнэ гэж өөрчлөх. УИХ-ын гишүүн С.Ламбаа, Д.Одхүү нар төслийн 2.1.10-ын шүүмжлэх гэснийг хасах. Мөн төслийн 3-т энэ дүрмийн 2.1.16 дахь заалтыг зөрчсөн хорооны гишүүнийг тухайн хорооны бүрэлдэхүүнээс чөлөөлнө гэсэн заалт нэмэх. УИХ-ын гишүүн Э.Бат-Үүл төслийн 2 дахь хэсэгт хорооны гишүүд нь нэр дэвшигчид нэр дэвшүүлсэн улс төрийн намын удирдах ажилтан, төрийн бусад албан тушаалтантай уулзсан тухайгаа үнэн зөв мэдээлнэ гэсэн заалт нэмэх саналууд гаргасныг хуралдаанд оролцсон гишүүдийн олонхи дэмжсэн болно. 

Төсөлтэй холбогдуулан дээр дурдсанаас өөр зарчмын зөрүүтэй санал гараагүй. Уг төслийг анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүд санал нэгтэй гаргаж дэмжсэн тул УИХ-ын чуулганы хуралдааны дэгийн тухай хуулийн 16.3-т заасны дагуу төслийг хэлэлцэн батлах саналыг нэгдсэн хуралдаанд оруулж байна. 

УИХ-ын эрхэм гишүүд ээ, 

Монгол Улсын Сонгуулийн хорооны гишүүний ёс зүйн дүрэм батлах тухай УИХ-ын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн төслийг баталж өгөхийг та бүхнээс хүсье. 

Д.Лүндээжанцан: - За Д.Дондог даргад баярлалаа. Одоо Байнгын хорооны дүгнэлттэй холбогдуулан асуулт асуух гишүүд асуултаа асууна. За Н.Баяртсайхан гишүүн байна. За Р.Гончигдорж гишүүн орж ирж байна. За Н.Баяртсайхан гишүүн. Байнгын хорооноос. 

Н.Баяртсайхан: - За баярлалаа. Сая тэр эхний асуудал хэлэлцэж байх үед асуух гэж бодсон, тэгээд бололцоо гарсангүй. Одоо асууя гэж бодсон юм. Саяхан манай Сонгуулийн хорооноос, Сонгуулийн хорооны гишүүд энэ УИХ-ын сонгуулийн үед нэг нэр дэвшигчээс гаргах зардлын хэмжээг тогтоосон байна. Үүнийг аваад үзэхэд дэндүү өндөр хэмжээ тогтоосон байна. 200 сая, 300, 400, 500 сая. Тэгээд одоо эдийн засгийнхаа ерөнхий нөхцөл байдал, хүчин чадалтай авч үзээд харьцуулах юм бол энэ бол харьцуулшгүй тоо гарч байгаа юм. 2007 оны төгсгөлд Монгол Улсын нэг хүнд ногдох ДНБ-ний хэмжээ 1500 ам.доллар гэж гарсан шүү дээ. Бид бол ийм л улс орон. Нэг хүнд ногдох ДНБ 1500 доллар. Гэтэл манай Сонгуулийн ерөнхий хороо бол дор хаяж 500 сая доллар гаргаж байж чи Их Хурлын сонгуульд өрсөлдөнө шүү гээд ингээд хэмжээ тогтоогоод сууж байдаг. 

За аймгуудаар бол ялгавартай юм шиг байна лээ. Улаанбаатар хотын дүүргүүд дээр бас ялгаатай байна уу гэж би харсан. Тэгэхээр энэ одоо УИХ-ын сонгууль бол ийм их үрэлгэн, дэндүү их зардал мөнгө зарсан. За тэгээд одоо мөнгөний сонгууль болох гэж байна гэж олон түмэн яриад байгаа. Энэ яриаг чинь харин манай Сонгуулийн ерөнхий хороо хөөрөгдөөд гаргаад байгаа юм биш юм уу? Юу үндэслэж та нар ийм тооцоог хийж ингэсэн юм. За миний бодлоор бол ерөөсөө бүгдийг нь 10-д хуваагаад тавьчихмаар байгаа юм. Сонгуулийн ерөнхий хорооны өнөөдрийн гаргасан тэр тоо хэмжээг бүх тойргоор нь, дүүргээр нь 10-т хуваагаад л тавьчих хэрэгтэй. Энэ талаар манай Байнгын хороон дарга Д.Дондог ямархуу бодолтой байна. Сонгуулийн ерөнхий хорооны дарга. Энэ бол ёс зүйн асуудал учраас би асууж байгаа юм Р.Гончигдорж гишүүн ээ. Манай Сонгуулийн ерөнхий хорооны дарга ямархуу бодолтой байна, хариулж өгнө үү. 

Д.Лүндээжанцан: - Хоёрдугаар хэлэлцүүлэг учраас одоо тэр Б.Баттулга нь хариулаад байх шаардлагагүй. Энэ талаар ямар байр суурьтай байгаа нь Д.Дондог дарга л хариул. Бид нар ч гэсэн Төрийн байгуулалтын хороон дээр яригдсан л асуудал. За. Д.Дондог дарга. Д.Дондог гишүүний микрофоныг өгөөрэй. 

Д.Дондог: - За тэгэхээр өнгөрсөн долоо хоногийн Байнгын хорооны хуралдаан дээр энэ асуудал яригдсан. Бид нар ярьсан. Энэ тоо чинь дэндүү өндөр байна. Энийгээ эргэж хараач гэдэг санал хэлсэн байгаа. Хуулиар болохоор зэрэг 2 сарын 1-ний дотор тогтооно гээд заачихсан. Тэр хуулийнхаа дагуу тогтоосон гэж байгаа юм. Эргэж одоо харж үзсэн тухай саналаа бол надад одоо Байнгын хороонд албан ёсоор ирүүлсэн юм алга байна. Их Хурлын гишүүд шүүмжлэл гаргасан, саяныхтай адилхан. Дэндүү өндөр тогтоогдсон байна. Тэрнээс чинь болоод тэр сонгогчид, тойргийн хүмүүс тэр мөнгөнөөс чинь нэхэж байна. Ийм зардал үнэхээр байхгүй байна гэдгийг бол бас Байнгын хороон дээр нэлээн яриад энэ зардал чинь үнэмшил багатай худлаа тогтоогдсон байна, дэндүү өндөр тогтоосон байна гэдгээ хэлсэн. 

Үнэхээр өндөр байгаа. Дахиж хэлэлцэж болдог бол энийг одоо тэгээд хасаад оруулаад ирэх ёстой. 2 сарын 1-ний дотор гэдгээрээ одоо шийдсэн. Асуудал хөндөгдөхгүй гэвэл энийгээ Сонгуулийн ерөнхий хороо бас надад, Байнгын хороонд, Их Хуралд хариу хэлэх ёстой юм. Одоо болтол хариу хэлэхгүй яваад байгаа юм. 

Д.Лүндээжанцан: - За Р.Гончигдорж гишүүн асуултаа асууя. 

Р.Гончигдорж: - За баярлалаа. Байнгын хорооноос асууя. Зүгээр саяны асуултад хариулж байгаа байдлууд дээр бас давхар асууя. Ер нь Сонгуулийн хорооны гишүүдийн хараат бус ажиллах зарчим гэдэг дотор бол тухайлбал бид нар хоол ундаар дайлуулахгүй, тийм үү. Бусдын унаа малыг гуйхгүй. Гэх мэтчилэн. Ажлын газраасаа хараат бус байх. Энэ боломж нь бол эдгээр хүмүүст зарцуулж байгаа зардлаас шууд хамааралтай шүү. Тийм учраас энийг хасъя гэдэг хандлагаар ярьж байгаа нь одоо Байнгын хороон даргын энэ байр суурийг Байнгын хорооны байр суурь гэж үзэх үү? 

Д.Лүндээжанцан: - Нэр дэвшигчийг. Нөгөө дэвшигчийн зардлын тухай. 

Р.Гончигдорж: - Нэр дэвшигчийн зардлын асуудлыг бол..

Д.Дондог: - Нэр дэвшигчид тогтоосон зардлыг өндөр байна гээд Байнгын хороон дээр гишүүд шүүмжлээд байсан юм. Би тэрийг ярьсан юм сая. 

Р.Гончигдорж: - За тэрүүнтэй бол санал нэгдэж болно. Энэ ёс зүй чинь өөрөө өөр юмнуудтай холилдсон байна гэж одоо Байнгын хороо яриагүй юу? Тухайлбал 2.16. Сонгогчдын сонгуульд чөлөөтэй оролцуулах. Ялангуяа өндөр настай, хөгжлийн бэрхшээлтэй, бичиг үсэг мэдэхгүй, алс хол амьдардаг сонгогчдын сонгуульд оролцох саналаа илэрхийлэхэд нь дэмжлэг үзүүлнэ гэж. Сонгуулийн хуулиар хайрцагаар санал авах тэр харилцаа. Мөн одоо өөрөө саналаа яагаагүй үед саналаа бөглөх боломжгүй үед бол тусламж авах, харгалзан дэмжигч бусад улсуудаасаа тусламж авах гэсэн зохицуулалтууд дээр чинь энэ зэрэгцээд аль приоритет болох юм. Ийм улсуудад бид нар яана, бид нар л дэмжлэг үзүүлнэ гээд өөр итгэмжилсэн хүнээрээ зуруулах барих, тэрийг нь зөвхөн Сонгуулийн хорооны гишүүд эзлэх ёстой гэсэн ийм заалт орж байгаатай адил сонсогдоод байна. Сонгуулийн хайрцгаар явах харилцааг чинь бас өөрөөр зохицуулж байгаа хэлбэр рүү ороод байна. Энийг анзаарсан уу? 

2.1.18-д хорооны бусад гишүүд нөлөөлөх хуралдаан таслах, хуралдаан хаяж явахыг хориглоно гэж. Энэ асуудлыг бас сонгуулийн тэр хууль дотор зохицуулсан харилцаатай чинь бас буруу зөрчилдөөд байгаа тал гарч байна гэж шинжилсэн үү, үгүй юу. Өөрөөр хэлбэл Сонгуулийн хорооны хороо гишүүд бас хууль бус асуудал, хэлэлцэх ёсгүй асуудлууд гарахад түүнээсээ татгалзах эрхийг тодорхой ийм байдлаар эдлэх боломжийг эндээс хасаж байна уу гэж. 

2.1.9-д бол үзэл бодлын зөрүүгээс хамааран хүндэтгэн дагаж мөрдөнө гэж байгаа юм. Үзэл бодол гэх, байр суурь гэх бол хоёр өөр зүйл. Хэлэлцэж байгаа асуудал дээр бол хууль тогтоомжийн дагуу л байр сууриараа хандахаас биш үзэл бодлоороо ханддаг ийм байр суурь бол Сонгуулийн хороонд байхгүй. Үзэл бодол гэдгийг бол арай өөр агуулгаар ойлгодог. Энэ үгийг юу гэж ойлгож энэ ёс зүйд нь хүлээсэн бэ гэж. 

За 2.1.12-т хүлээлгэсэн итгэлийг даах зарчмаар арчлана гэж. 

Д.Лүндээжанцан: - Та ямар төсөл дээр яриад байна вэ? 

Р.Гончигдорж: - Сонгуулийн хорооны ёс зүйн дүрмийг ярьж байна. 

Д.Лүндээжанцан: - Үгүй энэ нөгөө нэгдүгээр хэлэлцэх эсэх..

Д.Дондог: - Өргөн барьсан төсөл, дараагаар нь бид нар хэлэлцүүлэг хийгээд одоо ингээд өөрчлөлт оруулсан төсөл хоёрын аль алиных нь дугаар таарахгүй юм. 

Р.Гончигдорж: - Энэ 2008 оны 4 сарын 18-ны өдрийн. 

Д.Лүндээжанцан: - Энэ чинь нөгөө шинэ юу оруулж ирж байгаа. Зассан. Ажиллаад, засаад оруулж ирж байгаа юм. 

Р.Гончигдорж: - Зассантайгаа холбогдуулаад тэгвэл хариулчихаарай. Тэр хүлээсэн итгэлийг даана гэдэг зүйл чинь л одоо бусдын хараат байна гэсэн асуудлыг илэрхийлдэг үг шүү дээ. 

За мөн энэ ёс зүйн зөрчил гаргавал хүлээх хариуцлагад чинь бол Эрүүгийн хуулиар хариуцлага хүлээх юмыг хүртэл ёс зүйгээр зохицуулах гэсэн байна шүү. Жишээлэх юм бол 2.1.20 гэдэг чинь сонгуулийн баримт бичгийг хуурамчаар үйлдэх, сонгуулийн дүнг зориудаар буруу ташаа гаргах, сонгох саналаа нууцаар гаргах, чөлөөтэй илэрхийлэхийг зөрчих гэж. Сонгох, сонгогдох эрхийг зөрчинө гэдэг бол эрүүгийн хариуцлага хүлээдэг зүйл шүү. Тэр чинь ёс зүйгээрээ зохицуулаад, ёс зүйгээрээ бол ямар нэгэн эрүүгийн хариуцлагыг нь биш өөр хариуцлага хүлээгээд, хороо нь өөрсдөө хуралдаж байгаад шийдчихээр ингэж оруулсныг ернь юу гэж үзсэн юм бэ? За ийм зүйлүүд. Хэрэв тэр зассан төсөл дээрээ энийг зассан бол зассанаа хэлээд өгчихмөөр байна. 

Д.Лүндээжанцан: - Засаагүй байна гэж, одоо жишээ нь аль холс амьдардаг, ийм ийм бэршээлтэй хүмүүсийг сонгуульд оролцох нөхцөлийг хангахад дэмжлэг үзүүлнэ гэж байна шүү дээ. Энэ бол одоо яаж ийж байгаад.. Тэрийг нь зассан юм.  (16:45-17:45 Ц.Алтан-Од)

Д.Дондог: - Тэрийг нь зассан юм. Байнгын хороон дээр яригдаад, засагдаад. Санал хураана. Ард байгаа. Гэхдээ энэ дээр бид нар зүгээр засаж байгаа гэдгээ л хэлж байгаа байхгүй. Зарчмын зөрүүтэй санал дээр бол байж байгаа шүү дээ. Оролцох нөхцөлөөр хангахад дэмжлэг үзүүлнэ гээд сая бид дүгнэлтэд уншсан. Тэр маань нөгөө нэг тусламж үзүүлнэ гэдэг санаагаа бол нөхцөлөөр хангах гэдэг нь бол одоо унаа машин, хайрцагаар авах бол явж очиж авна. Тэр хүнийг аль болохоор оролцуулах нөхцөлийг нь л хангах болохоос оролцоход нь та ингэж саналаа өг гэдэг нөлөөлөх юм бол байхгүй. Тийм агуулгаар ойлгогдоод байна гээд бид нар хасаад засаж байгаа. Зарчмын зөрүүтэй санал дээр байж байгаа. Саяны таны ярьсан юмнууд миний барьж байгаа хоёр төсөл дээр хоёулан дээр нь байхгүй болохоор би бас учрыг нь олохгүй байна. 

Хариуцлаган дээр, өргөн баригдсан зүйл дээр бол анхны хэлэлцүүлэг хийж байхад гишүүд  хариуцлагагүй, согтууруулах ундаа хэрэглэсэн тохиолдолд түүнийг шууд хасна гэдэг юмыг л шинээр оруулсан байгаа. Өөр зүйл дээр энэ дээр Эрүүгийн хуулиар шийтгэгдэхээр зүйл байна. Үүнийг нь хасъя, ингэе, тэгье гэдэг санал гараагүй. Ер нь  бол барьсан зарчим нь бол  ёс зүйтэй  холбоотой авч болох арга хэмжээгээ ард нь тусгаад сонгуулийн төв байгууллагын хууль, УИХ-ын сонгуулийн хуулиудад заагдсан арга хэмжээнүүд нь гаргасан зөрчилтэйгээ холбогдож арга хэмжээ авагдах учраас энэ дээр дахин ярих шаардлагагүй гээд орхисон байгаа. Тэгээд онцгой  юм үлдсэн байна уу? үгүй юу? Саяны таны хэлж байгаагаар бол юм үлдчихсэн л юм шиг харагдаад байх юм. Тэгээд энэ дотор байхгүй л гэж үзэж байгаа юм. Бусад залруулгануудыг бол сая бид нар  шүүмжлэх гэдэг үг байсныг бол яагаад шүүмжилж болдоггүй юм бэ гээд санал гарч байгаад л бид нар бас засъя гээд л засаад явж байх жишээтэй, юм байж байгаа. Хорооны гишүүнээс чөлөөлөхийг бол сая хэллээ.   Тэр хорооны гишүүд нь нэр дэвшигчид болоод өөртөө нөлөөлж болохуйц хүнтэй хэрвээ уулзаж яриа хөөрөө хийсэн байвал ямар зорилгоор уулзсан  тухайгаа, юу ярьсан тухайгаа үнэн зөв мэдээлнэ гэсэн заалт бас хийж өгөхөөр шинээр санал орж ирсэн. Үүнийг дэмжиж оруулсан байгаа. Бусад саналууд нь өмнө нь  энэ Сонгуулийн хорооны ёс зүйн дүрэм бол Сонгуулийн ерөнхий хороо өөрөө батлаад хэрэгжүүлээд явж байсан дүрэм.

Хуульд өөрчлөлт орсны дагуу бид нар Их Хурал дээр авч хэлэлцээд, тэгээд оруулж байгаа асуудал нь бол саяны энэ ард дурьдаад байгаа зарчмын зөрүүтэй 4  санал байгаа. Үүнийг л өөрчилье гэж яригдсан. Бусад саналууд нь бол Байнгын хороон дээр өөрчилье, тэгье, хасъя, нэмье гэсэн санал бол гараагүй. 

Д.Лүндээжанцан: Ингээд асуух асуулттай гишүүд асуултаа асууж дууслаа. Одоо  санал хураалт болноо. Анхдугаар хэлэлцүүлэг учраас. Одоо Байнгын хорооноос гаргасан зарчмын зөрүүтэй саналаар санал хураалт явуулна. Гишүүд ороод ир, одоо санал хураана. 

Итгэл даах зарчим гээд та урьд талынхтайгаа холбогдоод энэ нь бол хэнийг ч ялгаварлахгүй итгэл даах зарчмаар явна гээд тэгээд энэ дээр тэр бусад даалгасан юуныхаа биш сонгуулийг явуулах итгэл даах гэдгээр ойлгоод явчих хэрэгтэй.

Ингээд Байнгын хорооны дэмжсэн санал:

1.Төслийн 2.1.6-гийн “оролцож, саналаа илэрхийлэхэд нь дэмжлэг үзүүлнэ” гэснийг “оролцох нөхцөлөөр хангахад дэмжлэг үзүүлнэ”  гэж өөрчлөх гэсэн Ламбаа гишүүний гаргасан санал байна. 

Уг саналыг дэмжье гэсэн саналын томъёоллоор санал хураалт явуулъя.

Санал хураалтанд  40 гишүүн оролцож, зөвшөөрсөн 33, татгалзсан 7, 82.5 хувийн саналаар уг санал дэмжигдэж байна.

2.Төслийн 2.1.10-ын “шүүмжлэх” гэснийг хасах гэсэн Ламбаа, Одхүү нарын  гишүүдийн гаргасан санал байна. 

Уг саналыг дэмжье гэсэн саналын томъёоллоор санал хураалт явуулъя.

Санал хураалтанд  40 гишүүн оролцож, зөвшөөрсөн 34, татгалзсан 6, 85 хувийн саналаар уг санал дэмжигдэж байна.

З.Төсөлд “Энэ дүрмийн 2.1.16 дахь заалтыг зөрчсөн хорооны гишүүнийг тухайн хорооны бүрэлдэхүүнээс чөлөөлнө” гэсэн 3.3 дахь заалт нэмэх.  Мансуурч юм уу, архи уусан хүнийг шууд  чөлөөлөхөөр ийм заалт байгаа. Ламбаа, Одхүү нарын  гишүүдийн гаргасан санал байна. 

Уг саналыг дэмжье гэсэн саналын томъёоллоор санал хураалт явуулъя.

Санал хураалтанд  40 гишүүн оролцож, зөвшөөрсөн 30, татгалзсан 10, 75 хувийн саналаар уг санал дэмжигдэж байна.

4.Төслийн 2 дахь хэсэгт “Хорооны гишүүд нь нэр дэвшигчид, нэр дэвшүүлсэн улс төрийн намын удирдах ажилтан, төрийн бусад албан тушаалтантай уулзсан тухайгаа үнэн зөв мэдээлнэ” гэсэн заалт нэмэх  гэсэн  Бат-Үүл гишүүний гаргасан санал байна.

Уг саналыг дэмжье гэсэн саналын томъёоллоор санал хураалт явуулъя.

Санал хураалтанд  40 гишүүн оролцож, зөвшөөрсөн 25, татгалзсан 15, 62.5 хувийн саналаар уг санал дэмжигдэж байна.

Ингээд Байнгын хорооноос гаргасан зарчмын зөрүүтэй саналаар санал хураалт явуулж дууслаа.

Одоо УИХ-ын чуулганы хуралдааны дэгийн тухай хуулийн  22.3.1-д, төслийн талаар Байнгын хороо, гишүүд, нам, эвслийн  бүлгээс гаргасан зарчмын зөрүүтэй саналыг дэмжсэн З хүртэл, эсрэг байр суурьтай З хүртэл гишүүн тус бүр 5 минутаас илүүгүй хугацаанд үг хэлсний дараа санал хураалт явуулна. Энэ чинь юу бичсэн юм бэ? Энэ ямар юм бэлдэж өгсөн байна вэ? 

Байнгын хорооноос  тогтоолын төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя. 

Анхны хэлэлцүүлгээр батлах горимын саналыг дэмжье.

Санал хураалтанд  40 гишүүн оролцож, зөвшөөрсөн 32, татгалзсан 8, 80.0 хувийн саналаар уг санал дэмжигдэж байна.

Горимын санал дэмжигдлээ. Иймд Сонгуулийн хорооны гишүүний ёс зүйн дүрэм батлах тухай УИХ-ын тогтоолыг батлах санал хураалт явуулъя.

Санал хураалтанд  40 гишүүн оролцож, зөвшөөрсөн 29, татгалзсан 11, 72.5 хувийн саналаар  тогтоол батлагдлаа.

Ингээд Сонгуулийн хорооны гишүүний ёс зүйн дүрмийг батлах тухай тогтоолыг баталж байна.  Энэ ёс зүйн хэм хэмжээний дүрмийн дагуу манай бүх шатанд ажиллах сонгуулийн хорооны гишүүд ёс зүйнхээ хэм хэмжээнүүдийг нягт баримталж ажиллахыг Их Хурлаас анхааруулж байна. Баярцогт гишүүн.

С.Баярцогт:  Би гол нь юу хэлэх гээд байна вэ гэхээр Сонгуулийн ерөнхий хороог хурдан бүтэн болгомоор байна. Тэгээд албан ёсоор татгалзах ёстой Сандаг-Очир гуайн юмыг шийдээд, тэгээд хоёр гишүүний ор байгаа түүнийгээ хурдан оруулж ирмээр байна. Тэгээд зохих зохих газарт нь бичгээ явуулаад, хурдан хүмүүсээ оруулж ирье. Тэгээд сонгууль чинь зарлагдаад тов нь хэлэлцэгдэх гээд байдаг. Та нарт ажлын ачаалал нэмэгдэнэ шүү дээ. Үүнийгээ хурдан хийгээч ээ. Их Хурлаас хамаарч байгаа зүйл байвал Их Хурал хийе. Тэр дэвшүүлдэг дэвшүүлдэг байгууллагад нь хурдан бичгээ явуулаад, үүнийгээ хурдалмаар байна шүү дээ.  Сүхбаатар бол өөрөө өргөдөл өгөөд татгалзсан байгаа шүү дээ. Сандаг-Очир гуайг бол Дээд  шүүхийг хүлээхгүйгээр татгалзаад орных нь тэр байдлыг бий болго гэдэг юмыг шахахгүй бол болохгүй ээ.

Хоёрдугаарт нь, энэ сонгуулийн асуудал болгоноор мэдээгээр та нар сонгуультай холбогдсон юу өгөөч ээ. Өнөөдөр Ёс зүйн дүрэм батлагдлаа гээд та нар албан ёсоор цаг аваад үүнийг тайлбарлаад цааш нь яваад баймаар байна. Тэгэхгүй бол сонгуулийн хугацаа,  хоногуудын талаар хүмүүс их буруу ойлголттой, сурталчилгааны талаар, тэгээд  тэр битгий хэл томсгосон тойргоо хүртэл их дутуу ойлгосон байдал их байгаа. Тэгэхээр Сонгуулийн ерөнхий хороо олон мандаттай гэдгээр, тэгэхгүй бол Сонгуулийн ерөнхий хороо ер нь болж өгвөл 7 хоногт нэг удаа үүгээр ингэж ороод, юмаа батлуулсан тохиолдолд тэр өдөртөө ороод ингээд тайлбар өгөөд баймаар байна. Тэгэхгүй бол мэдээлэл их дутмаг очоод байна. 

Д.Лүндээжанцан: Түүнийг Төрийн байгуулалтын байнгын хороон дээр жич сайн ярьцгаах хэрэгтэй. Одоо ингээд манай ажлын хэсэг ажиллаад эхэлнэ шүү дээ, зардал мөнгө бүх юмтай холбогдуулаад. Тэгээд нэг тийш нь болгож, маш богино хугацаанд энэ асуудлаа шийдүүлээд сонгууль одоо анхдугаар хэлэлцүүлэгт оруулж сонгуулийг албан ёсоор зарлах тухай  зардлын хэмжээ батлах тухай тогтоолууд  батлагдана. Үүнийгээ маш хурдан, тэгээд чанартай хийгүй оруулж ирэх шаардлага гарч байна. 

Одоо Төрийн албаны тухай хуульд нэмэлт өөрчлөлт оруулах тухай хуулийн төслийн эцсийн хэлэлцүүлгийг эхэлье. 

Уг хуулийн төслийн талаар Төрийн байгуулалтын байнгын хорооны танилцуулгыг УИХ-ын гишүүн Д.Дондог танилцуулна.

Д.Дондог: Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2008 оны 4 дүгээр сарын 25-ны өдрийн нэгдсэн хуралдаанаар хэлэлцэж, төслийг эцсийн хэлэлцүүлэгт бэлтгүүлэхээр Төрийн байгуулалтын хороонд шилжүүлсэн. 

Тус Байнгын хороо уг асуудлыг 2008 оны 4 дүгээр сарын 29-ний өдрийн хуралдаанаараа хэлэлцээд Улсын Их Хурлын чуулганы хуралдааны дэгийн тухай хуулийн 23 дугаар зүйлд заасны дагуу дээрх төслийн эцсийн хувилбарын төслийг бэлтгэсэн талаараа Та бүхэнд дараахь байдлаар танилцуулж  байна. 

1.Анхны хэлэлцүүлгээр олонхийн дэмжлэг авсан санал нэгбүрийг нягтлан үзэж төсөлд зохих нэмэлт, өөрчлөлтийг тусгав. 

2. Хуулийн 34 дүгээр зүйлд шинээр нэмэхээр тусгасан 34.9.5, 34.9.6 дахь заалт буюу Төрийн албаны зөвлөлийн орон тооны бус гишүүнд Үндэсний аюулгүй байдлын зөвлөлийн нарийн бичгийн дарга болон Авлигатай тэмцэх газрын даргыг нэмж тусгах заалтыг хассантай нийцүүлж  Төрийн албаны зөвлөл 8 гишүүний бүрэлдэхүүнтэй байхаар тусгасныг “6”, тэдгээрийн 6 нь орон тооны байхаар тусгасныг “4” байхаар тус тус өөрчлөлт оруулав.
3.Төсөлд хуулийн 9.1.3-ыг хүчингүй болгохоор тусгасан бөгөөд энэ нь уг төслийг хэлэлцэхээс өмнө 2007 оны 11 дүгээр сарын 1-ний өдрийн хуулиар шийдвэрлэгдсэн тул уг заалтыг төслөөс хассанаас гадна мөн хуулиар төсөлд хөндөгдсөн зарим зүйл, заалтын дугаар өөрчлөгдсөн тул  түүнтэй нийцүүлэн техникийн зохих өөрчлөлтийг хамтад нь хийсэн болно.   

Түүнчлэн Төрийн албаны тухай хуульд нэмэлт, өөрчлөлт оруулах тухай хуулийн төсөлд өөрчлөн найруулах заалтыг шинээр нэмэхээр, хүчингүй болгосон заалтын дугаарт шинээр заалт оруулахаар, зарим өөрчлөлтийг давхардуулан тусгаснаас гадна төслийн 1, 5, 7 дугаар зүйлүүдэд өөрчлөлт оруулах ижил заалтууд тусгасан зэрэг уг төсөл нь хууль тогтоомжийн бичлэгийн техникийн алдаатай байсан тул Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулиар тогтоосон шаардлагыг хангах үүднээс техникийн зохих засваруудыг нэгмөр орууллаа.

4.Анхны хэлэлцүүлгээр хуулийн “Төрийн жинхэнэ албан тушаал эрхлэх болзол” гэсэн 16 дугаар зүйлд шинээр нэмсэн 16.2.4 дэх заалтын “Тайлбар”-т өөрчлөлт оруулах талаар УИХ-ын гишүүн Су.Батболдын гаргасан саналыг Тус Байнгын хорооны хуралдаанд оролцсон гишүүдийн гуравны хоёроос дээшхи нь дэмжсэн тул уг асуудлаар дахин санал хурааж шийдвэрлүүлэхээр оруулж байна. 

5.Төрийн албаны тухай хуулийн 35.1.6 дахь заалтыг төрийн албаны төв байгууллага нь томилох эрх бүхий албан тушаалтанд нэг хүний нэр дэвшүүлэхээр, үүнтэй нийцүүлж Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн заалтуудыг нийцүүлэн өөрчлөхөөр анхны хэлэлцүүлгээр шийдвэрлэсэн тул Засгийн газрын тухай хуулийн зарим хэсгийг хүчингүй болсонд тооцох тухай, Яамны эрх зүйн байдлын тухай хуульд өөрчлөлт оруулах тухай хуулийн төслүүдэд зохих өөрчлөлт оруулахаар санал хураалгах зарчмын зөрүүтэй саналын томъёоллыг оруулж байна. 

6.Төрийн албаны тухай хуульд нэмэлт, өөрчлөлт оруулах тухай хуулийн төслөөр төрийн жинхэнэ албан хаагчид “аймаг, нийслэл, сум, дүүргийн иргэдийн Төлөөлөгчдийн Хурлын төлөөлөгчөөр сонгогдох”-ыг  хориглохоор тусгагдсан уг хуулийн 15.1.8 дахь заалт нь Засаг захиргаа, нутаг дэвсгэрийн нэгж, түүний удирдлагын тухай хуулийн 9.6, 9.7 дахь хэсгийн заалтуудтай зөрчилдөж байгаа тул хуулийн хоорондын уялдааг хангах үүднээс Засаг захиргаа, нутаг дэвсгэрийн нэгж, түүний удирдлагын тухай хуульд  өөрчлөлт оруулах тухай хуулийн төсөлд 9.6, 9.7 дахь заалтуудыг хүчингүй болгохоор нэмж тусгасан болно. Харин энэхүү  заалтын дагаж мөрдөх хугацааг Төрийн албаны тухай хуулийн 10 дугаар зүйлд шинээр нэмсэн 10.6 дахь заалтын дагаж мөрдөх хугацаатай адил байх нь зүйтэй гэсэн УИХ-ын гишүүн Ц.Нямдоржийн гаргасан саналыг Байнгын хороо дэмжсэн болно. 

7.Монгол Улсын Ерөнхийлөгчийн сонгуулийн тухай хуульд нэмэлт оруулах тухай, Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслүүдийн талаар УИХ-ын гишүүн Ц.Нямдорж, Д.Лүндээжанцан нар, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслийн талаар УИХ-ын гишүүн Д.Одхүү, Намын гишүүнээс түдгэлзвэл зохих албан тушаалын тухай хуулийг хүчингүй болсонд тооцох тухай хуулийн төслийн талаар УИХ-ын гишүүн Д.Дондог, Э.Бат-үүл нарын гаргасан саналуудыг Байнгын хороо дэмжиж санал хурааж шийдвэрлүүлэхээр мөн эцсийн хэлэлцүүлэгт оруулж байна.  

8.Төрийн албаны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Монгол Улсын Их Хурлын сонгуулийн тухай хуульд нэмэлт оруулах тухай хуулийн төслийг хэлэлцэх боломжгүй тул төсөл санаачлагчид буцаах тухай, түүнчлэн Үндэсний аюулгүй байдлын зөвлөлийн нарийн бичгийн даргын албан тушаалын ангиллыг өөрчилсөнтэй нийцүүлж УИХ-ын 2002 оны 73 дугаар тогтоолд зохих өөрчлөлт оруулах тухай УИХ-ын тогтоолын төслүүдийг бэлтгэн эцсийн хэлэлцүүлэгт батлуулахаар оруулж байна.

Эрхэм гишүүд ээ,

 
Төрийн албаны тухай хуульд нэмэлт, өөрчлөлт оруулах тухай, Дипломат албаны тухай хуульд өөрчлөлт оруулах тухай, Монгол Улсын Ерөнхийлөгчийн сонгуулийн тухай хуульд нэмэлт оруулах тухай, Орон нутгийн Хурлын сонгуулийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Засгийн газрын тухай хуульд өөрчлөлт оруулах тухай, Яамны эрх зүйн байдлын тухай хуульд өөрчлөлт оруулах тухай, Төрийн болон орон нутгийн өмчийн тухай хуулийн зарим хэсгийг хүчингүй болсонд тооцох тухай, Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Намын гишүүнээс түдгэлзвэл зохих албан тушаалын тухай хуулийн зарим заалтыг хүчингүй болсонд тооцох тухай хуулийн төслүүд болон Тогтоолын хавсралтад өөрчлөлт оруулах тухай, Хуулийн төсөл буцаах тухай УИХ-ын тогтоолын төслүүдийг  хэлэлцэн баталж өгөхийг Та бүхнээс хүсье.

Анхаарал тавьсанд баярлалаа.


Д.Лүндээжанцан: Дондог даргад баярлалаа. Эцсийн хэлэлцүүлэгт бэлтгүүлсэн тухай Байнгын хорооны  танилцуулгатай холбогдуулан асуулт асуух гишүүд асуултаа асууя. Батбаатар гишүүн асуултаа асууя. 


Б.Батбаатар:  Түрүүчийн  хэлэлцүүлгээр асуулт асуух гэж байсан. Асуулгалгүй санал хураасан л даа. Төрийн албаны зөвлөлийн даргыг Ерөнхийлөгч санал болгож Улсын Их Хурал томилно гэж байгаа. Одоо Ерөнхийлөгч дээр чинь бүгдээрээ овоорч байна шүү дээ. Авлигатай тэмцэх газрын дарга, дэд дарга, Төрийн албаны зөвлөлийн дарга, Шүүх прокурор нь байдаг юм байгаа биз. Ингээд  юм болгонд оролцоод байдаг нь  тийм сайн зүйл мөн үү? Биш үү? Энэ талаар ярилцах боломж байхгүй юу? Тэгээд аливаа нэг хэрэг маргаан болдог, тодорхой асуудлууд үүсээд, олон нийтийн анхаарал дунд ороод ирдэг. Энэ үед Энхбаяр гэдэг Ерөнхийлөгч байна байхгүй гэдэгтээ биш, Монгол Улсын Ерөнхийлөгч нь захиалгаар хийлээ гэдэг ийм төрийн институцийг өөрийг нь  нэр хүндэд нь хохиролтой тийм  мэдээ, тийм  зүйлийг их явах юмаа. Тэр утгаараа үүнийг хасчихаж болдоггүй юм уу? 


Д.Дондог:  Батбаатар гишүүний асуултанд хариулъя.  Батбаатар гишүүний хэлж байгаа асуулт, санал бол хуулийн төсөлд өргөн баригдаж орж ирсэн зүйл байгаа. Тэгээд хэлэлцүүлгийн явцад үүнийг хасъя гэсэн санал гараагүй. Анхны хэлэлцүүлгээр болоод эцсийн хэлэлцүүлэг дээр хураагдсан санал байхгүй учраас одоо эцсийн хэлэлцүүлэг дээр шууд хасах боломж байхгүй болсон гэж ойлгох хэрэгтэй.


Б.Батбаатар: Лүндээ дарга асуулгаагүй юм, гар өргөөд өмнөх хэлэлцүүлэг дээр, өнгөрсөн, өнгөрсөн  гээд.


Д.Лүндээжанцан: Та Байнгын хороон дээр очоод зарчмын зөрүүтэй саналаа гаргаад хураалгах  эрх бол нээлттэй байсан шүү дээ. Энэ асуудал чинь зөндөө яригдсан. Ингээд асуулттай гишүүд асуултаа асууж дууслаа.


Одоо санал хураалтууд Байнгын хороон дээр гуравны хоёроор орсон. Дэгийн хуулийн дагуу санал хураалгахаар Байнгын хорооноос саналын томъёолол оруулж ирсэн байна. Энэ саналуудаар санал хураая.  Зарим нь нэгдүгээр хэлэлцүүлгийнх байгаа. 


Төрийн албаны тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томъёолол байна.

1.Улсын  Их Хурлын гишүүн Су.Батболдын гаргасан, Хуулийн “Төрийн жинхэнэ албан тушаал эрхлэх болзол” гэсэн 16 дугаар зүйлийн 2 дахь хэсэгт  шинээр нэмсэн 16.2.4 дэх заалтын “Тайлбар”-ын “цэргийн жинхэнэ алба хаах насны дээд хязгаарт хүрсэн” гэснийг “18 нас хүрсэн” гэж өөрчлөх гэсэн саналыг дэмжье. 

Санал хураалтанд  38 гишүүн оролцож, зөвшөөрсөн 32, татгалзсан 6, 84.6 хувийн саналаар уг санал дэмжигдэж байна.

Дараа нь бусад хуулийн төслүүдийн талаар гаргасан зарчмын зөрүүтэй саналын томъёолол байна.  Байнгын хорооны дэмжсэн санал байна.

1.УИХ-ын гишүүн Э.Бат-Үүл, Д.Дондог нарын гаргасан, Төрийн албаны тухай хуулийн 35.1.6, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуульд оруулсан өөрчлөлттэй нийцүүлж Засгийн газрын тухай хуулийн зарим хэсгийг хүчингүй болсонд тооцох тухай хуулийн төсөлд хүчингүй болгохоор тусгасан 18 дугаар зүйлийн 8 дахь хэсгийг дараахь байдлаар өөрчлөн найруулж тусгах:

 “8.Яамны төрийн нарийн бичгийн даргыг Төсвийн байгууллагын удирдлага, санхүүжилтийн тухай хуулийн 45 дугаар зүйлд заасны дагуу Төрийн албаны төв байгууллагын саналыг үндэслэн Засгийн газар томилж, чөлөөлнө”   гэсэн ийм санал байна.

Уг саналыг дэмжье гэсэн саналын томъёоллоор санал хураалт явуулъя. Үүнийг  юуны үед засч болохгүй шүү. Үндэслэн, харгалзан хоёр чинь их хоёр өөр юм болчихоод байгаа юм. Эсхүл томилохгүй байж болно, нэг удаа буцаах. Түүнээс биш сольж болохгүй.

Санал хураалтанд  40 гишүүн оролцож, зөвшөөрсөн 36, татгалзсан 4, 90.0 хувийн саналаар уг санал дэмжигдэж байна.

2. УИХ-ын гишүүн Э.Бат-Үүл, Д.Дондог нарын гаргасан, Дээрх үндэслэлээр Яамны эрх зүйн байдлын тухай хуульд өөрчлөлт оруулах тухай хуулийн төсөлд хүчингүй болгохоор тусгасан уг хуулийн 9.1 дэх хэсгийг дараахь байдлаар өөрчлөн найруулж тусгах:

“9.1.Төрийн нарийн бичгийн даргыг Засгийн газрын тухай хуулийн 18 дугаар зүйлийн 8 дахь хэсэгт заасны дагуу Төрийн албаны төв байгууллагын саналыг үндэслэн Засгийн газар томилж, чөлөөлнө.” 

Уг саналыг дэмжье гэсэн саналын томъёоллоор санал хураалт явуулъя.
Санал хураалтанд  40 гишүүн оролцож, зөвшөөрсөн 35, татгалзсан 5, 87.5 хувийн саналаар уг санал дэмжигдэж байна.

З. УИХ-ын гишүүн Э.Бат-Үүл, Д.Дондог нарын гаргасан, Намын гишүүнээс түдгэлзвэл зохих албан тушаалын тухай хуулийг хүчингүй болсонд тооцох тухай өргөн мэдүүлсэн хуулийн төслийг  уг хуулийн 1 дүгээр зүйлийн “Монгол Улсын Ерөнхийлөгч” гэсэн 1 дэх заалтыг хэвээр үлдээж, бусад заалтыг нь хүчингүй болгон өөрчлөх 

Уг саналыг дэмжье гэсэн саналын томъёоллоор санал хураалт явуулъя.
Санал хураалтанд  40 гишүүн оролцож, зөвшөөрсөн 35, татгалзсан 5, 87.5 хувийн саналаар уг санал дэмжигдэж байна.

4.УИХ-ын гишүүн Д.Одхүүгийн гаргасан, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төсөлд “төрийн өмчийн оролцоотой хуулийн этгээдийн төлөөлөн удирдах зөвлөлийн дарга, гишүүн” гэсэн 45.1.8 дахь заалтыг хүчингүй болгохоор тусгах /Үүнтэй нийцүүлж мөн хуулийн 21.2-ын “төрийн албаны төв байгууллагаас энэ хуулийн 45 дугаар зүйлд заасны дагуу сонгон шалгаруулж санал болгосон,” гэсэн хэсгийг хасах гэсэн Байнгын хорооны дэмжсэн санал байна.

Уг саналыг дэмжье гэсэн саналын томъёоллоор санал хураалт явуулъя.
Санал хураалтанд  40 гишүүн оролцож, зөвшөөрсөн 36, татгалзсан 4, 90.0 хувийн саналаар уг санал дэмжигдэж байна.

5.УИХ-ын гишүүн Д.Лүндээжанцан, Ц.Нямдорж нарын гаргасан, Монгол Улсын Ерөнхийлөгчийн сонгуулийн тухай хуульд нэмэлт оруулах тухай хуулийн төсөлд тусгагдсан уг хуулийн 28 дугаар зүйлийн 6 дахь хэсэг, Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төсөлд тусгагдсан уг хуулийн 30.13 дахь хэсгийг тус тус дараахь байдлаар өөрчлөн найруулах:

“Төрийн жинхэнэ болон үйлчилгээний албан хаагч аливаа хэлбэрээр сонгуулийн сурталчилгаанд оролцох, сонгуулийн сурталчилгаа бие даан явуулахыг хориглоно.” 

Уг саналыг дэмжье гэсэн саналын томъёоллоор санал хураалт явуулъя.
Санал хураалтанд  40 гишүүн оролцож, зөвшөөрсөн 34, татгалзсан 6, 85.0 хувийн саналаар уг санал дэмжигдэж байна.

6.УИХ-ын гишүүн Ц.Нямдоржийн гаргасан, Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийн 2 дугаар зүйлд тусгагдсан уг хуулийн 9.6, 9.7 дахь хэсгийг хүчингүй болгох заалтыг  2009 оны 1 дүгээр сарын 1-ний өдрөөс эхлэн дагаж мөрдөх

Уг саналыг дэмжье гэсэн саналын томъёоллоор санал хураалт явуулъя.
Санал хураалтанд  40 гишүүн оролцож, зөвшөөрсөн 28, татгалзсан 12, 70.0 хувийн саналаар уг санал дэмжигдэж байна.

 Ингээд Байнгын хорооны оруулж ирсэн зарчмын зөрүүтэй саналуудаар санал хурааж дууслаа. Одоо хуулиуд батлах ажилдаа оръё. Гишүүд сул товчлуур байх вий. Анхааралтай байгаарай. 

Одоо Төрийн албаны тухай хуульд нэмэлт өөрчлөлт оруулах тухай хуулийг баталъя гэсэн санал хураалт явуулъя.

Санал хураалтанд  39 гишүүн оролцож, зөвшөөрсөн 33, татгалзсан 6, 84.6 хувийн саналаар Төрийн албаны тухай хуульд нэмэлт, өөрчлөлт оруулах тухай хууль батлагдлаа.

Дипломат албаны тухай хуульд өөрчлөлт оруулах тухай хуулийг баталъя  гэсэн санал хураалт явуулъя.

Санал хураалтанд  39 гишүүн оролцож, зөвшөөрсөн 29, татгалзсан 10, 74.4 хувийн саналаар Дипломат албаны тухай хуульд өөрчлөлт оруулах тухай хууль батлагдлаа.

Монгол Улсын Ерөнхийлөгчийн Сонгуулийн тухай хуульд нэмэлт оруулах тухай хуулийг баталъя гэсэн санал хураалт явуулъя.

Санал хураалтанд  39 гишүүн оролцож, зөвшөөрсөн 37, татгалзсан 2, 94.9 хувийн саналаар хууль батлагдлаа.

Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтанд  39 гишүүн оролцож, зөвшөөрсөн 29, татгалзсан 10, 74.4 хувийн саналаар хууль батлагдлаа.

Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийг баталъя.

Санал хураалтанд  39 гишүүн оролцож, зөвшөөрсөн 36, татгалзсан 3, 92.3  хувийн саналаар хууль батлагдлаа.

Засгийн газрын тухай хуульд өөрчлөлт оруулах тухай хуулийг баталъя гэсэн санал хураалт явуулъя. 

Санал хураалтанд  39 гишүүн оролцож, зөвшөөрсөн 36, татгалзсан 3, 92.3  хувийн саналаар хууль батлагдлаа.

Яамны эрх зүйн байдлын тухай хуульд өөрчлөлт оруулах тухай хуулийг баталъя. 

Санал хураалтанд  39 гишүүн оролцож, зөвшөөрсөн 33, татгалзсан 6, 84.6  хувийн саналаар хууль батлагдлаа.

Төрийн болон орон нутгийн өмчийн тухай хуулийн зарим хэсгийг хүчингүй болсонд тооцох тухай хуулийг баталъя гэсэн санал хураалт явуулъя.

Санал хураалтанд  39 гишүүн оролцож, зөвшөөрсөн 37, татгалзсан 2, 94.9  хувийн саналаар хууль батлагдлаа.

Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийг баталъя.

Санал хураалтанд  39 гишүүн оролцож, зөвшөөрсөн 34, татгалзсан 5, 87.2  хувийн саналаар хууль батлагдлаа.

Намын гишүүнээс түдгэлзвэл зохих албан тушаалын тухай хуулийн зарим заалтыг хүчингүй болсонд тухай хуулийг баталъя.

Санал хураалтанд  39 гишүүн оролцож, зөвшөөрсөн 27, татгалзсан 12, 69.2  хувийн саналаар хууль батлагдлаа.

Тогтоолын хавсралтад өөрчлөлт оруулах тухай УИХ-ын тогтоолыг баталъя.

Санал хураалтанд  39 гишүүн оролцож, зөвшөөрсөн 37, татгалзсан 2, 94.9  хувийн саналаар тогтоол батлагдлаа.

Хуулийн төсөл буцаах тухай УИХ-ын тогтоолыг баталъя. 

Санал хураалтанд  39 гишүүн оролцож, зөвшөөрсөн 33, татгалзсан 6, 84.6  хувийн саналаар тогтоол батлагдлаа.

Төрийн албаны хуультай холбоотой багц асуудлууд үндсэндээ хэлэлцэгдэж дууслаа. Энд ажилласан  хууль санаачлагч болоод ажлын хэсэгт ажилласан хүмүүс, манай Төрийн байгуулалтын байнгын хорооныхонд талархаж байна. Үүний редакцийг хийхэд маш сайн анхааралтай хийх шаардлагатай. Нэлээн олон хуульд өөрчлөлт орж байгаа учраас бидэнд их ажил байгаа. Ийм учраас Тамгын газар, Байнгын хороо хоёр энэ дээр онцгой анхаарах шаардлагатай.

Улсын Их Хурлын гишүүн Э.Бат-Үүл нарын 4 гишүүний өргөн мэдүүлсэн Ашигт малтмалын тухай хуульд нэмэлт өөрчлөлт оруулах тухай хуулийн төсөл /Хэлэлцэх эсэх/

Хууль санаачлагчийн илтгэлийг УИХ-ын гишүүн Э.Бат-Үүл танилцуулна.

Э.Бат-Үүл: Улсын Их Хурлын дарга, эрхэм гишүүд ээ

Улсын Их Хурлын гишүүд бид бүрэн эрхийнхээ дагуу Ашигт малтмалын тухай хуульд нэмэлт өөрчлөлт оруулах тухай хуулийн төсөл санаачлан өргөн мэдүүлсэн. Төслийн  зорилго нь стратегийн ордыг ашиглах үйл явцыг Монгол Улсын Үндсэн хуульд нийцүүлэх, улс төрийн оролцоо, авлигаас ангид байлгах, Байгаль орчинд аюулгүй, хохиролгүйгээр ашиглах нөхцөлийг бүрдүүлсэн хуулийн орчныг бий болгох явдал юм.

Байгаль орчинд аюулгүй хохиролгүй байдлыг хангах, авлигалын гэмт хэрэг үйлдэх санаархлыг таслан зогсооход чиглэгдсэн заалтуудыг оруулах болсон шаардлагыг та бүхэнд тодруулах хэрэггүй бизээ. Харин бүтээгдэхүүн хуваах зарчимд шилжих үндэслэлийг тогтож ярилцах нь зүйтэй гэж үзэж байна.

Юуны өмнө бүтээгдэхүүн хуваах зарчим нь  Монгол Улсын Үндсэн хуулийн  Зургадугаар зүйлийн 2 дахь хэсгийн Монгол Улсын газрын хэвлий, түүний баялаг төрийн өмч мөн гэсэн заалттай яв цав нийцэж байгаа гэдгийг онцлон хэлье. Чухамдаа Ашигт малтмалын орд нь газрын дор ч бай, дээр ч бай, ашиглагдах борлогдох  хүртлээ 100 хувь төрийн өмч мөн бөгөөд Монгол Улсын суверинетит байдлын салшгүй хэсэг болно.

Гэтэл бид газрын хэвлий дэх баялаг болох ордынхоо тодорхой хувийг төрийн өмч, бусад хэсгийг хөрөнгө оруулагч талын өмч болж байгаа юм шиг буруу хазгай ойлголтыг хуулиндаа ч, үндэсний хөгжлийн цогц бодлогодоо ч оруулчихсан явж байнаа.

Монголын төр өмчлөгч болохынхоо хувьд олборлолт борлуулалтын эрсдлийг хариуцаж, ордыг капитал болгон хувиргаж байгаа. Хөрөнгө оруулагчид  баялгийнхаа тодорхой хувийг хуваан өгөх эрхтэй гэдэгт бүтээгдэхүүн хуваах гэрээний үндсэн утга агуулга нь оршино. 

Улсын Их Хурлын дарга, эрхэм гишүүд ээ

Улсын Их Хурлын гишүүд бид уг хуулийн төслийг өргөн мэдүүлэхдээ Улсын Их Хурал нь төрийн гадаад, дотоод бодлогын үндсийг тодорхойлох онцгой бүрэн эрхийг эдэлнэ гэсэн Үндсэн хуулийн заалтыг  бас чухалчлан  үзсэн юм. Үнэндээ Таван толгой, Оюутолгой мэтийн  стратегийн ордыг хэрхэн ашиглах вэ гэдэг асуудал нь Монгол Улсын гадаад дотоод төлөв байдалд шууд нөлөөлөх болно.  Энэ нь ямар байдлаар нөлөөлөх вэ? Дотоод байдал: Нэгэнт илрээд байгаа Ашигт малтмалын ордуудын урьдчилан тогтоосон нөөцийг харахад мөн түүнчлэн шинэ зуунд ашигт малтмал, эрдэс баялгийн бүх төрөл зүйлийн үнэ улам эрэлт хэрэгцээтэй болж байгааг тооцоод, Монголын хүн амтай харьцуулахад асар их баялагтай болох нь өнөөдөр нэгэнт тодорхой байна.

Харин энэ их баялаг Монголчууд бидний хувьд ерөөл болох уу? Хараал болох уу гэдэг асуулт хариултаа нэхэж байна. Энэ тухайд нэр хүндтэй судлаачид юу гэж үзэж байгааг би та бүхэнд одоо энд нуршин тайлбарлахыг орхиё. Энэ тухай Их Хурлын гишүүдэд тараагдсан материал дээр тодорхой байгаа учраас би товчлоё. Ерөнхийдөө  бол улс төрийн дотоодын  хямралт байдлын нэг гол учир шалтгаан болдог гэдгийг ер нь шинжээчид, судлаачид өнөөдөр санал нэгтэй хэлж байгаа юм. 

Хамгийн гол нь энэ улс төрийн хямрал нь сүүлдээ нийгмийг ямар ч төвөгтэй байдалд оруулдаг болох нь бидний анхаарах ёстой нэг асуудал мөн юм. Мөн гадаад байдалтай холбогдсон зүйлүүдийг би бас энд  дурьдаж өөрийнхөө илтгэлд оруулсан байгаа.  Ямар ч байсан 21 дүгээр зуунд эрчим хүчний эх үүсвэрийн төлөө их гүрнүүдийн нэлээн ширүүн тэмцэл өрнөнө гэдэг нь тодорхой байгаа юм. Энэ ширүүн тэмцэл, өрсөлдөөн нь Монгол орныг тойрч гарахгүй гэдэг нь өнөөдөр бидэнд тодорхой болоод байгаа.

Би энэ тухай мөн судлаачдын хэлж ярьсан тэр зүйлүүдийг  илтгэлд тусгаж оруулсан. Үүнийг Улсын Их Хурал анхааралтай үзнэ гэж найдаж байна. Би зарим ноцтой хэлж ярьж байсан үгнүүдийг бас оруулаагүй гэдгийг хэлье. Ер нь энэ чиглэлээр мөн гадаад бодлогын судлаачид, мөн геополитикийн судлаачид ямар ч байсан их амар байдалтай үйл явдал болохгүй гэдэг дээр санал нэг байгаа гэдгийг энд би хэлье гэж бодож байна. Энэ Улсын Их Хурал хууль тогтоох байгууллагын хувьд үүнийг онцгой анхааралдаа авах ёстой гэдгийг хэлж байна. Энэ хуулийг боловсруулж өргөн барьсан гишүүд бид  энэ гадаад, дотоод байдалд ойрын болон хэтийн ирээдүйд учруулах эрсдлүүдийг тооцож үзээд, ингээд  бүтээгдэхүүн хуваах гэрээгээр энэ ашигт малтмалын ордыг  ашиглах үйл явцыг хийх нь зүйтэй юм байна гэсэн ийм саналд хүрсэн юм гэдгийг энэ илтгэлдээ зориуд хийсэн юм.

Бүтээгдэхүүн хуваах гэрээгээр хийсэн тохиолдолд энэ ашигт малтмалын ордыг ашиглах үйл явц нь улс төрөөс ангид, авлигалд өртөхөөргүй, хамгийн гол нь экологийн байгаль орчны тэнцвэртэй  байдлыг хадгалах ийм шаардлагуудад нийцнэ гэж үзсэн. Дахин онцолж хэлэхэд өнөөдөр Үндсэн хуулиндаа нийцүүлэх асуудал  бол ашигт малтмалын ордыг ашиглах үйл явцад хурцаар тавигдаж байгаа гэдгийг би дахин энд онцолж хэлэхийг хүсч байгаа юм. 

Мөн бас энд нэг зүйлийг зориуд нуршиж хэлье гэж бодож байна. Гэхдээ  та бүгдийг чилээхгүй. Бас нэг асуудал юу байна вэ гэвэл, одоо УИХ дээр 51 хувь нь төрийн өмчид байх нь зүйтэй гэсэн санал оруулсан нэг хууль ороод ирсэн байж байгаа. Өөрөөр хэлбэл Монгол Улсын төр бол тэр  ашигт малтмалын ордыг олборлох, борлуулах, энэ ашиглалтын бүх үйл явцын эрсдлийн менежментийг хариуцна гэсэн үг. Энэ  51 хувийг авна гэдэг бол. Ингэж эрсдэл хариуцсан үед. Жишээлбэл борлуулалт хийх үед учрах, худалдан авагчийн зүгээс учруулах дарамт эрсдлийг  үнэхээр Монголын төр хариуцаж шийдэхэд их хүнд. Та бүхэн бид нар нэг зүйлийг сайн мэднэ. Жишээ нь далай лам ирэхэд, төмөр замаар хаах зэрэг ямар арга хэмжээ авч байсныг бид нар сайн мэднэ. Гэтэл бид нарт тийм сөрөг  мөн дарамт учруулах үнэндээ боломж хүч мөхөс юмаа. Тийм учраас үүнийг аль болох дарамтыг давж гарах чадалтай хөрөнгө оруулагчдыг оруулж ирэх нь бас манай стратегийн бодлогод нийцэх юм гэдгийг энд  зориуд онцолж, бас нэмж оруулж байгаа гэдгийг хэлэхийг хүсч байна.

Ингээд  УИХ-ын гишүүд та бүхэн нэр бүхий  4 гишүүдийн өргөн барьсан хуулийг  хэлэлцэж шийдвэрлэж өгөхийг хүсч байна. Бид энд  асуулт, хариултын явцад хуультай холбогдсон энэ тодорхой зүйлүүдийг та бүхэнд хариулахад бэлэн байна. Хамгийн гол нь УИХ хууль, бодлого тогтоогчийн хувьд энэ бодлогын чиглэлтэй асуудлыг илтгэл дээрээ түлхүү тусгасан гэдгийг та бүхэнд хэлэхийг хүсч байна. Анхаарал тавьсанд баярлалаа.

Д.Лүндээжанцан: Бат-Үүл гишүүнд баярлалаа. Одоо хууль санаачлагчдаас асуух асуулттай гишүүд асуултаа асууя. Су.Батболд, Нямдорж гишүүн хоёр байна. 

Су.Батболд: Би ганц хоёр зүйл асууя. Ер нь энэ Ашигт малтмалын хуулиар би сайн мэдэхгүй байна уу? Хичнээн хүн хэдэн ч төсөл өргөн барьчихав аа. Урьд, өмнө өргөн барьсан одоо  УИХ-ын Байнгын хороод дээр хэлэлцүүлгийн шатанд яваа төслүүдээс үүний ялгаа нь юу байгаа вэ? Хэрэв тэр төслүүдийг нэгтгэж хэлэлцэх тухай асуудлыг хууль санаачлагчид  ярьж байгаа бол энэ дээр нэгтгэж хэлэлцэх талаар нь хууль санаачлагч нар зөвшөөрч байна уу? үгүй юу? Тэгээд яг одоо Ашигт малтмалын салбарт  бүтээгдэхүүн хуваах зарчмаар явья гэсэн юм байгаа юм байна л даа. Аль орны ямар туршлага ийм байгаа юм бол? Би нефтийн  салбарт ч юм уу ийм байдлаар нэлээн явдаг гэсэн юм сонсож байсан. Энэ З асуултанд хариулж өгөөч ээ.

Э.Бат-Үүл:  Ер нь бүтээгдэхүүн хуваах гэрээнд шилжих шаардлагатай гэдэг нь Үндсэн хуулиас ургаж ирж байгаа ийм заалт юм. Одоо өргөн баригдаж байгаа хуулиуд дээр төрийн өмч ер нь  ямар оролцоотой байх юм бэ гэдэг тухай яриад байгаа. Гэтэл  бид нар нэг зүйлийг эндүүрч, ташаа ойлгоод байгаа юм. Тэр нь юу вэ гэвэл, энэ ашигт малтмал бол газрын хэвлийд байхдаа ч, дээр нь  олборлоод гаргасны дараач, худалдан авагчид хүрэх эцсийн мөч хүртлээ бол  100 хувь төрийн өмч байгаа юм.  Тэгэхээр энэ төрийн өмчөө бид нар хөрөнгө оруулагчиддаа яаж хуваалцаж, ашиглах вэ? Эрсдлийг нь хариуцаж байгаа энэ хөрөнгө оруулагчиддаа яаж хувааж ашиглах вэ гэдэг зүйлийг л бид тодруулъя гэж байгаа юм. Үндсэн хуулийн заалтандаа нийцүүлье. 

Өмнөх хуулиудад жишээ нь төрийн өмчийн  51 хувь гэдэг бол ашиглалт явуулж байгаа компаний менежментийг хэн хариулах вэ гэдэг асуудал тавигдчихаад байгаа юм. Ингээд манай Амаржаргал, Эрдэнэбүрэн гишүүд нэмж хэлэх зүйл байвал хэлье.

Д.Лүндээжанцан: Амаржаргал гишүүн

Р.Амаржаргал: Баярлалаа. Хоёр дахь асуултанд нь би хариулъя. Бусад оронд ийм практик байдаг юм уу гэж. Би интернэтээс авсан  ганц материалыг л харуулъя. Энэ Филиппинийх. Энд бүтээгдэхүүн хуваах гэрээгээр байгуулсан гэрээнүүд байж байна. Энд алт, зэс, хром,  алт, зэс,  хром, никль,  алт, зэс, никль гээд зөвхөн энэ улсынх гэхэд л  180 хэдэн үйлдвэр байж байгаа. Одоо байгуулах гэж байгаа гэрээнүүд нь гэхээр бас дахиад 20-иод гэрээ. Бас л ялгаагүй алт, зэс, никл, тэр байтугай элс хүртэл орчихсон явж байгаа. Бүтээгдэхүүн хуваах зарчмаар байгуулдаг гэсэн гэрээнүүд. Энэ бол зөвхөн нэг орон дээр л авсан жишээ нь бол ийм байж байгаа. Тэгээд их олон орон дээр их өргөн хэрэглэдэг юм байна. 

Су.Батболд: Би Бат-Үүл гишүүнээс тодруулъя. Бат-Үүл гишүүн энэ асуудлаа тавихдаа тусгаар тогтнол, үндэсний аюулгүй байдалтай холбож нэлээн сая тавьсан илтгэлд нь харагдаж байна. Тэгээд мэдээж одоо ингээд бүтээгдэхүүн хуваагаад хувийг нь авдаг ч бай, менежментэд нь оролцдог ч бай, ямар нэгэн байдлаар Засгийн газар л энэ асуудлыг хариуцах байх л даа. Тэгээд яг бүтээгдэхүүн хуваах зарчмаар асуудлыг шийдэх, эсхүл төрийн оролцооны зарчмаар асуудлыг шийдэх хоёрын хооронд энэ таны гаргаж  ирж байгаа энэ санал дээр товойлгож гаргаж хэлэх юм юу байгаа юм бол? 

Э.Бат-Үүл: Ашиглалтын үйл явцын менежментийг төрөөс хариуцаж эхлэх юм бол энэ ашиглалтын үйл явцад, борлуулалтын үйл явцад хяналт тогтоох гэсэн  сонирхлын зөрчил бий болно, өрсөлдөөн бий болно гэж ингэж үзээд байгаа юм. Менежментийг нь хариуцаж байгаа үед. Би муу жишээ болгоод дандаа Эрдэнэтийг жишээ нь иш татаад ярьчихдаг л даа. Эрдэнэт бол үүнийг нэг сонгодог жишээ. Ер нь Ашигт малтмалын олборлолтын үйл ажиллагаанд бид нар хандахдаа Эрдэнэтийн жишгийг барьсан. Хамгийн муу хувилбарыг барьж яриад байгаа юм. Манайд байгаа практик учраас. Бүтээгдэхүүн хуваах гэрээгээр бол ийм байдал үүсэхгүй. Нөгөө менежментийн  хариуцлагыг монголын тал хариуцахгүй. Борлуулалтаас бий болох эрсдлийг Монголын тал хариуцахгүй, ийм байдалтай байгаа юм.  Одоо анзаараад үзэхэд Монголд газрын тосон дээр ийм практик явж байсан. Өнөөдөр хүртэл тэр газрын тосны бүтээгдэхүүн хуваах гэрээн дээр ямар нэгэн улс төрийн сонирхол жишээ нь манайд байгаа практик дээр л гарч ирээгүй л байгаа юм. Менежментийн тухай яриад яваад ирэхээр зэрэг л ямагт энэ захирал нь хэн байх вэ? Хэн удирдах вэ гэдэг асуудал дандаа сөхөгдөж тавьдаг. Энэ нь тэгэхдээ ганцхан манай практик биш л дээ, олон улсын практик юм билээ.

Ер нь Филиппин гээд Амаржаргалын хэлээд байгаа саяны  бүтээгдэхүүн хуваах зарчимд шилжиж байгаа улс орнууд энэ баялгийн төлөөх өрсөлдөөнд их түүртсэн орнууд сүүлийн  жилүүдэд энэ маш аюултай юм байна. Улс төрөөс ангид байлгая гэж бүтээгдэхүүн хуваах гэрээ рүү яваад байгаа юм, сүүлийн үед. Энэ улс төрөөс л ангид байлгая, авлигалаас  ангид байлгая л гээд байгаа юм. Ийм л иш үндэс. Дээр нь улс төрөөс ангид байлгая шаардлага бол  би  түрүүн хэлсэн, бас гадаад байдал. Одоо манай энэ стратегийн ордуудыг ганц, зөвхөн манайд байгаа бизнесийн бүлэглэл, ашиг сонирхлын сонирхогч бүлэглэлүүд сонирхоод байгаа юм биш. Энэ бол нэлээн геополитикийн шинжтэй зүйл байгаа гэдгийг би түрүүн хэлсэн илтгэл дээрээ.

Р.Амаржаргал: Нэмээд хэлэхэд энэ дээр өмчлөлийн асуудал байгаа юм, гол нь.  Түрүүний тэр маргаан үүсгээд байгаа асуудал чинь төр хэдэн хувийг нь өмчлөх вэ? өмчлөхгүй юу? яах вэ? Их бага байх уу гэдэг асуудал яриад байна шүү дээ. Бүтээгдэхүүн хуваах гэрээн дээр төр  100 хувь өмчилж байгаа юм. Эхнээсээ эхлээд л дуустал нь бэлэн бүтээгдэхүүн бэлэн болтол нь  100 хувь төрийн өмч. Газар дор байгаа бүх юм  нь. Тэгээд бэлэн бүтээгдэхүүн болчихсон хойноо, бүтээгдэхүүнээ борлуулах болохоороо улс яаж хандаж байна вэ гэхээр  -чи тодорхой риск хийсэн юм байна, тодорхой зардал гаргасан юм байна. Тэр зардлыг чинь компенсаци хийж өгье. Дээрээс нь олсон бүтээгдэхүүнийхээ  тэдэн хувийг нь хуваалцъя.Ердөө л энэ. Тэгээд Ливийн жишээ гэхэд   81:16 гэсэн хувиар хүртэл хуваачихсан байгаа юм. Тэгэхээр бид нар энэ дээр гэрээгээ зөв зохион байгуулаад л хийх юм бол энэ дээр асуудал гарахгүй байгаа юм л даа.

Р.Эрдэнэбүрэн:  Бас энэ дээр нэмж хэлэхэд гол зүйл, бид нарын батлагдсан ашиглаж байгаа Ашигт малтмалын хуулийн 5-д, ашигт малтмалын өмчлөл гээд  заалт дээр  дандаа  ордын төрийн эзэмшлийн хувь хэмжээг гэрээгээр тогтоох гэсэн тийм заалтууд байж байгаа. Тэгэхээр энэ өөрөө Үндсэн хуультай зөрчилдөж байна гэж үзээд байгаа юм, төсөл санаачлагчид бол. Газрын хэвлий дэх энэ ордын тодорхой хувийг төрийн өмч, бусад хэсгийг нь гадаадын хөрөнгө оруулагчдын өмч ч гэдэг юм уу? Ингэж хуваах гэрээ байгуулах гэдэг ойлголт угаасаа Үндсэн хууль зөрчиж байнаа. Тийм учраас эндээс  гарах гарц бол бүтээгдэхүүн хуваах гэрээ байгуулах байдлаар ингэж явах ёстой л гэж  үзэж байгаа юм.

Хоёрдугаарт, манайд  зөвхөн газрын тосон дээр бүтээгдэхүүн хуваах гэрээ байгуулж байсан юм билээ. Тийм учраас бид нар нөгөө газрын тосон дээр бүтээгдэхүүн хуваах гэрээ байгуулдаг гэдэг ойлголтоороо л бид нарын л ойлголт юм шиг байгаа юм. Энэ бол өөрөө бүр анх бол энэ ойлголт чинь цагаан будаан  гарсан юм билээ шүү дээ.  Одоо  нефттэй орнууд  ялангуяа нөөц нь тогтоогдсон ордууд дээрээ бол  төрийн эзэмшлийн хувь нь маш өндөр болоод явчихдаг. Нөөц нь тогтоогдоогүйгээр риск үүрээд явах болохоороо төрийн эзэмшлийн хувь нь бага болоод явдаг. Ингээд хөдөлгөөнтэй бүх ордууд дээр өөр байдаг юм шиг байна.

Дээр нь Байнгын хороон дээр бас яригдаж байсан л даа. Энэ бүтээгдэхүүн хуваах гэрээ манайд бол бас ашигтай болоогүй ч гэдэг юм уу, ийм байдлаар асуудал яригдаж байсан. Тэр үеийн байгуулагдсан энэ бүтээгдэхүүн хуваах гэрээний эрх зүйн орчин нь маш хэцүү орчинд, муу орчинд одоогийн байгаагаас маш муу сул орчинд байгуулагдсан байна гэж бид нар үзээд байгаа юм. 

Газрын тосны тухай хууль гээд З хуудас хууль байгаа. Бүх юм нь их ерөнхий. Түүгээр бол энэ бүтээгдэхүүн хуваах гэрээг байгуулах, цаашид сунгах энэ бүх асуудал бол Засгийн газрын агентлагиудын хэмжээнд л эрх нь байж байгаа шүү дээ. Одоо бол  Ашигт малтмалын хуулиараа  энэ бүх асуудал ялангуяа стратегийн ордууд дээр гэрээнүүд нь дандаа Улсын Их Хурлаар батлагдахаар  ийм байдалтай, илүү их хамгаалалттай, орчин нь илүү сайжирсан гэж  ингэж  ойлгож л явж байгаа. 

Д.Лүндээжанцан: Нямдорж гишүүн асуултаа асууя.

Ц.Нямдорж:  Би энэ  төслийг Ашигт малтмалын хуулин дээр хавтгайгаар нь тавьж үзсэн л дээ.  Энэ  З гишүүний санаачилсан хуулийн төслийг. З заалт л байгаа л даа. Бүтээгдэхүүн хуваах зарчмыг баримтална,  байгаль орчинд халгүй байна гэсэн  ийм л юм явж байгаа. Өөр юу ч байхгүй тэр төсөл дотор.  Тэгээд ерөөсөө ойлгохгүй суугаад байгаа юм. Тэр утгаар нь бол ганц нэг асуулт байнаа. Нэгдүгээр асуулт бол энэ  Батбаяр, Дамиран гишүүдийн санаачилсан хуулийн  төслийг яах вэ? яая гэж бодож та бүхэн хууль санаачилсан бэ? Нэг бол тэр гишүүдийн санаачилсан 51 ба түүнээс дээш гэдэг зарчим явна. Тэр зарчим хүлээж авахгүй  тохиолдолд энэ бүтээгдэхүүн хуваах гэдгээр санал тавьж байгаа юу гэсэн нэгдүгээр асуулт байна. Яг энэ асуудлаар тэр хууль санаачилсан гишүүдтэйгээ ойлголцсон, ярьсан явдал байна уу? үгүй юу? 

Хоёрдугаарт,  Авлигаас ангид байна, засгаас ангид байна гэсэн юм их яриад байгаа юм л даа.  Явж, явж бүтээгдэхүүн хуваах гэрээгий чинь дахиад л Засгийн газар, дахиад л түшмэл байгуулна шүү дээ. Дахиад л тэнд оролцоно.  Ямар нэгэн хэлбэрээр. Тэгээд бүтээгдэхүүн хуваах гэрээний зарчмыг хүлээж авахдаа сайн нөхцөл нөгөө талдаа нууцаар тавьж өгөөд, тэгээд нөгөө авлигал гэдэг юмандаа идэгдэхгүй гэх баталгаа хуулийн төсөл дотор чинь хаана байгаа юм бэ? Надад ерөөсөө тийм юм харагдахгүй байна. 50 хувь гэж байгаа юм уу,  30 хувь гэж байгаа юм уу?  40 хувь гэж байгаа юм уу? Тэгээд тэр авлигаас ангид байх нөхцөлийг нь түгжсэн түгжээс чинь хаана байгаа юм бэ? Хуульд.  Юу ч алга байна. Юу ч байхгүй байхад яагаад авлигаас ангид байна гэж яриад байгаагийн учрыг би олохгүй байгаа юм. Хоёрдугаар асуулт ийм байна.

Гуравдугаарт, Үндсэн хуулийн үзэл санаанд нийцэж байна гэсэн юм яриад байгаа юм.  Яг нарийндаа бол наад бүтээгдэхүүн чинь гарч ирээд  зардлыг нь нөхсөний дараа үлдэж байгаа хэсгийг нь  50 хувийг нь ч байна уу? Монголын тал аваад, нөгөө  50 хувийг нь нөгөө  хөрөнгө оруулагч л авна шүү дээ.  Тэгээд дахиад энэ чинь  борлуулагчид хүртлээ  100 хувь төрийн мэдэлд байх юм гэж яриад байгаа тайлбар чинь худлаа болчихоод байна шүү дээ. Үүнтэй холбогдуулаад сая Эрдэнэбүрэн гишүүн бүр сонин юм яриад явчихлаа л даа. Одоогийн Ашигт малтмалын хуулийн тэр 50:34 гэдэг нь Үндсэн хуулийн зөрчил гэж. Үндсэн хуулийн зөрчил  байна гэж үзсэн  бол  5.5., 5.6  хоёрыг хүчингүй болгох санал яагаад оруулж ирээгүй юм бэ? үнэхээр  ингэж зөрчилдөөд байгаа юм бол. Ийм асуулт байна.

Дараа нь нэг асуудал надад гараад байгаа юм. Энэ бүтээгдэхүүн хуваах гэрээгээр  ажиллах хөрөнгө оруулагч нь гадаадын хөрөнгө оруулагч юм уу, дотоодын хөрөнгө оруулагч юм уу? Монголын аж ахуйн нэгж жишээ нь  ашигт малтмалын хайгуулын болон ашиглалтын лиценз авсан байж болно шүү дээ. Зөндөө лицензтэй юмнууд байгаа биз дээ. Эд нартаа энэ  стратегийн ордын жагсаалтанд орчихсон  15 дотор байгаа лицензийг авчихсан Монголын хөрөнгө оруулагчтай бас бүтээгдэхүүн хуваах гэрээ байгуулах уу? Эсхүл гадаадын хөрөнгө оруулагчтай байгуулна гэж үзсэн юм уу? Төсөл дотроо бол  ялгахын аргагүй байгаа юм. Энэ  өргөн мэдүүлсэн төсөлд ч байхгүй, түрүүчийн гишүүдийн санаачилсан 51 ба түүнээс дээш гэдэг дээр ч байхгүй. Тэгээд та нар дотоодын хөрөнгө оруулагчдаа  51 ба түүнээс дээш гэж гэрээ байгуулж, хамтарч ажиллах . . . 

Д.Идэвхтэн: Нямдорж гишүүнд 1 минутыг нь өгөөрэй./17.00-18.00 цагт Д.Цэндсүрэн/

Ц.Нямдорж: - Бас тайлбаргүй болчихоод байгаа юм л даа. Дараачийн асуудал энэ тайлбар, танилцуулгаас хараад байхад гадаадын практик ийм байдаг, дотоодын практик тийм байдаг гэж яриад байгаа байхгүй юу, гишүүд. Бид чинь бичмэл хуультай орон шүү дээ, тэр практикаар явахгүй л дээ. Ялангуяа энэ бүтээгдэхүүн хуваах гэрээний үндсэн зарчмууд бол 50 байх юмуу, бүтээгдэхүүний ангиллаас шалтгаалах л байх л даа, зэс ямар байх юм, нефть ямар байх юм, түрүүн фосфор ямар байх юм гээд яригдах л байх л даа. Тэгээд ашигт малтмалын төрөл тус бүр дээрээ өөр өөр хувь хэмжээ яригдах байх л даа, тэгээд энэ юм нь хуулин дотроо бас байхгүй, зүгээр л бүтээгдэхүүн хуваарилах зарчим баримтална гэсэн байгаа юм. Тэгээд энэ хэтэрхий ийм ойлгомжгүй.

Д.Идэвхтэн: - Асуултад Бат-Үүл гишүүн хариулъя.

Э.Бат-Үүл: - Нэгдүгээрт нь, эхний асуултад хариулъя л даа. Дахин дахин хэлээд байгаа шүү дээ, энэ бол бусад орнуудад нэлээд их хэрэгжиж байсан, үйл явдлын туршлагаас сэдэвлэж, одоо дэлхий нийтээрээ явж байгаа хандлагыг иш үндэс болгож авсан юм. Африк, Латин Америк, Азийн орнууд менежментий нь төр аваад иргэний дайн хүртэл явсан. Өөрөөр хэлбэл нэг арга нь менежментий нь тэр төр нь хариуцаж, тэр улсын албан тушаалтан хариуцаж, ингэж яваад улс төрөө бужигнуулаад орхисон, аюулгүй байдлаа сүйдэлсэн, бүр сүйд болсон. Энийг бол би товчлоод хэлсэнгүй шүү дээ, товчил гэхээр нь.

Энэ илтгэл дээр тов тодорхой бичсэн байгаа, 79 оронд судалгаа хийж үзсэн, 79 оронд судалгаа хийж үзэхэд л хамгийн гол нь тэр нэн ялангуяа төр нь авилгалд автсан оронд бол менежментий нь төр хариуцах юм бол бүр аюул болдог гэдгийг бүр нэг дуугаар тогтоогдсон. Тийм ч учраас энэ аюулд өртөж байсан бүх улс орнууд өнөөдөр бүтээгдэхүүн хуваах гэрээ явж байгаа. Бүтээгдэхүүн хуваах гэрээ нь яагаад болдог юм бэ гэж, яагаад гэвэл бүтээгдэхүүн хуваах гэрээ нь цэвэр эдийн засгийн сонирхолтой, түнштэй ярьж байгаа гэрээ байхгүй юу. Тэр сонирхол нь цэвэр эдийн засгийн, цэвэр коммерческий сонирхолтой, өөр сонирхол байхгүй, тэнд. Тийм түнштэй яриад байгаа юм, бүтээгдэхүүн хуваах гэрээ гэдэг бол.

Үндсэн хуульд нийцэж байгаа эсэх тухай би одоо Эрдэнэбүрэн гишүүн их тодорхой хариулсан, Үндсэн хуулинд их тодорхой байгаа шүү. Газрын хэвлий доорхи баялаг төрийн өмч мөн гээд заасан байгаа, тэр баялаг одоо энэ, ер нь өмчийн эрхийн тухай ойлголтод байдаг тов тодорхой зүйл байхгүй юу. Тэр өмч бол худалдагдаж, дараагийн хүнд очиж, гэрээгээр худалдагдаж борлуулагдаж очих хүртлээ өмчлөгч талын өмч байдаг, очих хүртлээ, энд яг энэ утгад нь, тэгэхгүй бол яг таны эндүүрэл шиг эндүүрэл бий болоод гадны хөрөнгө оруулагчид энэ одоо миний юм гэх гээд байгаа байхгүй юу. Яг үнэндээ тэрийг бол худалдан авагчид борлуулаад,тэгээд тэр ажлаа гүйцэтгээд хоёулаа бүтээгдэхүүн хувааж байгаад л тэр өмчийн харилцааны гол онцлог нь байгаа байхгүй юу. Ийм л байгаа юм.

Тэгэхгүй болбол одоо бид газрын хэвлий доорхи баялаг төрийн өмч мөн гэсэн заалтыг юу гэж ойлгох вэ, тэгээд Эрдэнэбүрэн гишүүн хэлсэн шүү дээ. Одоо бид Ашигт малтмалын хуулин дээр орд гэдгээ тодорхойлсон, орд гэдэг нь бол газрын доорхи эрдэс баялгийн санг хэлж байгаа юм. Тэр ордын тодорхой хувь нь гадныхан байж болно, тодорхой хувь нь төрийнх байж болно гээд зааж байгаа байхгүй юу, тэр шууд зөрчиж байгаа байхгүй юу, Үндсэн хууль, одоо Цэц дээр очиход тэр заалт шууд унаж байгаа. Үндэсний хөгжлийн цогц бодлого дээр ч орсон байна лээ, тэгээд. Тийм учраас энэ өмчийн харилцаагаа бид нар зөв ойлгоё, өөрөөр хэлбэл бүтээгдэхүүн хуваах гэрээ гэдэг бол өмчлөгч тэр эрсдэлийг хариуцаж байгаа ажилчин хоёрын хооронд байгуулж байгаа л гэрээ юм. Ийм л юм. Дээрээс нь нэмээд Амаржаргал нэм.

Д.Идэвхтэн: - Амаржаргал гишүүн хариулъя.

Р.Амаржаргал: - Баярлалаа, тэгэхээр өмчийн эрхийн асуудал л даа, хамгийн гол нь. Компани өмчлөх юмуу, орд газар гэж яриад байгаа баялаг өмчлөх үү гэдэг чинь 2 ондоо юм байхгүй юу, компанийг өмчлөх тухай асуудал ярихлаар бид нарын одоо энэ 2, 3 жил муудалцаад, талцаад байгаа асуудал чинь гарч ирээд байгаа юм. 51 хувь нь хэнд байх юм, яах юм бэ гэдэг асуудал, 60 байх юмуу, 80 байх юмуу, 20 байх юмуу гэдэг асуудал чинь, баялаг өмчлөх тухай асуудал гараад ирэхээр энэ бүтээгдэхүүн хуваах гэрээний нэг гайхамшигтай зүйл нь юу юм бэ гэхээр ердөө л 100 хувь төрийн өмчдөө л байна. Ямарч асуудал байхгүй гээд ингээд заачихаж байгаа юм.

Чи бол тодорхой, сая Бат-Үүл хэллээ шүү дээ, хүн ажиллуулж байгаа л асуудал, аваад тэгээд ажил хийчихээд бэлэн бүтээгдэхүүн  гараад ирсэн хойно нь одоо харин чиний ажлын чинь хөлсийг бид нар өгнө гээд ингээд бүтээгдэхүүнээ хуваагаад явж байгаа гол асуудал нь ердөө эндээ л байгаа байхгүй юу. Тэгэхээр тэр өмчлөлийн асуудал дээр гол зангилаа нь байгаа юм. Өөрийн чинь асуугаад байсан бусад асуудалтай холбоотой юмнууд бол гишүүд ингээд өргөн барьчихаад энэ асуудал хэлэлцэгдээд явах юм бол Ашигт малтмалын хуулин дээрээ тулгуурлаад бусад гишүүдээс оруулж ирсэн юмнуудаасаа тулгуурлаад би шинэ хувилбар гараад ирэх бүрэн бололцоотой гэж бодож байгаа. Тийм ч учраас бид нар ярихдаа энэ асуудал бол тэр Ашигт малтмалын хуулин дээр зохицуулагдаагүй үлдчихээд байгаа маргаан үүсгээд байгаа юмыг нөхөх зорилгоор энийг оруулж ирж байгаа юм гэсэн концепцийн санааг хэлээд байгаа шүү дээ.

Д.Идэвхтэн: - Хариулт ч гэсэн зохион байгуулалттай байх ёстой л доо. Нямдорж гишүүн тодотгож асууя.

 Ц.Нямдорж: - Тэр нөгөө Батбаяр нарын гишүүдийн санаачилсан 51 ба түүнээс дээш гэсэн хуулийг яая гэж бодож байгаа юм бэ та бүхэн, бүтээгдэхүүн хуваах гэрээг Ашигт малтмалын хуулинд орсон тохиолдолд тэр хуулийг буцаах ёстой, Улсын Их Хурал хэлэлцэх ёсгүй гэж үзэж байгаа юмуу, тэр асуултад хариулсангүй.

Д.Идэвхтэн: - Бат-Үүл гишүүн хариулъя.

Э.Бат-Үүл: - Тэгэхээр бид яана гэж бодохгүй шүү дээ, янз янзын санал ороод ирлээ шүү дээ, зарчмын зөрүүтэй санал ороод ирлээ, одоо Их Хурал энийг хэлэлцээд ажлын хэсэг байгуулаад хэлэлцээд шийддэг шүү дээ, ердөө дэгээрээ тийм. Тэрнээс бид бол тэгнэ, ингэнэ гэж ярих тийм юм байхгүй, бид хуулийн төслөө өргөн барьсан,тэгээд одоо тэрийг чинь тэр зарчмын зөрүүтэй саналуудаа ярина.

Хоёрдугаарт нь Нямдорж гишүүнийг би тэр илтгэлийг сайн уншаасай гэж бодож байна, гадаад, дотоод байдал гэдэг нь бол бодлоготой холбоотой асуудал ярьсан шүү, өөр юу ч яриагүй шүү. Нийтийн туршлага, практикийг үндэслэж ярьсан. Одоо бид нар нэг зүйлийг яг илэн далангүй хүлээн зөвшөөрч, бодлогоо нийцүүлэх хэрэгтэй байна. Тэр нь юу вэ гэхээр энэ өрсөлдөөн эхэлсэн, ширүүссэн, ийм нөхцөл байдалд одоо монголын төр бодлого явуулах гэж бйана, энийг л зориуд хэлсэн юм.

Д.Идэвхтэн: - Одоо тэгээд харилцан ярилцлага шиг юм болоод байна даа, Нямдорж гишүүнээ. Нямдорж гишүүн дахиж тодруулъя гээд байна.

Ц.Нямдорж: - Би Бат-Үүл гишүүний энэ илтгэлийг сайн уншсан, тэгээд баахан асуултын тэмдэг тавьчихсан байж байна, энэ бол зүгээр л улс төр, энд бол ажил хэргийн юм бараг алга. Би, монголын төр ашигт малтмалын салбарт гаргах гэж байгаа хуулийн концепци, тэрний хуулийн суултыг ажил хэрэг асуугаад байна шүү дээ. Тэгэхээр би ямар асуулт асуусан юм гэхээр тэр бүтээгдэхүүн хуваах гэрээгий чинь Засгийн газар байгуулна, тэр хүн чинь авилгалаас ангид, байгуулах түшмэл чинь авилгалаас ангид байх баталгаагий нь энэ хуулинд яаж суулгасан юм бэ гэхээр хариулт таг. 

Би Байнгын хорооны хурал дээр дахиад асуусан шүү дээ,та нар Тамсагийн Сохо-той байгуулсан бүтээгдэхүүн хуваах гэрээний биелэлтийг судалж үзсэн үү гэж, судалж үзсэн бол мэдээлэл өгөөчээ гэж, Засгийн газраас мэдээлэл хүссэн, одоо хүртэл ирээгүй байна. Тэр бас л хувийн байгууллага, хууль гаргаж байгаад Сохо-той байгуулсан. 2005 онд байна уу даа, Сохо тэрийг Хятадын Дайчин компанид зарчихсан, өнөөдөр тэр Тамсагийн бүтээгдэхүүн хуваах гэрээ Монголд ямар ашиг авчирч байгаа юм, ямар алдагдал яаж байгаа юм. Хэн судалсан юм, энийг, судлаад ийм ийм ашиг гарсан, ийм ийм алдагдал гарсан, ийм ийм сургамж байна гэдгийг хэн өнөөдөр Улсын Их хуралд хэлж байгаа юм, нойль /0/. 

Аягүй бол та бүхэн энийг үзээгүй байх, судлаагүй байх. Яагаад вэ гэхээр тэнд жишээ нь жилд төчнөөн төгрөгийн хөрөнгө оруулалт хийж, хайгуулын ажил хийж байна гэдгийг баталгаажуулсан юм байна уу? энэ чинь эргээд дахиад ажил хэрэг болно, дахиад асар их ашиг орлогын хуваарилалтын асуудал болж хувирна шүү дээ. Тийм учраас л би тэр 91 оны хуулийн дагуу байгуулсан гэрээний биелэлтийг судлаачээ, дүгнэлтий нь гаргаж өгөөчээ гэдэг л асуудал яриад байгаа юм. Бэлээхэн туршлага байна. Тэгэхээр мэдээлэл байхгүй. Би та бүхний өргөн мэдүүлсэн хуулийг чинь танилцуулгынх нь хамт бүгдий нь уншсан л даа.

Д.Лүндээжанцан: - Хариулъя.

Э.Бат-Үүл: - Энэ одоо, Их Хурлын даргаа, ингэж болохгүй шүү, ингэж хурал удирдаж, Нямдорж гишүүн юу ярьж байгаа юм, шууд улс төр хийж байна гэж, яагаад ингэж яриад байгаа юм бэ, яагаад ингэж гүжирдээд байгаа юм, наад юмаа сайн унш л даа өөрөө, уншаач, унших хэрэгтэй шүү дээ. Би өөрт чинь нэг юм хэлье. Та бид нар парламентын үйл ажиллагааг судалдаг, парламентаар дандаа бодлогоо тохирдог, тэгж ярих юм бол хуулийг өөр газар бичдэг шүү, тэгж явдаг, бид нар бодлогоо ярьж байна. Бодлоготой холбогдсон, уншиж чадахгүй байгаа бол хохь чинь шүү дээ. Тэгээд шал худлаа, худлаа улс төр хийлээ гээд түрүүнээс хойш бачимдаад байх юм, ямар юмны улс төр байгаа юм. Чи тэр хийдэг улс төрөө хийнэ биз дээ, ямарч улс төр яриагүй, наад бичсэн юмаа унш л даа. Тэгээд тайлбарлаадахъя.

Тэгээд тэгж байна шүү дээ, Эрдэнэбүрэн тов тодорхой заалаа шүү дээ, бүтээгдэхүүн хуваах гэрээ чинь Их Хурлаар орж ирнэ, Ашигт малтмалын хуулин дээр чинь 100 сая доллараас илүү хөрөнгө оруулалттай бол Их Хурал гэрээг батална гээд заачихсан байж байгаа. Тэрийгээ унш л даа, өөрөө. Тэрийгээ унш, тэр бусадтай бүтээгдэхүүн хуваах гэрээ чинь Газрын тосны хууль дээр нууц гээд заасан байна.

Д.Лүндээжанцан: - Идэвхтэн гишүүн асууя.

Д.Идэвхтэн: - Надад 3 асуулт байгаа юм, Бат-Үүл гишүүн, Амаржаргал гишүүнд хандсан. Нэгдүгээрт энэ бүтээгдэхүүн хуваах энэ гэрээг хэрэгжүүлж байгаа тухайн тэр тохиолдолд бүтээгдэхүүн хуваах гэрээгээр үйл ажиллагаа явуулж байгаа тэр орд, тэнд байж байгаа аж ахуйн нэгжүүд татварын орчин нь байгаа орны татварын орчин байдаг юмуу, эсвэл онцгой татварын орчинд дагаж мөрддөг юмуу, өөрөөр хэлбэл татварын онцгой орчин бүрдүүлж өгдөг юмуу, одоо жишээлбэл манайх бүтээгдэхүүн хувааж эхлэх юм болбол нэмэгдсэн өртгийн албан татвар, ашиг орлогын албан татвар, хүн амын орлогын албан татвар, онцгой албан татвар гээд тэгээд 68 хувийн татвар ч гэдэг юмуу, эд бүгд хэвээрээ дагаж мөрдөгдөх үү, энэ талаар ямар судалгаатай байна вэ, энийг нэг хариулаадахаач гэж нэгдүгээрт хүсч байна.

Хоёрдугаарт бүтээгдэхүүн хуваах гэрээг энэ нүүрс, алт, зэс гурав дээр голдуу ярих байх л даа. Дээрээс нь нефть бүтээгдэхүүнийх ийм журмаар явж байгаа. Тэгэхээр энэ дээр тодорхой төдий хувь, өдий хувь гээд та нарт боловсруулчихсан санал байна уу, төдөн хувий нь монголын төр мэдэж борлуулсных нь дараагаар орлогоо бид нар авна гэсэн ийм тодорхой санал байна уу, эсвэл бусад орны туршлага байна уу гэдэг хоёрдугаар асуулт байна.

Гуравдугаарт нь бүтээгдэхүүн хуваана гэдэг чинь бол бэлэн болсон бүтээгдэхүүнийг 2 талдаа аваад тэгээд 2 талдаа борлуулж эхэлнэ гэсэн үг л дээ, худалдаална гэсэн үг. Тэрийг монголын төр өөрөө хийж таарна, тэр тохиолдолд бүтээгдэхүүн худалдаалдаг, борлуулдаг, орлогоо олдог энэ юм чинь улс төрөөс ангид байх гэдэг ойлголттой хэр зэрэг нийцэх вэ? Гэсэн ийм 3 асуулт байна.

Бат-Үүл гишүүний сэтгэл хөдлөөд асуултанд анхаарч чадсангүй, Амаржаргал гишүүн их анхааралтай сонслоо, та нэг хариулна уу.

Р.Амаржаргал: - Би татвартай холбоотой асуултанд чинь хариулъя. Татварын онцгой орчин байдаг юм. Гэхдээ онцгой орчин гэхээр одоо энэ мөрдөгдөж байгаа татварууд мөрдөгдөхөө больчихдог юмуу гэдэг асуудал өөрөө тавих гээд байх шиг байна, үгүй. Өөрөөр хэлэх юм бол тэр бүтээгдэхүүн хуваах гэрээн дотроо одоо Монгол улсад мөрдөгдөж байгаа бүх татваруудыг нэгтгээд, бүгдий нь нэгтгээд, тийм үү, тэр 68 хувь байна уу, өөр ямар хувь байдаг юм, тэр бүх онцгой татвар, бусад бүх юмнуудаа нэгтгээд нөгөө бүтээгдэхүүн хуаах юман дотроо оруулчихдаг байхгүй юу. Тэгээд хэдэн хувь нь манайд ирэх юм, хэдэн хувь нь чамд үлдэх юм бэ гэдгээ тохирч байгаа юм. Тийм учраас би түрүүн хэллээ шүү дээ, тухайлбал нэг орон дээр 81, 19 гэсэн хувиар тохирсон байнаа. 

Хөрөнгө оруулагч нь хамаг риский нь хариуцаад өөрөө хайгуул хийгээд, судалгаа хийгээд, тэгээд техник технологио оруулж ирээд, санхүүжилтээ босгоод, үйл ажилагаагаа явуулаад, бүтээгдэхүүнээ олж ирээд тэгээд гаргаад ирэхээр тэр бүх ажил нь бол бүтээгдэхүүн нь 100 хувь улсын өмч байгаа байхгүй юу, улс нь юу гэж байна вэ гэхээр чиний риск ийм ийм байсан, гэхдээ манайд ийм татвар байдаг, тийм татвар байдаг, энийгээ ингэнэ, тэрийгээ авна, бид нар энийгээ ингэнэ гээд нийлээд 81 хувь нь манайд ногдож байна, 19 хувь нь чамд ногдох юмаа гээд ингээд гэрээ байгуулж байгаа байхгүй юу. 

Гэхдээ та нар нэг зүйл ойлго, сая Бат-Үүл гишүүний хэлээд байгаа бас зөв шүү дээ, бид нар бас улс төрийн шинэ соёлыг энэ парламентад оруулж ирэх гээд байна. Үнэхээр улс төрийн, энэ ашигт малтмалын салбар гэдэг чинь би 2 жилийн өмнө, Лүндээ дарга санаж байгаа байх, та ч гэсэн санаж байгаа, би ярьж байсан, хэрвээ монголчуудыг хувааж байгаа, задалж байгаа, бутаргаж байгаа, сөргөлдүүлж байгаа тийм юм байх юм бол энэ явахгүй нь ээ, монголчуудыг нэгтгэдэг, нийлүүлдэг, нэг зүг рүү нь чиглүүлдэг тийм улс төрийн бодлогыг л олж бид нар өнөөдөр томъёолох ёстой юмаа, энэ үүднээсээ асуудалд хандъя гэж, энэ бодлогоо Улсын Их Хурал дээр эхлээд томъёолох ёстой байхгүй юу. Тийм учраас сая Бат-Үүл гишүүний хэлсэн танилцуулга дотор энэ ашигт малтмалын салбар чинь өнөөдөр монголд юу авчраад байна, монголын улс төрийг яаж эвдэж байна, гадаад орчны нь яаж өөрчилж байна гэдэг тэр бодлогын чанартай юмнууды нь хэлж өглөө шүү дээ. Тэрийг бол одоо тэгээд хуулийн хэл биш байна, нэр томъёо нь биш байна, ийм байна, тийм байна гээд гоочлоод байх хэрэг байхгүй л дээ.

Ер нь бол зүгээр энэ асуудлыг ингээд өргөн барьчихлаа гишүүд, одоо ингээд өргөн барьчихсан, 2, 3 хувилбар байж байна, энэ хувилбар дээрээ УИХ ажлын хэсгээ байгуулаад  авах юмаа аваад, хаях юмаа хаяад цааш нь явдаг энэ л практик байж л байгаа шүү дээ.

Д.Лүндээжанцан: - Бат-Үүл гишүүн.

Э.Бат-Үүл: - Би Идэвхтэн гишүүний асууж байгаа нэг асуултад хариулъя, хуулинд бол нийтлэг зарчмаа оруулдаг, тухайн орд бүртээ асуудлыг 100 сая доллараас дээш хөрөнгө оруулалттай бол Их Хурал хэлэлцэж батална, Ашигт малтмалын хуулин дээр бас энэ зарчим байгаа юм. Тэгэхээр бүтээгдэхүүн хуваах гэрээ гэдэг арчмыг нийтлэг зарчмаа л хуулинд оруулж өгч байна шүү дээ. Тэгээд би дахиад хэлье, 100 саяас дээш бол Их Хурлаар батлагдаад явна, Их Хурал яах вэ гэдэг л эцсийн шийдэл хэлнэ, ийм зүйлийг л би хэлээд байна шүү дээ. Тийм учраас бид нар нийтлэг, Нямдорж гишүүн түрүүн хэлж байсан, авилгалтай тэмцэнэ гээд хий лоозон байна гэх юм, яг үнэндээ тэр бид нарын оруулсан төсөл дээр чинь авилгалын гэмт хэрэг үйлдсэн нь гэж тогтоогдвол гэж, яг авилгалын хуулийн зүйл ангиа татаад, тэгээд шууд ашиглалтын лиценз, хайгуулын лиценз хураана гэсэн тов тодорхой зүйл байхгүй юу.

Өчнөөн тэрбум, өчнөөн сая доллар оруулчихаад тэр үйл ажиллагаагаа зогсоолгодог тийм тэнэг хүн гэж шударга хүн байхгүй, хураана. Энэ чинь аягүй том эрсдэл тавьж байна шүү дээ, аягүй том шалгуур тавьж байна шүү дээ, ийм тов тодорхой зүйл зааж байна шүү дээ.

Д.Лүндээжанцан: - Асуулттай гишүүд асуултаа асууж дууслаа, одоо Байнгын хороны санал, дүгнэлтийг сонсоё, энэний өмнө талд 16 цаг болж хурал эхэлсэн, цагтаа орж ирсэн гишүүдийг би хүндэтгэж байна, ингээд хугацааны хувьд яг дэгийн хуулинд заалт байхгүй, ямарч байсан 19 цаг хүртэл, цаана нь дахиад чухал чухал асуудлууд байна, ингээд 19 цаг хүртэл ямарч байсан хуралдъя, одоо гишүүд орж ирнэ, байгаа.

Байнгын хорооны санал, дүгнэлтийг сонсоё, одоо байнгын хорооны санал, дүгнэлтийг УИХ-ын гишүүн Баярсайхан танилцууна, Баярсайхан гишүүнийг индэрт урьж байна.

Ц.Баярсайхан: - УИХ-ын дарга, эрхэм гишүүд ээ,

УИХ-ын гишүүн Бат-Үүл нарын 4 гишүүн Ашигт малтмалын тухай хуульд нэмэлт, өөрчлөлт оруулах тухай хуулийн төслийг санаачлан боловсруулж 2008 оны 4 сарын 22-ны өдөр Улсын Их Хуралд өргөн мэдүүлсэн билээ. Дэлхийн улс орнуудад ашигт малтмал олборлох, ашиглах чиглэлээр хэрэгжүүлж ирсэн туршлагад үндэслэн Монгол улсын уул уурхайн салбарт бий болоод байгаа өнөөгийн нөхцөлийг Монгол улсын иргэдэд ашигтай байхаар өөрчлөх шаардлага үүсэн гарсныг үндэслэн уг хуулийн төсөлд хөрөнгө оруулагчидтай бүтээгдэхүүн хуваах тухай гэрээ байгуулах, байгаль орчинд халгүй тэргүүний технологи хэрэглэх, уул уурхайн салбарын ил, тод хариуцлагатай байдлыг хангах, тусгай зөвшөөрлийг авахад болон ашиглах явцад авилгын гэмт хэрэг үйлдсэн бол түүнийг хурааж авах тухай асуудлыг төсөлд тусгасан байна.

Улсын Их Хурлын Эдийн засгийн байнгын хорооны 2008 оны 4 дүгээр сарын 29-ний өдрийн хуралдаанаар хуулийн төслийг хэлэлцэх эсэхийг эсэх асуудлыг хэлэлцсэн бөгөөд хуралдаанд оролцсон Улсын Их Хурлын гишүүн Авдай энэ төсөл нь Ашигт малтмалын тухай хуульд оруулах хувилбарын нэг байж болох тул уг төслийг хэлэлцэх нь зүйтэй.

УИХ-ын гишүүн Арвин хөрөнгө оруулагчтай бүтээгдэхүүн хуваах арчмыг баримтлах нь Үндсэн хуулийн заалттай зөрчилдөж байна. Ажлын хэсгийн 51 ба түүнээс дээшх хувийг төр эзэмшинэ гэдэгтэй санал нэг байгаа тул төслөө татаж авах.

УИХ-ын гишүүн Очирхүү чуулганы нэгдсэн хуралдаанд уг асуудлыг оруулж хэлэлцүүлэх нь зүйтэй, харин төслийг хэлэлцэхдээ ашигт малтмалын нөөц ашигласны төлбөр, зарим бүтээгдэхүүний үнийн өсөлтийн албан татвар болон үйлдвэрлэлийн зардлыг хэрхэн зохицуулах, бүтээгдэхүүн хуваах гэрээг дэлхийн улс орнууд хатуу ашигт малтмал дээр яагаад хийдэггүй зэрэг асуудлыг нарийн тооцоо, судалгааны үндсэн дээр хийж үзэх, УИХ-ын гишүүн Баярсайхан төслийг хэлэлцэхдээ янз бүрийн хувилбараар ярилцаж, аль ашигтайгий нь сонгож хэлэлцье гэсэн саналуудыг гаргаж байлаа.

Хуулийн төслийг хэлэлцье гэсэн томъёоллоор санал хураахад тус байнгын хорооны хуралдаанд оролцсон гишүүдийн дийлэнх олонхи нь дэмжсэн болно.

Эрхэм гишүүд ээ, Ашигт малтмалын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Баярсайхан гишүүнд баярлалаа, одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя, Нямдорж гишүүн асуултаа асууя.

Ц.Нямдорж: - Ганхуяг даргаас асуулт байна. Энэ Бат-Үүл нарын гишүүдийн санаачилсан төслийг хүлээн авсан тохиолдолд Батбаяр нарын гишүүдийн санаачилсан төслийг яана гэж Байнгын хороон дээр ярьсан юм бэ? Хувилбар бол 2 байна, ямар хувилбар байна вэ гэхээр бүтээгдэхүүн хуваах зарчмыг авсан тохиолдолд Батбаяр нарын гишүүдийн санаачилсан төсөл буцах ёстой, нэгд.

Хоёрдахь хувилбар нь бол энэ хоёрыг нийлүүлээд хэлэлцэх нэг хувилбар байна, нийлүүлээд хэлэлцэх гэхээр болохгүй байна, эсрэг тэсрэг сэдэвтэй 2 юм орж ирчихээд байна. Энэ асуудлаараа Байнгын хороо яах нь зүйтэй гэж үзсэн юм бэ, хэлж өгөхгүй юу.

Д.Лүндээжанцан: - Ганхуяг дарга.

Д.Ганхуяг: - Баярлалаа, энэ тэртэй тэргүй ойлгомжтой л асуудал л даа, дэгийн тухай хуулийнхаа дагуу явна. 2 хуулийн төсөл цувж орж ирсэн учраас хууль санаачлагчдаас цаашид хамтарч хэлэлцэж болох уу, үгүй юу гэдгийг асуух боломжгүй байсан. УИХ-ын нэгдсэн чуулган дээр хэлэлцэх эсэхийг шийдчих юм бол хууль санаачлагчдаас энэ дээр бас 2 асуудал байгаа юм, хуулинд оруулах асуудал, Бат-Үүл гишүүний хэлээд байгаа зүйл, хөрөнгө оруулалтын гэрээгээр бас шийдэгдэх асуудал, гэрээнд тусгах асуудал гээд хуулинд суусан, та энийг мэдэж байгаа байх, энэ байдлаараа шийдэгдэх байхаа гэж ингэж ойлгож байна.

Ер нь бол юу л байгаа шүү дээ, ашигт малтмалын төрөл тодорхой, газар доор байгаа хэмжээ нь тодорхой, тэгээд зардал гаргаж газар дээр гаргаж ирээд борлуулаад ашгийг яаж хуваах вэ гэдэг нэг л тооцоо гарч ирнэ шүү дээ. тийм учраас энийг хэлэлцүүлгийн явцад аль хувилбары нь сонсох вэ гэдгийг яриад нэг зорилттой юм чинь ингээд шийдэгдэх боломжтой байхаа гэж ойлгож байна.

Д.Лүндээжанцан: - Одхүү гишүүн асуултаа асууя.

Д.Одхүү: - Баярлалаа, Байнгын хорооноос нэг юм байна, бидний өмнөх практикт байсан л даа, Эдийн засгийн байнгын хороон дээр 2007, 2006 онд өргөн барьсан 3 хууль байсан шүү дээ, 3 хуулийн төслийг, гэхдээ бүр 2 нь шинэчилсэн найруулга гээд орж ирж байхад бид дэгийн хуулийн 16.4-өөр нэгтгээд хэлэлцээд, бүх талууд нь Засгийн газар өргөн барьсан гишүүд бүгдээрээ хэлэлцээд зөвшөөрсөн учраас дундын хувилбараар боловсруулж, хэлэлцээд 2007 онд бид баталж гаргаж байсан. Энэ дэг журмаараа явна гэсэн санаа Байнгын хороон дээр байгаа юмуу? 

Тэгэхээр одоо манай Батбаяр гишүүн байх шиг байна, Батбаяр гишүүн ажлын хэсгийг ахалж байсан билүү, Батбаяр гишүүнээр ахалсан, бусад гишүүд тэр төрийн өмчийн хувь гэсэн энэ хуулийн хэсгийнхэн хамтарч хэлэлцэхэд бололцоотой юу, үгүй юу гэдэг асуудлаараа санал өгсөн үү, үгүй юу гээд нэг асуучихмаар байна. 

Хоёрдугаар асуудал нь энэ хуулийг хэлэлцэхдээ би ингэж бодоод байна л даа, энэ угаасаа л байж болох хувилбаруудын нэг, бид цаашаагаа олон дахин Ашигт малтмалын хуулиар жил тутам, 2 жил тутам ингэж яриад байх юм бол Монгол улсад хөрөнгө оруулалт орох юм нь, Монгол улсын энэ хуулийн эрх зүйн орчинд итгэх итгэл гадаадын хөрөнгө оруулагч нарт үндсэндээ алдагдаж байгаа, тэгэхээр энэ удаа бид нар өөрчлөлт гэдэг нэрийнхээ дор байж болох бүх хувилбаруудаа л оруулж байгаад хэлэлцээд гаргах ёстой юмуу гэсэн ийм бодол байгаа учраас энэ 4 гишүүний өргөн барьсан нь яах аргагүй дэлхий нийтэд хэрэглэгдэж байгаа, сүүлийн үед бүр өргөн хэрэглэгдэж байгаа практикуудын нэг яах аргагүй учраас хамт оруулж ирээд хэлэлцээд явчихвал болдоггүй юм болов уу, яадаг юм бол. Энэ талаар Байнгын хорооны гишүүдээс ямархуу байр суурьтай байсан талаар хэлж өгөхгүй юу. 

Өөрөөр хэлбэл энд нэг их айж ичээд, санаа зовоод байх юм алга, хэлэлцэх асуудлы нь тавьчихаад нийлүүлээд түрүүн өргөн барьсан хуулиудтайгаа хамтран хэлэлцвэл боломжтой л нэг хувилбарын нэг л гэж харагдаад байгаа юм. Тэгээд хэлэлцэх явцдаа тооцоо, бусад юм нь болдог, эс болдог юман дээр нь ярьж болохоор, энэ талаар надад маш их мэдээлэл байгаа. Би бас энэнээс гадна өөрийн миний алтан хувьцааны хувилбар ч гээд гуравдахь хувилбар байгаа, би энийг өргөн бариагүй, гэхдээ хэлэлцүүлгийн явцад санал болгоод бас оруулахад бэлэн байна. Энэ уул уурхайн салбарт хэдэн жил ажилласны хувьд надад өөрийн гэсэн гуравдахь санал ч бас байгаа. Тэгээд энийгээ бас хэлэлцүүлж оруулна гэсэн бодолтой байгаа гэж бодож байна. Энэ талаар.

Д.Лүндээжанцан: - Ганхуяг дарга.

Д.Ганхуяг: - Баярлалаа, Одхүү гишүүний эхний тэр нийлүүлж хэлэлцэх эсэх гэдэг дээр тэртэй тэргүй аль аль хувилбар нь байж болох энэ утгаар нь хуульд суусан орон ч байгаа, тийм учраас тухайн үед хөрөнгө оруулалтын гэрээ ч юмуу, ажлын гэрээ байгуулахдаа шийдээд явах боломжтой, тэр утгаараа хууль санаачлагчид маань аль аль хувилбары нь хуульд ямар байдлаар суулгах вэ гэдгээ ярилцаж байгаад нэгдсэн шийдэлд хүрч чадах байхаа гэж ингэж ойлгож байна. Энэ дээр бас цаашид хүндрэл учрахгүй гэдэг талаасаа хууль санаачлагчид маань нэгтгээд хэлэлцээд явж болох юм гэдгийг бас энд хэлчихвэл, бас тийм боломж дэгийн дагуу хууль санаачлагч, ажлын хэсгийн ахлагчдаас асуучихад бас зүгээр байна.

Дараагийн асуудал нь би түрүүн хэлсэн, одоо бол 4 хувилбараар Байнгын хорооны ажлын алба тооцоо хийж байна, 34 хүртэл, 50 хүртэл, 51-ээс буюу түүнээс дээш, 60, 40 гэсэн 4 хувилбараар тооцоо хийж байна. Тэгээд саяын хэлсэнтэй адилхан нөөц нь тодорхой байгаа, борлуулах ойролцоо нь тодорхой байгаа, гарах зардал тодорхой байгаа, тэгээд тэр тоогоо харчихаад давуу тал, сул талы нь ярьж байгаад ингээд жаахан шинжлэх ухааны үндэслэлтэй шийдсэн болбол яадаг бол гэж бодож байна, баярлалаа.

Д.Лүндээжанцан: - Батбаяр гишүүн хариулт хэлэх үү, хууль санаачлагчдад хамтарч ажиллах боломж байна уу гэсэн, төслүүд дээр.

Н.Батбаяр: - Нэгдүгээрт би хууль санаачлагч биш, гэхдээ ажлын хэсгийн ахлагчийн хувьд ярих юм бол зүгээр ажлын хэсэг дээр энэ бүтээгдэхүүн хуваах гэрээний тухай яригдсан, ямар нэгэн байдлаар зөвшилцөж шийдвэр гаргасан зүйл байхгүй. Ерөнхийдөө энэ 2 өөр зарчим орж ирж байгаа зүйл, хэрвээ миний хувийн байр суурийг сонирхож байгаа бол бүтээгдэхүүн хуваах гэрээ гэдэг бол хайгуул хийгдээгүй талбай дээр орж ирэх үед хийгддэг зүйл. Хайгуул хийгдээд нөөц нь тогтоогдсон зүйл дээр хийгддэг практик бол өнөөдөр дэлхий дээр байхгүй байгаа. Өөрөөр хэлбэл эрсдэлээ шууд 100 хувь хариуцаж ордог тохиолдолд хийдэг байхгүй юу даа, юм олбол аваад гарна, олохгүй бол тэгээд зарлагдаад өнгөрдөг тийм л схем байхгүй юу даа. 

Өнөөдрийн байдлаар монголд хэрэгжиж байгаа, тэр тамсаг  дээр хэрэгжиж байгаа бүтээгдэхүүн хуваах гэрээ гэж үзэх юм бол би л хувьдаа тэндээс монголд ашигтай зүйл олж харахгүй байгаа. Өнөөдөр нефть дэлхийн зах зээл дээр тэнгэр хадчихаад байж байхад уг нь тэндээс юм олдоод байгаа гэж хэлж байгаа, тэгсэн мөртлөө тэрний олборлолт нэмэгдэхгүй байгаа. Зардал нь нэмэгдээд байгаа, монголд бүтээгдэхүүн нь орж ирэхгүй байгаа, ийм л зүйл.

Д.Лүндээжанцан: - Одхүү гишүүн нэмэлт 1 минутаа авъя.

Д.Одхүү: - Би Батбаяр гишүүнээс асуултаа тавьсан юм, тэгэхээр одоо та биш, тэнд чинь таны гарын үсэггүй, таны нэр явж байгаа, толгойд нь, миний нэр хүртэл явж байгаа, би бол биш байгаа, тэгэхээр одоо энэ өргөн барьсан хуулийн чинь жинхэнэ эздүүд нь хэн юм бэ, даргаа. Энэ чинь одоо хүртэл хачин, хаанаас орж ирж байгаа нь мэдэгдэхгүй нэг хууль орж ирчихсэн, тэгээд тэр нь яаж хэлэлцэгдээд байгаа юм, хэн ч байгаад байгаа юм, сүүлийн үед мэдэхээ байлаа шүү дээ. тэгвэл ер нь цорын ганц эзэнтэй өргөн баригдаж байгаа чинь энэ 4 гишүүний хууль байгаа юм биш үү.

Д.Лүндээжанцан: - Ингэе, манай Дамиран гишүүн, Очирхүү гишүүн, Баярсайхан гишүүн, З.Энхболд гишүүн, Занданшатар гишүүн гээд ажлын хэсгийнхэн байгаа, Батбаяр гишүүн ахалсан, ер нь бол Засгийн газраас бас саналууд ирсэн байгаа, өргөн барьсан төсөл, тэрэн дотор бас бүтээгдэхүүн хуваах гээд янз бүрийн хувилбарууд байж болох юм гэсэн санал орж ирсэн тал ч бий, ингээд аль аль талаасаа байх шиг байгаа юм. Ингээд Бат-Үүл гишүүн Одхүү гишүүний асуултад нэмж хариулъя.

Э.Бат-Үүл: - Ер нь ийм байгаа шүү дээ. жинхэнэ уран олборловол бид яах вэ, тэгвэл мэдээж хэрэг төрийн хяналтын тухай яриа гарна даа,тэгээд энэ хуулин дээр зарчмууд оруулах гэж байна шүү дээ. Тэгээд бод л доо, нийтлэг жишгээ л оруулах гэж байна шүү дээ. Тэгэхгүй болохоор зэрэг хуулин дээр аль нэгий нь хэрэглэх гэхээр байхгүй болчихоод байгаа байхгүй юу, хуулиар зөвшөөрөгдөхгүй байна шүү дээ, энийг л яриад байна шүү дээ. Тэгэхээр ажлын хэсэг ойлголцож болох л зүйл байгаа, энэ чинь.

Д.Лүндээжанцан: - Ингээд байнгын хорооны санал, дүгнэлттэй холбогдуулан асуух асуулт дууслаа. Одоо байнгын хорооны санал, дүгнэлттэй холбогдуулан үг хэлэх гишүүд үгээ хэлье. Дэмжсэн 3 хүртэл, эсрэг саналтай 3 хүртэл гишүүн.Нямдорж гишүүн.

Ц.Нямдорж: - Баярлалаа. Энэ өргөн барьсан төсөл нь ийм л юм байгаа юм шүү дээ, 5-ын 4-ийг 50 хүртэл хувь гэдгийг гадаад, дотоодын хөрөнгө оруулагчтай хамтран ашиглавал тухайн хөрөнгө оруулагчдын хөрөнгө оруулалтын гэрээг бүтээгдэхүүн хуваах зарчимд тулгуурлан хийнэ гэсэн нэг заалт байгаа юм. Хоёрдахь нь бол байгальд хоргүй ажил явуулахаа нотолж, баталгаажуулсан байх, гуравдахь нь болохоор ашигт малтмал олборлохоо бас байгальд хоргүй баталгаажуулсан байх, дараачийн заалт нь болохоор авилгын гэмт хэрэг үйлдсэн бол лицензий нь хүчингүй болгоно гэсэн ийм л 4 өгүүлбэр байгаа юм.

Би энэнээс хэлэлцэхэд эсэргүүцээд байгаа юм биш, МАХН-ын бүлэг дээр энэ юмы нь ярьсан юм, яриад хэлэлцье гээд шийджээ гээд санал гарчихсан байгаа. Тэгээд цаашаа нарийвчлаад хэлэлцэх юм болбол бид нар юунд хашигдчихаад байна вэ гэхээр 5-ын 4 дээр хашигдсан, 17, 24 хоёрын нэмэлт байгаа, дээр нь 56 дугаар зүйлд нэг нэмэлт байгаа, энэ хүрээнд л асуудал ярихаас өөр ямарч аргагүй болчихоод байгаа байхгүй юу.

Тэр Амаржаргал гишүүний түрүүн яриад байгаа 86 ч гэнэ үү, татвар яана, ийнэ ч гэнэ үү, энэ бүх юм нь хуулин дотор ороод ирсэн болбол нарийвчлаад хэлэлцээд явчихаж болж байгаа байхгүй юу, тэр нь байхгүй учраас яах гээд байгаа нь мэдэгдэхгүй л болчихоод байгаа юм. Энийг Байнгын хороо хэлэлцүүлгийн явцад авч үзэх юм байгаа биз дээ, нарийвчлах хэрэгтэй. Тэгэхээр дахиад би хэлье, 5.4, 17, 24, 56 гэсэн зүйлээс байнгын хороо гарч чадахгүй, яагаад гэвэл нэмэлт өөрчлөлтийн төсөл өөр тийшээ хальж болдоггүй.

Тэгээд ажил хэргийн чанартай юм асуухаар уурлачихаад байх юм, зовлонтой юм. Би бичмэл хуультай орны ашигт малтмалын хууль гаргаж, төрийн бодлогын том асуудал шийдэх гэж байгаа учраас энэ дээр нэг ч алдаа гаргаж болохгүй гэдэг байр сууринаас асуулт асуугаад байгаа санаатай юм л даа. Тэр татвараа яах юм, нөөцөө яах юм, нөөцийн төлбөрөө яах юм, хэдэн хувь нь байх юм, гадаад, дотоодын хөрөнгө оруулагчид, стратегийн орд дээр, гадаад, дотоодын хөрөнгө оруулагчиддаа бүтээгдэхүүн хуваах гэрээний зарчимд тулгуурлана, гэрээ хийнэ гэхээр одоо жишээ нь монголын уул уурхайн нөгөө 15 стратегийн ордын жагсаалтад орсон компаниуддаа бүтээгдэхүүн хуваах гэрээ байгуулах гээд байгаа байхгүй юу. Энэ зөв юмуу, эсвэл энэ бүтээгдэхүүн хуваах гэрээг зөвхөн гадаадынхтай байгуулдаг юмуу гээд ингээд нарийвчилсан асуудлууд гарч ирээд, тэрийг нь ойлгох гэхээр хариултгүй болчихоод байна л даа. Энэ юмаа Байнгын хороон дээрээ сайн нягталж үзээчээ, ажлын хэсэг энэ юмаа сайн судалж үзэх ёстой. 

Ер нь бол энэ бичмэл хууль гаргаж, тэрийг дагана гэдэг бол энэ илтгэлийн дагуу төр ажил явна гэсэн үг биш шүү дээ. энэ хуулинд юу гэж бичиж вэ, тэрүүгээр л төрийн ажил явна. Энэ илтгэл дээр юу гэж чалчсан нь монголын төрд падтай зүйл биш гэдгийг хэзээ бид ойлгох вэ. Жишиг орны хууль хэрэглэдэг юмыг яриад, нэг баахан зарчим, дэлхий ярьсан хүмүүс байх юм байна шүү дээ, зовлонтой байна шүү. Тэгээд их сонин, 4 сарын  18-нд Засгийн газар санал өгөөд, 4 сарын 21-нд өргөн мэдүүлчихсэн, Засгийн газар дээр энэ асуудалд хариулт өгөхдөө тэр Тамсагийн гэрээнийхээ юмыг судалж уу, үгүй юу гэдэг нь ойлгомжгүй байгаа байхгүй юу. Би гишүүдээс хоргоож асуугаад байгаа юм, тэрийгээ та нар судалсан юмуу гэхээр нэг судалсан гэж хэлээд, нэг нууцалчихсан юм байна гэж худлаа хэлээд бас гувчуулаад байгаа байхгүй юу, ингэж болохгүй шүү дээ. Судалсан бол судалсан гэдгээ үнэнээр нь хэлэх хэрэгтэй, нааштай тал, сөрөг талы нь хэл, судлаагүй бол зүгээр л судлаагүй гээд үнэнээ хэлчих хэрэгтэй шүү дээ. би та нарыг судалж үзсэн гэхэд огт итгэхгүй, та нар судлаагүй байгаа, баараггүй, яагаад гэвэл тэрийг судлахад маш их цаг  хугацаа хэрэгтэй. 

Д.Лүндээжанцан: - Аль талд нь үг хэлчихэв дээ, хэлэлцэхий нь бол дэмжиж байгаа, Бадамжунай гишүүн.

Т.Бадамжунай: - Баярлалаа. Тэгэхээр үндсэндээ бид нар сүүлийн нэлээд хугацааг энэ Ашигт малтмалын тухай хуулийг гаргаж, газар доорхи баялгаа ашиглаж, ард түмнээ баярлуулах тухай мөн ч их ярилаа л даа,харамсалтай нь урагшаа ахиж байгаа юм тун муу байна. Тэгэхээр зэрэг би энэ орж ирж байгаа хуулийг бас энэ гацаад байгаа гацааг гаргах нэг гарцанд нь нэмэртэй санал орж ирж байна уу гэж бодож байгаа юм. Ер нь бол аль аль талын сонирхол бол улсын сонирхол бол эрх мэдлээ, баялгаа алдахгүй, өөрийн мэдэлд байлгая гэсэн сонирхол байгаа, ард түмний сонирхол болохоор энэ баялгаас хишиг хүртэх сонирхол байгаа. Хөрөнгө оруулагчийн сонирхол болохоор эд нартай их зөв уялдах, нөгөө талаас нь улсын сонирхол бол хөрөнгө оруулагчийг өөрийн болон гадаадын хөрөнгө оруулагчийг зөв татах, олон улсын жишигт нь байлгах гэсэн ийм зарчмууд бол энэ хуулийн үндэслэлээр нэгдэх  нь гэж би ойлгож байгаа юм.

Тийм учраас бид нар хэрүүлээ багасгаж, яриагаа товчилж, маш ойлгомжтой юм бол хуулийг гаргах асуудал байгаа, бид ингэж бэлэн болсон баялгийг асуудлыг шийдэж чадахгүй, ингэж бүтэн жил гаруй ярьчихаад орхиод явбал харамсалтай болно. Тэгэхээр зэрэг энэ 2 хуулийн ажлын хэсэг, хууль санаачлагч нар нэгдээд асуудлыг шийдэх бололцоотой юм, тийм учраас энэ нэгдээд, нийлээд нэг хууль гаргах хэрэгтэй байх гэж бодож байна. Өнөөдөр хэлэлцэх эсэх тухай асуудлыг дэмжье гэсэн бодолтой байна.

Д.Лүндээжанцан: - Нямаагийн Энхболд гишүүн, 2 гишүүн дэмжсэн талдаа ярьчихлаа.

Н.Энхболд: - Би бас дэмжиж хэлэх гэж байгаа юм. Үнэхээр бид нар их цаг алдаад байна, сүүлдээ түрүүчийн ярьсан хуулиуд маань хаана явж байгаа билээ, яаж хэлэлцэгдэж байгаа билээ, яагаад удаад байна, саатаад байна гэдгээ ч бид нар, зарим нь ойлгохоо больчихоод байна, энэ үнэхээр төвөгтэй. Тэгэхээр Засгийн газраас оруулж ирсэн анхны хувилбарууд, саналууд бол алтан хувьцааны тухай, бүтээгдэхүүн хуваах гэрээний тухай, бүх л бололцоотой арга хэрэгслүүдийг хэрэглэх тухай ийм саналууд байсан. Тэгээд ажлын хэсэг дээр ярьж байгаад орж ирсэн хувилбар нь одоо Батбаяр гишүүний ахалж байгаа ажлын хэсгээс орж ирсэн  энэ хувилбар л даа.

Энэ бүтээгдэхүүн хуваах тухай гэрээний зарчим нь бол их энгийн юм байна лээ шүү дээ, ер нь угаасаа их энгийн, бидний хувьд, энэ миний өмч гээд зүгээр дараад, хэвтээд, тэрнээсээ ямарч орлого олохгүй байх нь чухал уу, эсвэл бид нар эзэмшиж байгаа, манай өмч учраас захиран зарцуулах, удирдах эрх нь бид нарт байгаа гэдгээрээ бахархах нь чухал юмуу, эсвэл гаргаад ирсэн тэр орлогоосоо дийлэнх нь бидэнд олдож байх нь, монголчуудад ногдож байх нь зөв юмуу гэдэг нь зарчмын асуудал байгаа юм.

Тэгэхээр яг энэ талаас нь аваад үзвэл амархан зарчим, олж байгаа юмаа ерөөсөө хуваах гэрээнийхээ дийлэнх хэсгий нь, орлогынхоо дийлэнх хэсгий нь, бүтээгдэхүүн хуваах гэрээний цаад зарчим нь тэр байхгүй юу даа, тэгээд зарчмаа оруулчихвал цаад юмнууды нь би явц дундаа хэлэлцээд болчих болов уу гэж бодоод байгаа юм. Хуулинд бодлого тусч болно шүү дээ. Тэр талаас нь бодож үзээд дэмжиж байгаа юм, тэгээд яриад, яваад үзье, хэдүүлээ. Энэний орчихлоо гээд бид тавин хэдэн хувиасаа татгалзлаа гэсэн үг бас биш шүү дээ, 34-өө байранд нь бариад байна гэсэн үг бас биш шүү дээ, гэрээ гэрээн дээрээ хувиа тохироод явчихна шүү дээ, тэгээд тэрэн дээрээ 51 хувь байна гэвэл 51-ээрээ л явчихна шүү дээ. Яагаад дур зоргоороо гэж, Их Хурлаар орж ирж батлагдана шүү дээ.

Д.Лүндээжанцан: - Ингээд 3 хүн дэмжээд үг хэлчихлээ, одоо эсрэг байр суурьтай хүмүүс. Эсрэг байр суурьтай хүн үг хэлэхгүй бол тасаллаа, Нямжавын Батбаяр гишүүн.

Н.Батбаяр: - Тэгэхээр ийм л дээ, энэ бүтээгдэхүүн хуваах гэрээний заалт нь нэг л заалт орж ирж байгаа байхгүй юу даа, зарчим заасан, тийм үү, тэр нь энийг хэрэгжүүлэх механизмууд нь бүгдээрээ байхгүй, гэтэл манайд Ашигт малтмалын хууль гэдэг бол өөрөө цогц хууль, тэрэн дотор ийм ийм татварууд авна гээд заасан, гэтэл бүтээгдэхүүн хуваах гэрээ байгуулна гэх юм бол тэнд татвар авах тухай ойлголт байхгүй, тэгэхээр энэ нь өөрөө нэг хуулин дотроо 2 өөр концепци орчихож байгаа байхгүй юу даа. Татвар авдаг нэг тогтолцоо, бүтээгдэхүүн хуваадаг өөр тогтолцоо. Тэгээд нэг хуулин дотроо зөрчилтэй болчихно, дээр нь татварын бусад бүх хуулиудтай зөрчилтэй болж байгаа. Хэрвээ энийг оруулж ирнэ гэж үзэх юм бол бие даасан хууль орж ирэх ёстой, тэгэхгүйгээр энэ заалт орсон байсан ч энэ маань амьдралд хэрэгжиж чадахгүй. Энэ заалтын дагуу бид нартай нэг ч хөрөнгө оруулагчид гэрээ байгуулж, бүтээгдэхүүн худалдаалах гэрээ байгуулагдахгүй. Нөгөө гацаад байгаа гацаагаа улам л гацаа болгоно.

Монгол улс бүтээгдэхүүн хуваах хууль байгаа шүү дээ, тэр бол газрын тосон дээр байгаа. Тэгж ярих юм бол үнэхээр бүтээгдэхүүн хуваах гэрээ байгуулах гээд байгаа юм бол Газрын тосныхоо хуулийг Ашигт малтмалынхаа хуультай нэгтгээд бүгдийг нь бүтээгдэхүүн хуваах гэрээ болгож өөрчлөх ёстой болох байхгүй юу даа. Тэгээд би түрүүн хэлсэн, бүтээгдэхүүн хуваах гэрээ гэдэг бол хайгуул хийх үеэс нь эхэлдэг гэрээ, тэрнээс хайгуул хийгээд нөөцөө тогтоогдсоны дараа, өөрөөр хэлбэл хамгийн эрсдэлтэй алхмаа хийсний дараа байгуулагддаг гэрээ бишээ. Тийм учраас энийг дэмжих боломжгүй юм гэж хэлж байгаа юм. Өөрөөр хэлбэл юм орж ирэх юм бол тодорхой орж ирэх ёстой байхгүй юу даа. Гэтэл ингэж чадахгүй байна гэж. 

Тэгээд бид нар хэлье л дээ, анхны бид нарын бүтээгдэхүүн хуваах гэрээ буюу Тамсаг дээр байгаа нефтийнхээ гэрээний нөхцөлүүдийг бид нар үнэхээрийн эргэж харж, өөрөөр хэлбэл тэр маань бид нарт ямар сайн туршлага өгөв, ямар муу туршлага өгөв гэдгийг ярилцаж байж энэндээ хандах ёстой. Гэтэл тэр тухай үнэхээр өнөөдөр яригдаж байна уу гэвэл алгаа. Өнөөдөр бид нар Тамсагийн нефтиэс бүтээгдэхүүнээр нефть авч байна уу, 1 граммыг ч авахгүй байгаа шүү дээ. Гэтэл тэнд чинь болохоор бараг ухсан цооног болгоноос юм гарч байгаа байхгүй юу, таглачихаад байна шүү дээ. Тэрийгээ бид нар хэрэгжүүлж чадахгүй байна шүү дээ, эхнийхээ юмыг хэрэгжүүлж чадахгүй байж байж дараа нь тэгээд зарчмын зөрүүтэй санал ингээд ороод ирэхэд Ашигт малтмалын хууль чинь өөрөө бантан болж байгаа юм. Нэгэнт бантан болчих юм бол аль нь ч явахгүй ээ. Хийх юм бол цогцоор нь хийх ёстой гэж. Тийм учраас энэ хуулийн төслийг дэмжих боломжгүй байна гэж санал хэлж байгаа юм, баярлалаа.

Д.Лүндээжанцан: - Гишүүд ороод ирээрэй. Одоо тодруулга хэрэггүй, дүгнэлтийн дараагаар дэмжсэн 3 хүртэл, эсрэг саналтай 3 хүртэл гишүүн үг хэлнэ гэж байгаа. Түрүүн та хариулсан шүү дээ, татварын асуудлаар та хариулна лээ.

Байнгын хорооны санал, дүгнэлттэй холбогдуулан үг хэлж дууслаа, одоо хуулийн төслийг хэлэлцэх эсэх асуудлаар санал хураая. Байнгын хорооны саналаар УИХ-ын нэр бүхий гишүүдээс өргөн мэдүүлсэн Ашигт малтмалын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 31, татгалзсан 9, 77.5 хувийн саналаар хэлэлцэх нь зүйтэй гэж үзлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Тэгэхээр манай энэ 2 төслийн ажлын хэсгийнхэн энэ дээр нэлээд сайн ажиллах шаардлагатай, нэмэлт өөрчлөлтийн хүрээнд дутуу зүйл байх юм бол одоо хэрвээ тохиролцоонд хүрч чадах юм бол яаралтай өргөн барих, бусад Засгийн газраас ч гэсэн энэ асуудлыг оруулж ирж болно. Аюулгүй байдлын зөвлөлийн зөвлөмж гарсан, олон хувилбаруудаас хамгийн оновчтойгий нь сонгоочээ гэсэн. Ингээд дараагийн асуудалдаа оръё.

Уг асуудлыг 18 цаг 38 минутанд хэлэлцэж дуусав.

Тав.УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зарим зардлын хэмжээг шинэчлэн тогтоох тухай УИХ-ын тогтоолын төсөл /анхны хэлэлцүүлэг/

Д.Лүндээжанцан: - Одоо УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай УИХ-ын тогтоолын төслийн анхны хэлэлцүүлгийг эхэлье, уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Дондог танилцуулна. Дондог гишүүнийг индэрт урьж байна.

Д.Дондог: - УИХ-ын дарга, эрхэм гишүүд ээ, УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам батлах, зарим зардлын хэмжээг шинэчлэн тогтоох тухай УИХ-ын тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус байнгын хороо уг төслийг 2008 оны 4 дүгээр сарын 29-ний өдрийн хуралдаанаар хэлэлцээд дараахь санал дүгнэлтийг оруулж байна.

Байнгын хорооны хэлэлцүүлгийн явцад УИХ-ын гишүүн Д.Дондог “Тогтоолын төслийн 5 дахь заалтаас “Төсвийн зарлагын хяналтын дэд хороо” гэсэн хэсгийг хасах”, УИХ-ын гишүүн Су.Батболд “Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах журмын төслийн 18 дахь хэсгийн 1, 2 дахь заалтын “200” гэснийг “300” гэж өөрчлөх” санал гаргасныг хуралдаанд оролцсон гишүүдийн олонхи дэмжсэн болно.

Төсөлтэй холбогдуулан дээр дурдсанаас өөр зарчмын зөрүүтэй санал гараагүй, уг төслийг анхны хэлэлцүүлгээр батлах горимын саналыг Байнгын хороны хуралдаанд оролцсон гишүүд санал нэгтэй дэмжсэн тул УИХ-ын чуулганы хуралдааны дэгийн тухай хуулийн 16.3-т заасны дагуу төслийг хэлэлцэн батлах саналыг нэгдсэн хуралдаанд оруулж байна.

УИХ-ын эрхэм гишүүд ээ, Монгол Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах батлах, зарим зардлын хэмжээг шинэчлэн тогтоох тухай УИХ-ын тогтоолын төслийн талаархи Төрийн байгуулалтын байнгын хорооны санал, дүгнэлтийг хэлэлцэн төслийг баталж өгөхийг та бүхнээс хүсье.

Анхаарал тавьсанд баярлалаа.

Д.Лүндээжанцан: - Одоо танилцуулгатай холбогдуулан асуулт асуух гишүүд байвал асуултаа асууя, Байнгын хорооны санал, дүгнэлттэй холбогдуулан асуух асуулт дууслаа.

Байнгын хорооноос гаргасан зарчмын зөрүүтэй саналаар санал хураалт явуулъя.

УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам батлах, зарим зардлын хэмжээг шинэчлэн тогтоох тухай УИХ-ын тогтоолын төслийн талаар гаргасан зарчмын зөрүүтэй саналын томъёолол байна.

Нэг.Байнгын хорооны дэмжсэн санал байна. 

1.Тогтоолын төслийн 5 дахь заалтаас “Төсвийн зарлагын хяналтын дэд хороо” гэсэн хэсгийг хасах Д.Дондог гишүүний санал байна. Санал хураалтанд бэлтгэе. Уг саналыг дэмжье гэсэн томъёоллоор санал хураалт явуулж байна. 

Санал хураалтад 39 гишүүн оролцож, зөвшөөрсөн 30, татгалзсан 9, 76.9 хувийн саналаар уг санал дэмжигдэж байна.

2.Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах журмын төслийн 18 дахь хэсгийн 1, 2 дахь заалтын “200” гэснийг “300” гэж өөрчлөх гэсэн санал байна. УИХ-ын гишүүн Су.Батболдын  гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 28, татгалзсан 12, 70.0 хувийн саналаар уг санал дэмжигдлээ.

Ингээд Байнгын хорооны гаргасан саналын зөрүүтэй саналуудаар санал хураалт явуулж дууслаа. Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна, энэ горимын саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 31, татгалзсан 10, 75.6 хувийн саналаар анхны хэлэлцүүлгээр батлах горимын санал дэмжигдлээ.

Иймд УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам батлах, зарим зардлын хэмжээг шинэчлэн тогтоох тухай УИХ-ын тогтоолыг батлах санал хураалт явуулъя.

Санал хураалтанд 41 гишүүн оролцож, зөвшөөрсөн 30, татгалзсан 11, 73.2 хувийн саналаар УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай УИХ-ын тогтоол батлагдлаа /18.44 цаг/.

Дараагийнхаа хэлэлцэх асуудалд орох уу? Одоо Нийгмийн даатгалын багц хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эхэлье. Завсарлая даа.

4 дэх өдрийн өглөөнөөс эхлээд нийтдээ 40-өөд асуудал эгнээд жагсаан байж байгаа юм, тэрнээс ямарч байсан өнөөдөр 5, 6-г шийдлээ, тэгээд дараа нь бусад асуудлуудаа шийдье.

Энэ өдрийн хуралдаан 18 цаг 45 минутанд өндөрлөв.

Соронзон хальснаас хянаж буулгасан:

Хуралдааны нарийн 

бичгийн дарга

